
GİRİŞ 

 

Mövzunun aktuallığı və işlənmə dərəcəsi. Azərbaycan Respublikasının 

Prezidenti cənab İlham Əliyev Azərbaycan müəllimlərinin XIII qurultayının 

iştirakçılarına göndərdiyi təbrik məktubunda (22 sentyabr 2008-ci il) demişdir: 

“Azərbaycanın təhsil tarixi hər birimizin fəxr etdiyi nailiyyətlərlə zəngindir. 

Azərbaycan müəllimləri bütün tarix boyu təhsildə daim varisliklə novatorluğun, 

ənənə ilə islahatın vəhdətini öz fəaliyyətlərində əks etdirmişlər. Bu gün qədəm qoy-

duğumuz informasiya cəmiyyəti və biliklərə əsaslanan yeni tipli iqtısadiyyatın 

formalaşması, qloballaşma çağırışları bütün dünya təhsil sistemi qarşısında yeni 

vəzifələr qoyur. “Təhsil əsri” adı qazanmış XXI əsr Azərbaycan təhsilinin də 

yeniləşməsini və müasirləşməsini tələb edir” [8]. Bu baxımdan geniş inkişaf yolunda 

olan Azərbaycan təhsil sistemində, o cümlədən təhsilin ayrı–ayrı pillə və 

səviyyələrində aparılan islahatlar təhsilalanların bilik, bacarıq və vərdişlərinin daha 

məzmunlu olmasına və onların bir şəxsiyyət kimi formalaşmalarına böyük imkanlar 

yaradır.  

Azərbaycan təhsilinin modernəldirilməsi istiqamətində aparılan bir sıra işlər, o 

cümlədən yeni təlim metodlarının tətbiqi, pedaqoji texnologiyaların təkmil-

ləşdirilməsi, kurikulum islahatı, təhsilin Avropa təhsill məkanına inteqrasiyasının 

sürətləndirilməsi, qabaqcıl dünya ölkələrinin təhsil sistemindən yararlanmaq kimi 

məsələlər təhsilə yeni yanaşmalara səbəb olmuş və təhsil sahəsində dövlətimizin 

“milli təhsil sisteminin dünya təhsil sisteminə inteqrasiyasını, beynəlxalq standartlara 

cavab verən təhsil sisteminin və mühitinin yaradılmasını təmin etmək” [81, s. 41] 

vəzifəsinin reallaşdırılması istiqamətində xeyli işlər görülmüşdür.  

Təhsilə yeni yanaşma məktəbin qarşısında duran məqsəd və vəzifələrə, 

müəllimin statusuna yeni baxış formalaşdıraraq “müasir məktəb”, “müasir müəllim” 

terminlərinin mahiyyət və məzmununu daha da dərinləşdirmişdir. Başlıca 

məsələlərdən biri müəllimin şagirdlərə yanaşma tərzinin dəyişdirilməsi, pedaqoji 

prosesin obyekti olmaqla yanaşı subyekti kimi önə çəkilməsi, təhsilin 

şagirdyönlülüyünün təmin edilməsidir. Sözdə deyil, bütün pedaqoji prosesdə 

humanizm prinsipinin rəhbər tutulması müəllim-şagird münasibətlərinə yeni baxış və 

praktik fəaliyyət motivləri gətirmişdir. Şagirdlərin təkcə bilik, bacarıq və vərdişlərə 

yiyələnməsi deyil, həm də bir vətəndaş və şəxsiyyət kimi böyümələrinə hərtərəfli 

yardım və kömək göstərmək məktəbin və müəllimlərin fəaliyyət istiqamətində başlıca 

yer tutmuşdur. Şagird şəxsiyyətinin formalaşdırılmasında mövcud olan avtoritar 

pedaqoji sistem şagirdlərə pedaqoji dəstəklə əvəz olunmuşdur.  

Pedaqoji dəstək məktəblilərin bir şəxsiyyət kimi formalaşmasında mühüm rol 

oynayır. Humanist paradiqmalara əsaslanan, humanizm pedaqogikasının 

prinsiplərindən qaynaqlanan pedaqoji dəstək şagirdlərin potensial imkanlarını üzə 

çıxarmaq, bu imkanları inkişaf etdirmək, onlara pedaqoji kömək göstərmək 

baxımından aktuallıq daşıyan problemlərdən biridir. 

Pedaqoji dəstək kiçik məktəblilərdə bir çox keyfiyyətlərin düzgün 

formalaşması, onların gələcək inkişafında bir bünövrə ola biləcək baza 

mədəniyyətinin formalaşdırılması baxımından faydalı pedaqoji təsir vasitələrindəndir. 

Onun düzgün, elmi cəhətdən əsaslandırılmış forma və metodlarla təşkili və aparılması 

ümumtəhsil məktəblərində müəllim-şagird münasibətlərinin səmərəli pedaqoji 

əməkdaşlıq fonunda reallaşmasına səbəb olur ki, bu da şagird şəxsiyyətinin 

formalaşmasına əsaslı təsir göstərir. 

Pedaqoji dəstək adi kömək deyildir. Onun göstərilməsi bir sıra amillərlə 

şərtlənən prosesdir. Bu prosesin səmərəliliyi isə müəllimin onun nə zaman, necə, 

hansı şəraitdə, hansı metodlarla aparılmasını dərindən bilməsi ilə sıx şəkildə bağlıdır. 

Buna görə də şagirdə göstərilən hər bir köməyi pedaqoji dəstək adlandırmaq doğru 

deyildir. Pedaqoji dəstək pedaqoji proseslə sıx bağlı olan və pedaqoji baxımından 

əsaslandırılmış dəstək köməkdir. Şagird şəxsiyyətinin formalaşdırılması məqsədilə 

göstərilən pedaqoji dəstək şəxsiyyətin formalaşdırılmasının ən zəruri prinsipləri 

əsasında təşkil edilməli və aparılmalıdır. 

Pedaqoji dəstəyin təsiri hanısa konkret bir tapşırığımn həllinə köməklə, onu 

həll etmək üçün şagirdə yardımçı olmaqla, dəstək verməklə məhdudlaşmır. Onun 

elmi şəkildə düzgün təşkili və metodik cəhətdən səmərəli aparılması şagirdlərin 



5 

təfəkkürünə, diqqətinə, hafizəsinə böyük təsir göstərir, şagirdi düşünməyə, axtarışa 

sövq etməyə, öz üzərində daha inamla çalışmağa ruhlandırır. Təfəkkürün yaxın 

inkişaf zonasına edilən təsir şagirdlərdə özünəinamı möhkəmlətməklə yanaşı, onların 

intellektual inkişafına aparıb çıxarır. 

Şagirdlər xüsusən kiçik yaşlı məktəblilər müəllimə, onun tələb və göstərişlərinə 

çox həssasdırlar. Bu həssaslıq onların bütün fəaliyyətlərinə qayğı ilə yanaşmağı tələb 

edir. Buna görə də pedaqoji dəstəyin verilməsi özü də şagird şəxsiyyətində çox zəruri 

olan keyfiyyətlərin yaranması ilə nəticələnir. Burada müəllim fəaliyyəti mühüm yer 

tutur. Müəllim məktəblilərin hər hansı bir fəaliyyətinə, xüsusilə zəriuri ehtiyacları 

olan təlim fəaliyyətindəki çətinliklərə kömək etməli və dəstək verməlidir. Şagirdlərin 

bir şəxsiyyət kimi inkişafı proseslərinə operativ şəkildə yardımçı olmaq onları 

gələcəyə hazırlamaq üçün vətəndaş mövqeyində tərbiyələndirmək sahəsində pedaqoji 

dəstək probleminin həlli metodikasına və texnologiyasına dərindən yiyələnməli, onun 

müəyyən mərhələlərlə, müəyyən həcmdə və formalarda aparılmasının bütün 

incəliklərinə yiyələnməlidir.  

Pedaqoji dəstəyin göstərilməsi şagird şəxsiyyətinin inkişafına, onun 

formalaşmasına yönələn kompleks pedaqoji təsirlər sistemindən ibarət prosesdir. Bu 

proses özünün şəxsiyyətyönlülüyü, şagirdlərə humanist münasibətliliyi və 

nəticəyönlülüyü ilə səciyyələnir və şagird şəxsiyyətinə hörmət edilməsini, onun 

şəxsiyyət kimi qəbul edilməsini, şagirdə inam, etimad və diqqət göstərilməsini 

özündə birləşdirir. 

Pedaqoji dəstək mühüm pedaqoji problemdir. Onu zəruri edən çoxlu səbəblər, 

çoxsaylı amillər mövcuddur. Bunlar həm müəllimdən və digər şəxslərdən asılı 

olmayaraq mövcud olan obyektiv və bilavasitə kimlərdən və nələrdənsə asılı olaraq 

mövcud olan subyektiv amillərdir ki, bunları da iki qrupda, yəni obyektiv və 

subyektiv olmaqla iki qrupda sistemləşdirmək olar. 

Obyektiv amillər: 

1. Şagirdin orqanizmində  mövcud olan psixoloji və fizioloji qüsurlar, 

diqqətinin və hafizəsinin zəif olması, diqqətini cəmləyə bilməməsi və s.  

 2. Şagirdin müəyyən səbəbdən təlim məşğələlərində iştirak edə bilməməsi ilə 

əlaqədar təlimdə geridə qalması.  

3. Müəllimin öyrədə bilmə səviyyəsi ilə şagirdin öyrənmə imkanlarının uyğun 

gəlməməsi.  

4. Təlim tapşırıqlarının çətinliyi, onların şagirdlərin yaş və öyrənmə 

səviyyəsinə uyğun gəlməməsi.  

5. Ailədə müəyyən problemlərin olması ilə bağlı şagirdin təlim tapşırıqlarını 

yerinə yetirə bilməməsi  və s.  

Subyektiv amillər: 

1. Müəllimin pedaqoji ustalığının və peşəkarlıq səviyyəsinin aşağı olması.  

2. Xüsusən işə yeni başlayan gənc müəllimlərdə özünü göstərən təcrübəsizlik. 

3. Müəllimin avtoritar ünsiyyət tərzinə malik olması, şagirdlərlə ünsiyyətini 

yalnız dərslə məhdudlaşdırması. 

4. Şagirdin təlim marağının zəif olması, dərslərə (və ya konkret bir – iki fənnə) 

laqeyd yanaşması. 

5. Valideynlərinin övladının təliminə diqqət göstərməməsi. 

6. Müəllimin sinifdə yalnız yaxşı oxuyan uşaqlarla işləməsi, dərslərdə 

yetirməyən və ya yaxşı oxumayan, “dəcəl uşaqlar” kimi tanınan şagirdlərə qayğı 

göstərməməsi, onlara qarşı diqqətsizliyi; 

7. Şagirdlərin şəxsiyyət əhəmiyyətli problemlərinin həllində bir sıra 

müəllimlərin səmərəli metod və texnologiyalara malik olmamaları; 

8. Şagirdlərin təşəbbüskarlığının, müstəqil fikirlərinin, şəxsi təcrübələrinin bir 

çox hallarda nəzərə alınmaması və s. 

Göründüyü kimi, istər obyektiv, istərsə də subyektiv amillər şagirdə 

(şagirdlərə) müəllimdən hərtərəfli pedaqoji dəstək tələb edir. Müəllim hər iki halı 

diqqətlə öyrənməli, onların əsl səbəblərinin nələrdən ibarət olduğunu bilməsi, dəqiq 

informasiya əldə etməsi vacibdir. Başlıca məsələ pedaqoji dəstəyin nə üçün, nəyə 

görə olmasını müəyyənləşdirməklə onun hansı nəticələrə səbəb olacağını düzgün 

təyin etməkdən ibarətdir. Müəllim məhz bundan sonra necə hərəkət etməli olduğunu 

müəyyənləşdirməli, konkret fəaliyyətə başlamalıdır. 

Təlim prosesinin iştirakçılarından asılı olan subyektiv amillərin törətdikləri 

maneləri, obyektiv amillərin yaratdığı manelərə nisbətən daha asanlıqla aradan 

qaldırmaq mümkün olduğundan təhsilverənlərin ona diqqət və həssaslıq göstərməsi 

zəruridir.  

Son illər Azərbaycan təhsilinin inkişafyönlü, şəxsiyyətyönümlü, uşaqyönlü, 

nəticəyönlü prinsiplərinə əsaslanmaqla inkişaf etdirilməsi təhsilimizin qarşısında yeni 

perspektivlər açır. Bu, hər şeydən əvvəl böyüyən nəslin bir şəxsiyyət kimi 

formalaşdırılması ilə səciyyələnir. Hazırda şagird şəxsiyyətinin hərtərəfli inkişaf 

etdirilməsi, onların dərin və əsaslandırılmış bilik, bacarıq və vərdişlərlə 

silahlandırılması, azərbaycançılıq mövqeyinə malik, vətənimizə, xalqımıza sadiq bir 

vətəndaş kimi formalaşdırılması piroritet məsələlərdən biri kimi təhsilimizin 

qarşısında durur. Bu mühüm və təxirəsalınmaz vəzifələrin müvəffəqiyətli həlli 

müəllimlərin şagirdlərlə düzgün münasibətdə olmaları, müəllim-şagird 

əməkdaşlığının demokratik əsaslarda olması, əməkdaşlıq pedaqogikasına əməl 

olunması və nəhayət, təhsilalanlarda hələ kiçik yaşlardan özünəinam, öz imkanlarını 

genişləndirə bilmək hisslərinin formalaşdırılmasından həlledici dərəcədə asılıdır. 

Bunun reallaşmasında isə müəllimlərin şagirdlərə dəstək göstərmələri son dərəcə 

əhəmiyyətlidir. Xüsusən kiçik yaşlı məktəblilərin bu dəstəyə böyük ehtiyacları vardır. 

Bu fikir baxımından müasir dövrdə belə bir problemə müraciət edilməsi, onun tədqiqi 

aktuallıq daşıyır. Lakin nəzərə almaq lazımdır ki, bu problemə nə pedaqoji 

nəzəriyyədə, nə də məktəb təcrübəsində dərinliyi ilə yanaşılmamışdır. Problemin 

konseptual nəzəriyyəsi keçən əsrin 90-cı illərində Rusiya Təhsil Akademiyasının 

müxbir üzvü O.S. Qazman tərəfindən işlənilmişdir [119]. Bu konsepsiya onun 

şagirdləri və əməkdaşları T.V. Anoxina, V.P. Bederxanova, N.B. Krılova, N.N. 

Mixaylova, S.D. Polyakov, S.M. Yusfin tərəfindən davam etdirilmişdir. 

O.S. Qazman pedaqoji nəzəriyyəsində belə bir ideya önəmlidir ki, uşaqların 

tərbiyəsi o zaman müvəffəqiyyətlə gedə bilər ki, iki br-birilə fərqli olan sosiallaşma 

və fərdiləşdirmə proseslərinin ahəngdarlığına nail olunsun.  

Respublikamızda indiyə qədər pedaqoji nəzəriyyədə bu sahədə xüsusi 

tədqiqatlar aparılmamış və məktəb təcrübəsində isə müəllimlər ona tələb olunan 

səviyyədə, humanist mövqedən yanaşmamışlar. Lakin şagirdlərə pedaqoji dəstəyi, 

xüsusən geridəqalan uşaqlara təlim prosesində kömək göstərilməsinə aid əsərlər, 

məqalələr az da olsa vardır. 

Professor Ə.Ə. Əlizadənin “Müasir Azərbaycan məktəbinin psixoloji 

problemləri” [24], “İstedadlı uşaqlar: psixopedaqoji məsələlər” [25], prof. Ə.Ə. 

Əlizadə və prof. H.Ə. Əlizadənin birgə yazdıqları “Pedaqoji psixologiya” [27] və 

“Əsrin meqameylləri: psixoloji-pedaqoji problmlər” [28] əsərləri, M.Ə. Həmzəyevin 

“Pedaqoji psixologiya” [37] və “Yaş və pedaqoji  psixologiyanın əsasları” [38], A.O. 

Mehrabovun Azərbaycan təhsilinin müasir  problemləri” [65] və digər dərslik və dərs 

vəsaitlərində pedaqoji dəstək probleminin bir sıra müddəalarına aid dəyərli fikirlər 

vardır. 

Lakin son illər respublikamızda nəşr olunan çoxsaylı “Pedaqogika” 

dərsliklərində və dərs vəsaitlərində nədənsə pedaqoji dəstək ifadəsinə rast gəlinmir. 

Geridəqalan şagirdlərə kömək məsələsinə toxunulsa da pedaqoji dəstək probleminin 

mahiyyəti, məqsədi, təşkili texnologiyaları haqqında heç bir məlumat verilmir. Bizə 

belə gəlir ki, bu problem istər təlim, istərsə də dərsdənkənar tərbiyə prosesində şagird 

şəxsiyyətinin formalaşdırılması, uşaqlara dəyər vəşəxsiyyət kimi yanaşılması, onların 

pedaqoji prosesin subyekti səviyyəsinə qaldırılması və humanist pedaqogikanın 

başlıca müddəalarının əldə rəhbər tutulmasının ümumpedaqoji prinsipi kimi qəbul 

edilə bilən bir problemdir. 

Yaxın və uzaq xarici ölkələrdə pedaqoji dəstək, onun mahiyyəti, xarakteri və 

səciyyəvi xüsusiyyətlərinə dair müəyyən əsərlər, tədqiqatlar vardır. Lakin burada da 

fərqli fikirlər, bir-biri ilə uzlaşmayan ideyalar  az deyildir. Məsələn, Q.V. Mitina, İ.S. 

Yakimanskaya və b. pedaqoji dəstəyin qrup halında və fərdi halda necə aparılmasını 

əsaslandırmışlar [116; 131]. Onlar  qrup halında olan pedaqoji dəstəyi ümumdidaktik 

problemlərin həlli zamanı, fərdi formanı isə konkret şagirdə edilən pedaqoji kömək 

kimi təşkil etməyi lazım bilirlər. V.P. Bederxanova pedaqoji dəstəyi “insan 

fərdiyətinin formalaşma proseslərini təşkil edən pedaqoji fəaliyyət kimi” [92], S.A. 

Rasçotina “davranışın çətinliklərinin aradan qaldırılmasına səbəb olan xüsusi 

qarşılıqlı təsir növü kimi” [122] nəzərdən keçirirlər. O.V. Tokmakova pedaqoji 



9 

dəstəyi kiçik yeniyetmələrin təlim prosesində intellektual inkişafının əsas 

vasitələrindən hesab etməklə onun səciyyəvi xüsusiyyətlərə malik olduğunu 

göstərmişdir [128]. 

Apardığımız müşahidələrdən, bu problem üzrə aparılmış tədqiqatların 

təhlilindən və mövcud vəziyyətdən görünür ki, müəllim tərəfindən göstərilən 

pedaqoji dəstək təhsilalanların inkişafına maneçilik törədən hər hansı bir maneənin 

aradan qaldırılması, onlar üçün rahat, komfort psixoloji şəraitin, mühitin yaradılması, 

təhsilverənlərə etimadın olması, onlara güvənilməsi pedaqoji dəstəyin əsas 

mahiyyətini təşkil edir. Eyni zamanda belə bir cəhətə diqqət yetirmək lazım gəlir ki, 

pedaqoji dəstəyin göstərildiyi bütün hallarda müəllimin uşaq şəxsiyyətinə humanist 

yanaşması, atdığı bütün addımlarda humanist istiqamətlilik vardır. Bütün bunlardan 

görünür ki, pedaqoji dəstək təlim və tərbiyədə humanizm prinsipinin 

reallaşdırılmasının ən təsirli mtodlarından biri kimi pedaqoji prosesdə mühüm yer 

tutur. Bunsuz müasir təhsilimizi və təhsildə müvəffəqiyyət qazanmaq çətindir. 

Azərbaycan təhsilində gedən hazırkı inkişaf meylləri, Avropa təhsil məkanına 

inteqrasiya belə bir problemin tədqiqini aktuallaşdırır.  Belə bir mövzuya müraciət 

etməyimizin əsas səbəbi də məhz pedaqoji dəstəyin pedaqoji prosesdə səmərəliliyə 

səbəb olması, şagird şəxsiyyətinin inkişafında və təhsilin humanistləşdirilməsində 

əsas yerlərdən birini tutmasıdır. 

Tədqiqat obyekti və predmeti. Tədqiqat obyekti olaraq şagird şəxsiyyətinin 

formalaşdırılması prosesi götürülmüşdür. 

Tədqiqatın predmeti kimi şagird şəxsiyyətinin formalaşmasına pedaqoji 

dəstəyin verilməsinin metodları və texnologiyaları müəyyənləşdirilmişdir. 

Tədqiqatın məqsədi və vəzifələri.  

- şagird şəxsiyyətinin formalaşdırılmasında pedaqoji dəstəyin rolu, yeri və 

mahiyyət və vəzifələrini müəyyənləşdirmək; 

- pedaqoji dəstəyin şagird şəxsiyyətinin formalaşmasına təsirinin psixoloji - 

pedaqoji şərtlərini müəyyən etmək; 

- pedaqoji dəstəkdə müəllim – şagird əməkdaşlığının rolu və funksiyalarını 

aşkar etməklə onun pedaqoji təsirini üzə çıxarmaq; 

- təlim prosesində müəllim-şagird əməkdaşlığı zamanı pedaqoji dəstəyin şagird 

şəxsiyyətinin inkişafına təsirini işləyib hazırlamaq; 

- dərsdənkənar tədbirlərdə müəllim-şagird əməkdaşlığının şəxsiyyətin 

inkişafına təsiri mexanizmini diqqət mərkəzinə gətirmək; 

- şagird şəxsiyyətinin formalaşmasında pedaqoji dəstək üzrə təcrübi-

eksperiment təşkil etmək və aparılan işlərin səmərəliliyini yoxlamaq. 

Tədqiqatın metodoloji əsasını pedaqoji gerçəkliyin (fakt, hadisə və proseslərin) 

dərk edilməsi və dəyişdirilməsinin prinsip, metod, vasitə və nəzəri müddəaları təşkil 

edir. 

Tədqiqat metodları: nəzəri təhlil, müşahidə, müsahibə, tarixi–müqayisəli təhlil, 

fəlsəfi, elmi-pedaqoji sənədlərin və matrerialların öyrəniləsi, sistemləşdirilməsi və 

ümumiləşdirilməsi,  sosiometriya, pedaqoji eksperiment və s.  

Müdafiəyə çıxarılan əsas müddəalar: 

1. Humanist dəyərlərə əsaslanan və humanizm prinsiplərini özündə ehtiva edən 

pedaqoji dəstək müasir dövrdə təhsilin humanistləşdirilməsi istiqamətində başlıca 

prinsip kimi nəinki aktual, həm də respublikamızda təhsilin inkişaf strategiyasının 

reallaşdırılmasının əsas prinsiplərindən birini təşkil edir. 

2. Şagirdin (uşağın) bir şəxsiyyət kimi qəbul edilməsi, onun potensial 

imkanlarını üzə çıxarılaraq inkişaf etdirilməsi, təhsil və tərbiyə prosesində onunla 

“subyekt-subyekt” münasibətlərinin formalaşdırılması pedaqoji dəstəyin əsasında 

dayanır. 

3. Pedaqoji dəstək məzmun etibarı ilə şagirdin zəif və qüvvətli cəhətlərini 

öyrənməklə ona təsir onun gələcəyinə nikbin yanaşmaq, ona inam, onun fərdi bacarıq 

və qabiliyyətlərinin və şəxsi keyfiyyətlərinin inkişafına elmi-pedaqoji cəhətdən 

əsaslandırılmış təsir etmək, şagirdin özünüinkişafına, özünümüəyyənləşdirməsinə və 

özünü reallaşdırmasına nail olmaqdan ibarətdir. 

4. Pedaqoji dəstək təlim-tərbiyə prosesində şagirdə sadəcə olaraq dəstək durmaq 

deyil, onun zəif cəhətlərini aradan qaldırmaq, qüvvətli cəhətlərini daha da inkişaf 

etdimək istiqamətində müəllimin fəaliyyət sistemini özündə birləşdirən kompleks 

prosesidir. 

5. Pedaqoji dəstək müəllimdən uşaqlara sevginin, onları bir şəxsiyyət kimi qəbul 

edə bilmə münasibətinin, professionallığın və səriştəliliyin olmasını tələbata çevirən 

pedaqoji proses kimi müəllimin pedaqoji ustalığının  əsas atributlarından biridir.  

Tədqiqatın elmi yeniliyi. Şagirdlərə pedaqoji dəstəyin zərurəti, mahiyyət və 

vəzifələri Azərbaycan təhsil sisteminin müasir inkişaf  tendensiyaları, xüsusən 

təhsilin humanistləşdirilməsi kontestində əsaslandırılmış; elmi-pedaqoji şəkildə təşkil 

edilən pedaqoji dəstəyin şagird şəxsiyyətinin formalıaşmasına, onların maraq və 

tələbatlarının reallaşmasına əsaslı təsirinin pedaqoji əsasları müəyyən edilmiş; 

pedaqoji dəstəyin müəllim-şagird əməkdaşlığında zəruri metod olduğu müəyyən 

edilmiş; pedaqoji dəstəyin şagirdlərin gələcək həyat yolunun 

müəyyənləşdirilməsində, şagirdlərin fəal bir şəxsiyyət kimi formalaşmasında  əsaslı 

yer tutduğu aşkarlanmış; Avropa təhsil sisteminə inteqrasiya şəraitində pedaqoji 

dəstəyin struktur elementləri və onun verilməsinin psixo-pedaqoji şərtləri üzə 

çıxarılmışdır.  

Tədqiqatın nəzəri və praktik əhəmiyyəti. Tədqiqatın nəzəri əhəmiyyətini 

aşağıdakılar təşkil edir: 

Müəllimlərin, valideynlərin şagirdlərə pedaqoji dəstəyi onların nəinki 

qarşılaşdıqları hər hansı bir çətinliyin aradan qaldırılmasına, həmçinin onların bir 

şəxsiyyət kimi inkişafına əsaslı təsir göstərən metodlardan biri olduğundan bu 

probleml bağlı tədqiqat işi pedaqogika nəzəriyyəsinin zənginləşməsi, eyni zamanda 

praktik müəllimlərin bu sahədə nəzəri biliklərinin daha da genişlənməsi işinə əsaslı 

dərəcədə kömək edə biləcəkdir. 

Tədqiqatın praktik əhəmiyyəti. Dissertasiya qarşıya qoyulan və həll edilən bir 

sıra yeni problemlər, şagirdlərə pedaqoji dəstəyin göstərilməsi sahəsində alınan 

nəticələr müəllimlər, tərbiyəçilər, valideynlər, tədqiqatçılar üçün faydalı olmaqla 

yanaşı, sonrakı tədqiqatlara da əsaslı kömək edəcəkdir. Tədqiqatın nəticələrindən 

məktəb praktikasında geniş şəkildə faydalanacaqlar. 

Tədqiqat bazası olaraq Gəncə şəhərindəki 15, 20, 33 nömrəli və Goranboy 

rayonundakı Xanqərvənd kənd tam orta məktəbləri götürülmüşdür. Eksperimentdə 

318 nəfər şagird iştirak etmişdir. 

Tədqiqatın mərhələləri: 

Birinci mərhələ: 2015-2017-ci illər. Bu mərhələdə elmi-pedaqoji və psixoloji 

əsərlər, problem üzrə məktəblərdə mövcud vəziyyət öyrənilmiş, nəzəri təhlillər 

aparılmış və müəyyənedici eksperimentlər keçirilmişdir. 

İkinci mərhələ: 2017-2019-cu illər. Tədqiqatın bu mərhələsində öyrədici-

dəyişdirici eksperimentlər aparılmış, pedaqoji dəstəyin metodikası və səmərəlilik 

meyarları müəyyənləşdirilmiş və eksperimentin nəticələri təhlilə cəlb edilmişdir. 

Üçüncü mərhələ: 2019-2022-ci illər. Bu mərhələdə yoxlayıcı eksperiment 

həyata keçirilmiş tədqiqatın nəticələri ümumiləşdirilmiş, işlənmiş metodika sınaqdan 

çıxarılmışdır. 

Aprobasiyası və tətbiqi. Tədqiqatın nəticələri müəllifin bir sıra respublika və 

beynəlxalq konfranslarda etdiyi çıxışlarda Azərbaycan Respublikası Prezidenti 

yanında Ali Attestasiya Komissiyasının tövsiyə etdiyi nəşrlərdə çap etdirdiyi 5 elmi 

məqalədə (o cümlədən 1-i xaricdə) və 3 məruzə tezisində (o cümlədən 1-i xaricdə) öz 

əksini tapmışdır.  

Dissertasiya işinin yerinə yetirildiyi təşkilatın adı. Dissertasiya işi Gəncə 

Dövlət Universitetinin Ümumi pedaqogika kafedrasında yerinə yetirilmişdir. 

Dissertasiyanın struktur bölmələrinin ayrılıqda həcmi qeyd olunmaqla 

dissertasiyanın işarə ilə ümumi həcmi. Dissertasiya girişdən, 8 paraqrafı özündə 

birləşdirən 2 fəsildən, nəticə və istifadə edilmiş ədəbiyyat siyahısından, əsərin “Giriş” 

hissəsi 10 səhifə olmaqla 18,208 işarədən, I fəsil 54 səhifə olmaqla 98,619 işarədən, 

II fəsil 48 səhifə olmaqla 83,931 işarədən, “Nəticə” hissəsi 4 səhifə olmaqla 6639 

işarədən ibarətdir. Dissertasiyanın ümumi həcmi istifadə edilmiş ədəbiyyat siyahısı 

istisna olmaqla 207397 işarəni əhatə edir. 

I FƏSİL 

ŞAGİRD ŞƏXSİYYƏTİNİN FORMALAŞDIRILMASINDA PEDAQOJİ 

DƏSTƏK PROBLEMİNİN ELMİ-PEDAQOJİ ƏSASLARI 

 

1.1. Pedaqoji dəstək probleminin mahiyyəti və vəzifələri 

Azərbaycan xalqının Ümummilli Lideri Heydər Əliyevin bilavasitə təşəbbüsü 

və rəhbərliyi ilə hələ keçən əsrin sonlarından (1999-cu ildən) ölkəmizdə həyata 

keçirilməyə başlayan məktəb islahatlarında, təhsilin yeniləşməsinə istiqamətlənən bir 

sıra mühüm qərarlar, sərəncamlar və göstərişlərdə əsas strateji hədəflərdən biri kimi 

təhsilin humanistləşdirilməsi qabarıq şəkildə özünü göstərir. Bu xətt təhsilimizdə 

insan amilinin önə çəkilməsi, böyüyən nəslin gələcəyinə inam bəslənilməsi, onların 

dərin bilik, bacarıq və vərdişlərə, milli və bəşəri dəyərlərə yiyələnmiş bir şəxsiyyət 

kimi formalaşdırılması və bu istiqamətdə onlara pedaqoji dəstəyin göstərilməsi ilə 

səciyyələnir. 

Pedaqoji dəstək şagird şəxsiyyətinin inkişaf etdirilməsinin əsas amillərindən 

biri kimi pedaqoji prosesdə mühüm yer tutur. Bunsuz şagirdləri bir şəxsiyyət kimi 

formalaşdırmaq son dərəcə çətindir. Məktəblilərə hələ kiçik yaşlardan pedaqoji 

dəstəyin göstərilməsi onların şəxsiyyət kimi formalaşmasında, daxili imkanlarının 

üzə çıxarılmasında əlverişli metodlardan və vasitələrdən biridir. 

Pedaqoji dəstək probleminin tam mənada nələrdən ibarət olduğu aydın dərk 

edilsə də, pedaqoji və psixoloji tədqiqatlarda onun şərhinə müxtəlif yanaşmalar 

vardır. “Pedaqoji dəstək konsepsiyas”nı işləyib hazırlayan O.S. Qazman qeyd edir ki, 

pedaqoji dəstək şagirdlərin fərdi problemlərini həll etməkdə müəllimin onlara 

məqsədyönlü kreativ kömək göstərmək fəaliyyətidir. Pedaqoji dəstək fəaliyyətdir, 

uşaqların fərdi problemlərinin həll edilməsi üçün onlara qoruyucu (qabaqlayıcı, 

qabaqcadan) və operativ (müasir, təcili) köməkdir [97, s.60]. T.V. Anoxina isə 

pedaqoji dəstəyi “insana onun fiziki və psixi sağlamlığı, təlimi həyat və peşə seçimi 

ilə bağlı problemlərin həllinə yönəlmiş operativ yardım kimi” dəyərləndirir [91]. 

D.V. Kurnikov pedaqoji dəstəyin mahiyyətindən bəhs edərək göstərir ki, “müəllimin 

pedaqoji dəstəyi ifadəsi altında uşaqların fiziki və psixi sağlamlığı, ünsiyyəti, təlimdə, 

həyati və peşə özünümüəyyənləşdirmələrində müvəffəqiyyətlə irəliləmələri və 

özlərinin fərdi problemlərinin həllində müəllimin qoruyucu və operativ köməyi üzrə 

peşəkar fəaliyyəti başa düşülür” [114, s.74]. 

D.V. Kurnikov pedaqoji dəstəyin məqsədinə də aydınlıq gətirərək yazır ki, 

pedaqoji dəstəyin məqsədi uşağın: a) mövcud olan təfəkkürünün, bacarıq və müstəqil 

seçiminin ikişafı; b) praktik fəaliyyətə istiqamətlənmiş diqqətin cəmləşdirilməsi və 

dərinləşdirilməsi mexanizminin həyata keçirilməsi üzrə mövcud olan  müstəqillyin 

saxlanılması; c) planlaşdırmaq və reallaşdırmaq üzrə mövcud fəaliyyəti tələb edə 

nuşağın subyektiv mövqeyini “yetişdirməkdən” ibarətdir [114, s.75]. 

Bu sahədə respublikamızda az sayda aparılan tədqiqatların birində göstərilir ki, 

“pedaqoji dəstək ilk növbədə şagirdin öz qüvvəsinə inam yaradılması, onun gücünə, 

bacarıq və qabiliyyətinə təkan verilməsi, çətinliklərin aradan qaldlrılmasında onlara 

yardım göstərilməsi, həmçinin müəllim və tərbiyəçilərin təlim-tərbiyə prosesinin 

şəxsiyyətyönlülüyünü və inkişafyönlülüyünü təmin etməkdən ibarətdir” [47, s.11]. 

Pedaqoji dəstək müəllimdən dərin müşahidəçilik qabiliyyəti tələb edir. 

Pedaqoji dəstək zamanı müəllim ilk növbədə şagirdin özlərinə məxsus fərdi 

problemlərini – nədə çətinlik çəkdiyini, nədə köməyə, dəstəyə ehtiyacı olduğunu, 

hansı problemlərlə qarşılaşdığını öyrənməli, üzə çıxarmalıdır. Şagirdin tələbatlarını 

öyrənməklə onlarla əməkdaşlığın etmək yollarını müəyyən etməlidir. Prof. Ə.Ə. 

Əlizadə və prof. H.Ə. Əlizadə yazırlar: “Şagird hər hansı bir çətinliklə rastlaşanda 

məsləhət üçün müəllimə müraciət edir. Əgər müəllim şagirdə nəinki səmərəli yol, hən 

də əməli kömək göstərirsə, bu zəmində onların münasibəti də tədricən dəyişilir. 

Şagird müəllimə inananda onu artıq bir tərbiyəçi kimi qəbull edir, nüfuzu ilə 

hesablaşır” [27, s.111]. 

Pedaqoji dəstək həmişə fayda verə bilən, yüksək təsir gücünə malik 

metodlardandır. Təcrübədən görünür ki, pedaqoji dəstək təkcə çətinlik qarşısında 

qalan, təlim və ya tərbiyəvi proseslərdə müəyyən köməyə ehtiyacı olan şagirdlərlə 

deyil, həmçinin yüksək potensial imkanlara malik olan, intellektual inkişafyönlü, eyni 

zamanda tərbiyəvi tədbirlər sistemində, tədbirlər zamanı əksər şagirdlərə 

göstərildikdə daha  faydalı nəticələrə səbəb olur. Uşaqlar nə istəyirlər, nəyə daha çox 

maraq göstərirlər, – bunlara daha çox diqqət yetirmək və onlara kömək göstərmək 

həmişə faydalı olur. Pedaqoji dəstəyin təsirli olmasında təkcə müəllimin nə etmək 

istədiyi, istəyi yox, həm də şagirdlərin istəyi, nə etmək istədiyini duymaq, hiss etmək 

lazım gəlir. Buna görə də uşağın daxili potensialını bilmək, onun nəyə nail olduğunu 

aydın öyrənmək son dərəcə faydalıdır. 

Humanist pedaqogikanın banilərindən olan K. Rocers uşağın daxili 

potensialının reallaşdırılmasının aşağıdakı prinsiplərini ayırır: açıqlıq, inam, 

empatiya. Müəllimin fəaliyyət prinsiplərini önə çəkən müəllif bu sahədə müəllimdə 

bir sıra professional keyfiyyətlərin: təbiilik, düzgünlük, dəqiqlik... olmasının 

vacibliyini vurğulayır [123]. K. Rocers yazırdı ki, insana ən qiymətli hədiyyə onun 

emosional vəziyyətini dinləmək, hörmətlə yanaşmaq və öz yerini tapmaqda kömək 

etməkdir. O, göstərir ki, təhsilin mərkəzində şagird şəxsiyyətinin inkişafı dayandıqda 

daha çox uğur qazanmaq mümkündür. Belə olduqda şagirdlər bir-birilə və müəllimlə 

daha çox ünsiyyətdə olur, onların nitqləri inkişaf edir, müəllimə daha çox sual verir, 

idrak fəallıqları yüksəlir. Onların təlimə, məktəbə münasibəti dəyişir, bilik əldə 

etməyə maraqları çoxalır, müəllimlərin də yaradıcılığı yüksəlir, emosional 

gərginlikləri azalır [71, s. 624]. 

İstər müəllimlər, istərsə də valideynlər tərəfindən uşaqlara pedaqoji dəstəyin 

olmaması, ona laqeyd münasibət bəslənilməsi təlim-tərbiyə prosesində asanlıqla həll 

edilə bilən müəyyən problemlərin həll edilməməsi və ya daha da dərinləşməsi ilə 

nəticələnir. Halbuki vaxtında edilən müdaxilə, şagirdə dəstək göstərilməsi öz 

faydasını göstərə bilərdi. 

Prof. M.İ. İlyasov yazır: “Müşahidələr və həyati faktlar göstərir ki, şagirdlərin, 

xüsusilə ehtiyacı olan şagirdlərin  müəllimlər, valideynlər və sinif rəhbərləri 

tərəfindən dəstəklənməsi, onlara pedaqoji dəstək pedaqoji prosesdə həmişə öz müsbət 

nəticəsini verir. Şagirdlərdə özünəinam, gələcəyi proqnozlaşdırmaq hisslərini 

gücləndirir, məktəbli ona bir şəxsiyyət kimi yanaşıldığını dərk edir, göstərilən 

etimadı doğrultmağa çalışır” [ 47, s.14]. 

Pedaqoji dəstək humanist pedaqogikanın başlıca müddəalarındandır. Bunun 

rellaşdırılması müəllim-şagird münasibətlərinin, pedaqoji əməkdaşlığın humanist 

əsaslar üzərində qurulmasını tələb edir. Başqa sözlə, pedaqoji dəstəyin əsasında 

humanizm dayanır. Buradan çıxış edərək pedaqoji dəstəyin humanist xarakterini 

aşağıdakı kimi səciyyələndirmək mümkündür: 

1) insansevərlik, şagirdə qarşı xeyirxah münasibət və sevgi; 

2) şagirdi gücü çatmayan, onun potensial imkanlarından xaricdə olan 

çətinliklər qarşısında qoymamaq; 

3) şagird şəxsiyyətinə hörmətlə yanaşmaq və onu bir insan, vətəndaş  kimi 

qəbul etmək; 

4) hörmət və tələbkarlığın elə bir vəhdətinə nail olmaq ki, şagird müəllimin 

xeyirxah məqsədlərini dərk edə bilsin; 

5) “Şagirdin keçmişində eşələnməmək” (A.S. Makarenko), onun gələcəyinə 

ümidlə baxmaq; 

6) müəllimin öz biliyi, hərəkəti və davranışı ilə şagirdlərdə ona qarşı  inamın, 

etimadın formalaşdırılmasına nail olmaq və s. 

Burada əsas məsələ ilk növbədə təkcə uşaq şəxsiyyətinə hörmət, onların 

gələcəyinə inam və düzgün istiqamət vermək deyil, həm də şagirdlərdə müəllimə 

böyük inamın, etibarın, onların xeyirxahı olması təsəvvürünün formalaşdırılmasından 

ibarətdir. Bu isə müəllimin məqsədindən, biliyindən, şagirdlərə münasibətindən və 

onun humanist keyfiyyətlərindən çox asılıdır.  

Pedaqoji dəstək şagirdlərə birtərəfli təsir göstərməklə məhdudlaşmır. Onun 

məzmunlu, məqsədli və düzgün təşkili və aparılması təhsil və tərbiyə proseslərinin 

yüksək səviyyədə olmasına və şagirdlərin şəxsiyyət kimi tərbiyə olunmalarına 

əlverişli dərəcədə təsir göstərir. Burada müəllimin düzgün mövqe tutması, uşaqlara 

inamlı münasibəti mühüm yer tutur. 

Hələ XIII əsrdə görkəmli Azərbaycan mütəfəkkiri və əxlaq nəzəriyyəçisi N. 

Tusi yazırdı: “Uşaqdan xoşagələn bir hərəkət baş verdikdə onu tərifləyib 

həvəsləndirmək lazımdır, lakin əks halda hər dəqiqə danlayıb başına vurmaq doğru 

deyildir” [69, s.158]. 

Bir çox qabaqcıl müəllimlərin təcrübəsi göstərir ki, müəllimlərin dərslərdə 

şagirdlərə verdiyi pedaqoji dəstək, onların şagirdlərə və pedaqoji prosesə emosional 

münasibəti şagirdlərə, onların dərslərə yüksək münasibət bəsləmələrinə son dərəcə 

mühüm təsir göstərir. 

Amerikan psixoloqu D. Karneginin aşağıdakı fikirləri bu baxımdan olduqca 

faydalıdır: “– adamların ən kiçik uğurlarını belə bəyəndiyinizi bildirin və onların hər 

bir müvəffəqiyyətini qeyd edin; 

- qiymətləndirmədə səmimi və tərifləmədə səxavətli olun; 

- adamlara yaxşı nüfuz yaradın, onlar bu nüfuzu doğrultmağa  çalışacaqlar; 

- həvəsləndirin;  

- düzəldilmiş görmək istədiyiniz səhvin asan düzəldilə bilməsi təsəvvürünü 

yaradın;  

- elə edin ki, insanlara təhrik etdiyiniz məsələlər onlara çətin görünməsin və 

s.” [53, s.264]. 

Lakin buradan belə bir səhv nəticə çıxarmaq lazım deyildir ki, uşaqları lazım 

gəlmədiyi halda belə tərifləmək, onu hamının etməli olduğu bir işi görərkən daha çox 

tərifləmək pedaqoji dəstəkdir və o, uşğın şəxsiyyət kimi formalaşmasına müsbət təsir 

göstərəcəkdir. Pedaqoji dəstək nə uşağa qəyyumluq etmək, nə onu çətinliklərdən azad 

edərək görməli olduğu işi öz üzərinə götürmək, nə də onu əzizləməkdir. Pedaqoji 

dəstək tələbkarlığı inkar etmir. O, “uşaqa (şagirddə) yüksək mənəvi keyfiyyətlərin 

formalaşdırılması və həyatın müxtəlif sahələrində nəzərdə tutulan nəticələrə müstəqil 

surətdə çatmaq istiqamətində qarşıya çıxan manələrin aradan qaldırılması və 

müəyyən situasiyaların düzgün həlli istiqamətində “müəllim-şagird”, “tərbiyəçi-

uşaq” əməkdaşlığı şəraitində rellaşan təsir prosesidir. Belə dəstək zəruri hallarda, 

xüsusən uşaqlar bir sıra vacib problemlərlə üzləşdikdə, onların həllində müəllimin və 

valideynlərin çətinliklərin ola biləcəyini qabaqcadan anlamaqda və belə çətinliklər 

meydana çıxdıqda verilməli və düzgün qərarlar qəbul edilməlidir. Əlbəttə, 

əməkdaşlıq və qarşılıqlı hörmət şəraitində” [47, s.15]. 

Pedaqoji dəstək qarşılıqlı təsirə malik bir metoddur. Onun tətbiqi şagirdə təsir 

göstərməklə məhdudlaşmır. Əks təsirdə bu proses müəllimin özünə də hörmət 

qazandırmaqla onun nüfuzunun yüksəlməsinə təsir göstərir. 

Pedaqoji dəstək birdən-birə formalaşan proses deyildir. Təlim və tərbiyə 

proseslərini əhatə etdiyi üçün pedaqoji dəstək özü də mərhələli xarakter daşıyır. 

Pedaqoji ədəbiyyatda onun aşağıdakı bir sıra mərhələləri ayırd edilir:  

- diaqnostik; 

- axtarış; 

- müqavilə;  

- refleksiv (T.V. Anoxina və b.). 

 Bunlardan başqa, təlim prosesində yekun mərhələnin də olduğu göstərilir ki, 

bu da şagirdlərin təlim vəzifələrinin yerinə yetirilməsində alınan nəticələrin təhlili və 

qiymətləndirilməsi üçün şəraitin yaradılması vəzifəsini yerinə yetirməkdən ibarətdir 

[130]. 

Başqa təsnifatlar da vardır. Məsələn, digər bir neçə mənbədə onun aşağıdakı 

mərhələləri göstərilir: “1) işarə (siqnal); 2) yaradıcılıq əlaqəsi; 3) diaqnostik; 4) 

layihə; 5) fəaliyyət; 6) analitik nəticə” [113]. 

Bu mərhələlərin hər birində müəyyən fəaliyyət, iş vardır ki, bunlar da sistemli, 

məzmunlu aparıldıqda onlarda müəyyən nəticələr əldə etmək mümkündür. “Birinci 

mərhələdə (siqnal mərhələsi) müəllim şagirdin davranışı, valideynlərin müəllimə 

müraciəti, uşağın köməyə ehtiyac cəhdi, problemin yaranma səbəbi, müəllimin 

özünün psixoloji hazırlığı, aldığı informasiyaya münasibəti və s. kimi uşaq üçün 

əhəmiyyətli olan problem barədə işarələri aşkara çıxır.  

İkinci mərhələdə (yaradıcılıq əlaqəsi) pedaqoji dəstəyə ehtiyacı olan şagirdin 

emosional-psixoloji vəziyyəti müəyyən edilir, psixoloji maneələr aradan qaldılırılır və 

şagirdlə ilkin əlaqələr yaradılır. 

Üçüncü mərhələdə (diaqnostik mərhələ) şagirdlə fərdi söhbət aparılır, 

yaranmış problemə diaqnoz qoyulur və problemin dəqiq səbəbləri müəyyənləşdirilir. 

Dördüncü mərhələdə (layihə mərhələsi) şagird müəllimin dəstəyilə problemin 

həlli yollarını və vasitələrini müəəyyən edir, problemin həlli üçün müəllim, valideyn 

və uşaq qarşılıqlı fəaliyyət haqqında razılığa gəlirlər.  

Beşinci mərhələdə (fəaliyyət mərhələsi) uşaq tərəfindən problemin həlli üçün 

müəyyənləşdirilmiş tədbirlər planının həyata keçirilməsinə başlanılır, uşağın 

fəaliyyətinə pedaqoji dəstək verilir. 

Altıncı mərhələdə (analitik nəticə) fəaliyyətdən əvvəlki mərhələdəki uşağın 

uğuru və uğursuzluğu birgə müzakirə aparılır, problemin həlli yolları təsbit edilir və 

ya ona yenidən qayıdılır, problemin həlli prosesində şagirdin yeni bir həyat 

təcrübəsinin öyrənilməsi aşkara çıxarılır” [113]. 

Pedaqoji dəstək probleminin həllində xüsusi xidmətləri olan O.S. Qazmanın 

vəfatından sonra onun tələbələri pedaqoji dəstəyin beş mərhələli mexanizmini işləyib 

hazıırlamışlar. Onlar müəllim və şagirdlərin bir-biri ilə əlaqəli fəaliyyətini əhatə edən 

mərhələləri aşağıdakı kimi səciyyələndirmişlər: “I mərhələ (diaqnostik) – faktların 

aşkarlanması, problem haqqında siqnal, ehtimal edilən problemin diaqnostikası, 

uşaqla əlaqənin yaradılması, problemin qoyuluşunun verballaşdırılması (şagirdin 

özü ilə danışmaq), uşaq üçün vacib sayılan problemin birlikdə qiymətləndirilməsi; 

II mərhələ (axtarış) – problemin (çətinliyin) yaranması səbəblərinin şagirdlə 

birgə axtarışının təşkili, qarşı tərəfin (şagirdin) bu situasiyaya münasibəti (“Şagirdin 

gözü ilə”); 

III mərhələ (müqaviləli) müəllimin və şagirdin fəaliyyətinin layihələndirilməsi 

(problemin həlli üzrə funksiyaların və məsuliyyətin bölüşdürülməsi), bütün 

formalarda müqavilənin bağlanması və müqavilə münasibətinin təşkili; 

IV mərhələ (fəaliyyətli) – uşaq özü fəaliyyət göstərir, müəllim fəaliyyət göstərir 

(şagirdin fəaliyyətinin bəyənilməsi, onun fəaliyyətinin və təşəbbüsünün 

stimullaşdırılması, məktəb və məktəbdən kənarda mütəxəssislərin fəaliyyətinin 

əlaqələndirilməsi (gecikdirmədən kömək etmək); 

 V mərhələ (refleksli) – fəaliyyətin keçən mərhələlərində müvəffəqiyyət və 

müvəffəqiyyətsizliyin uşaqla birgə müzakirəsi, problemin həllində və ya çətinliklərin 

yenidən təşkilində faktların müəyyənləşdirilməsi, müəllim və uşaqlar tərəfindən 

həyati faktların yeni təcrübəsinin dərk edilməsi” [130, s. 67]. 

Fikrimizcə, bu təsnifat daha yığcam və daha lakonikdir. Buna görə də onun 

tətbiqini daha faydalı hesab edirik. 

Pedaqoji dəstək həm də çoxşaxəli prosesləri əhatə edir. Prof. M.İ. İlyasov 

göstərir: “Pedaqoji dəstəyi obyektinə görə bir neçə istiqamətdə nəzərdən keçirmək 

mümkündür: 1) yaşından, cinsindən və xarakterik xüsusiyyətlərindən asılı olmayaraq 

bütün uşaqlara (şagirdlərə) ümumi halada pedaqoji dəstəyin göstərilməsi; 2) dəstəyə, 

yardıma və xüsusi qayğıya ehtiyacı olan uşağa (şagirdə) pedaqoji dəstəyin 

göstərilməsi; 3) tərbiyənin və təhsilin ayrı ayrı problemləri (məsələn, peşə öünütəyini 

zamanı, əxlaqi mədəniyyətin formalaşdırılması məsələsində, müəyyən psixoloji- 

pedaqoji situasiyaları dügün həll etməkdə və s.) üzrə problemlərdə pedaqoji dəstəyin 

göstərilməsi və s.” [47, s.15]. 

Şagirdlərə pedaqoji dəstəyin göstərilməsinə iki cəhətdən xüsusi fikir 

verilməlidir. Bunlardan birincisi müəllim şagirdlərin ona xüsusi ehtiyacının olduğunu 

hiss etdikdə, yəni kömək məqsədli, ikincisi isə, pedaqoji dəstəyin şagirdlərin 

marağında, bacarıq və qabiliyyətində müəllimin “görə bildiy”i potensial imkanın üzə 

çıxarılmasında və onun dada da inkişaf etdirilməsində. 

Birinci halda müəllim dəstəyin elə təşkilinə nail olmalıdır ki, bu proses 

şagirdlərin nədəsə bacarıqsızlığını ona hiss etdirmək, bildirmək deyil, şagirdin 

qarşısında dayanan müəyyən məsələnin həll edilməsində onlara köməyin və dəstəyin 

lazım olduğu zaman onlara dəstək göstərilsin. Belə dəstəyin təşkilinə və verilməsinə 

elə metodlarla yanaşılmalıdır ki, şagirdlər müəllimə arxayınlıqla yanaşa bilsin, bu 

zaman onlar özlərini sıxıntılı, narahat deyil, rahat şəraitdə hiss etsinlər, psixoloji 

cəhətdən bu prosesə hazır olsunlar. 

İkinci halda, pedaqoji dəstəyin göstərilməsinə ehtiyacın olması zərurəti 

müəllimin şagirdlərin potensial imkanlarını üzə çıxarmaq və inkişaf etdirmək 

istəyindən irəli gəlir ki, bu zaman o uşaqların daxilində müəyyən “qığılcımlar” görür 

və onları inkişaf etdirmək, “alovlandırmaq” istəyilə şagirdə dəstək lazım gəldiyinin 

vacibliyini duyur və fəaliyyətini bu istiqamətə yönəldir.  

Hər iki hal onu göstərir ki, pedaqoji dəstəyə ehtiyac obyektiv və subyektiv 

səbəblərdən yarandığından, onun göstərilməsinə də obyektiv yanaşılmalı və bu 

zaman müxtəlif metod və vasitələrdən faydalanmaq lazımdır. 

Şagirdlərə pedaqoji dəstəyin verilməsi xəritəsi aşağıdakı şəkildədir:   

1) təlim prosesində geridə qalan şagirdlərə proqram materialını mənimsətməklə 

bağlı dəstək;   

2) məktəblilərin psixologiyasında olan maneələrin aradan qaldırılmasına təlqin 

xarakterli dəstək; 

3) şagirdlərdə əxlaqi-mənəvi keyfiyyətlərin formalaşdırılması məqsədilə 

göstərilən pedaqoji dəstək; 

4) sosial həyatın neqativ təsirlərindən qorunmaq və sağlam həyat tərzinin 

formalaşdırılması məqsədilə pedaqoji dəstək; 

5) sosial rablitasiyaya ehtiyacı olan məktəblilərə pedaqoji dəstək və onların 

sosiallaşmasına qayğı; 

6) şagirdlərin özlərində olan əqli, mənəvi və digər keyfiyyətlərin onlara dərk 

etdirilməsinə pedaqoji dəstək; 

7) natamam, ailə tərbiyəsində müəyyən çatıçmazlıqlar olan və ya uğursuz 

ailələrdən olan uşaqların  təlim, təhsil və tərbiyəsi prosesində onlara  pedaqoji dəstək; 

8) uşaqlarda depresiya, özünəqapanma, yoldaşlarından uzaqlaşma, kollekivə 

uyuşma hallarının və s. zəif olduğu zamanlarda pedaqoji dəstək; 

9) sinif və qrupdaxili şəxsiyyətlərarası münasibətlərin formalaşdırılmasında 

fərdi və kollektiv pedaqoji dəstək; 

10) uşaqların mənəvi-psixoloji inkişafları məqsədilə pedaqoji dəstək və s. 

“Pedaqoji dəstək” termini geniş mənalı ifadədir. Onu “rəhbərlik”, “məsləhət”, 

“kömək”, “yardım” kimi ifadələrdən fərqləndirən bir sıra xüsusiyyətlər vardır. 

Fikrimizcə, sadaladığımız ifadələr konkret bir dövrü, vaxtı, hadisəni nəzərdə tutduğu 

halda, “pedaqoji dəstək” ifadəsi şəxsiyyətyönlü olması, gələcəyi, uzun bir dövrü 

nəzərdə tutması və bilavasitə şəxsiyyətin inkişafına istiqamətlənməsi ilə səciyyələnir 

Məsələn, S.V. Kulneviç qeyd edir ki, Amerikada “məktəb məsləhəti və rəhbərlik” 

“pedaqoji dəstək” terminindən onunla fərqlənir ki, pedqoji dəstək Qərbdə böyüklərin 

uşaqlar üzərində böyüklüyü, onun irəliyə itələnməsi, onun idarə edilməsidir. 

”Məsləhət” və “rəhbərlik”dən ənənəvi olaraq bir yerdə, bir kontekstdə istifadə 

olunur, “məsləhətdən keçməklə rəhbərlik”, “yumşaq” rəhbərlik kimi qəbul edilir” 

[111, s.122]. 

Müəyyənedici eksperiment zamanı iki məktəbin bir qrup ibtidai sinif 

müəlliminin ilə aşağıdakı məzmunda suallara cavablardan görünür ki, onların 

əksəriyyəti “pedaqoji dəstək” sözünün mahiyyətini düzgün təsəvvür etmirlər. Suallar 

aşağıdakı məzmunda idi: 

1. Pedaqoji dəstək nədir və nə üçün lazımdır? 

2. Müəllimlər pedaqoji dəstəyin göstərilməsində hansı mövqedə olmalıdırlar? 

3. Hansı hallarda pedaqoji dəstək daha yüksək nəticələrə səbəb ola bilər? 

4. Şagirdlərə pedaqoji dəstək onların həmişə yardım gözləmələrinə səbəb 

olmazmı? 

5. Pedaqoji dəstək zamanı məktəblilərin hansı xüsusiyyət və keyfiyyətlərini 

nəzərə almaq zəruridir? 

İki məktəbin hər birində 5 nəfər müəllimə suallar verdim. Xahiş etdim ki, 

cavabların müqayisəsini aparsınlar. Əlavələrini etsinlər iradlarını bildirib, düzəlişlər 

də aparıla bilər.  

Məlum oldu ki, hər iki məktəbdən olan 10 nəfər müəllim birinci suala 

verdikləri cavablar demək olar ki, eyni xarakterli  və eyni məzmunludur: “Pedaqoji 

dəstək faydalı yanaşmadır, sinifdə zəif şagirdlərin sayının azalmasına səbəb olan 

metoddur” və s. 

Təəccüblü və təəssüfedici fakt ondan ibarət oldu ki, müəllimlərin heç biri yaxşı 

oxuyan, istedadlı və ya özünün fərdiliyi ilə digər uşaqlardan seçilən şagirdlərə də 

pedaqoji dəstəyin verilməsi haqqında heç bir qeyd etməmişlər. Eyni zamanda, 

pedaqoji dəstəyin şagirdlərin şəxsiyyət kimi inkişafında nə kimi rola malik olduğunu 

aça bilməmişlər. 

İkinci suala cavablar da fərqli idi. Dərslərində müasir təlim metodlarına  

üstünlük verən müəllimlər pedaqoji dəstək zamanı müəllimin köməkçi, böyük, 

məsləhətçi əməkdaş, bələdçi rolunda fəaliyyət göstərməsini vurğulamışlar. 

Dərslərində ənənəvi metodlardan faydalanan müəllimlər isə, sadəcə olaraq, onların 

tapşırıqlarının həllində çətinlik çəkən, geridə qalan şagirdlərə köməkçi, yardımçı 

rolunu yüksək qiymətləndirmişlər. Bütün müəllimlər  müəllimin aparıcı mövqedə 

olmasını qeyd etmişlər. 

Üçüncü suala cavablar özünün fikir ayrılığı ilə seçilirdi. Müəllimlərin bir qismi 

pedqoji dəstəyin yalnız məktəbli onlara müraciət etdiyi zamanı, digər bir qismi zəif 

şagirdlərin onlara kömək kimi, yalnız iki nəfər pedaqoji dəstəyin hər zaman pedaqoji 

prosesin bütün mərhələlərində faydalı olduğunu bildirmişlər. 

Dördüncü suala cavabların təhlili göstərdi ki, hansı müəllimlər ki, birinci suala 

cavabda “pedaqoji dəstəyin yalnız təlimdə geridə qalan şagirdlər üçün olmalıdır” 

cavabını yazmışlar, onlar pedaqoji dəstəyin şagirdlərin müəyyən məsələlərdə arxayın 

olmalarına, çətinlik çəkən kimi müəllimlərin onlara kömək göstərəcəyinə ümid 

bağlamalarına səbəb olacağını qeyd etmişlər. 

Beşinci suala cavablardan görünür ki, müəllimlərin əksəriyyəti pedaqoji dəstək 

zamanı verilməsində şagirdlərin fərdi xüsusiyyətlərinin nəzərə alınmasını yüksək 

qiymətləndirmişlər. Bundan əlavə, bəzi müəllimlər şagirdlərin təlim maraqlarının, 

ayrı – ayrı fənlərə münasibətlərinin də diqqətdə saxlanmasını öz cavablarında 

bildirmişlər. 

Bundan sonra bir çox müəllimlərlə (87 nəfər) apardığım anket sorğusu zamanı 

çoxluq təşkil edən cavablar da təxminən həmin müəllimlərin cavablarına uyğun idi. 

Onlarda pedaqoji dəstəyi “təlim prosesində şagirdlərə kömək göstərmək”; “geridə 

qalan məktəblilərlə məşğul olmaq”; “şagirdlərə fərdi yanaşmaq”; “məktəblilərlə 

subyekt-subyekt münasibətlərində olmaq”; “hər bir şagirdin fərdi-psixoloji 

xüsusiyyətlərini nəzərə almaq”; “məktəbliləri fəaliyyətə təhrik etmək” və s. kimi 

aydınlaşdırmışlar. Göründüyü kimi, müəllimlərin hələ də xeyli qismi “pedaqoji 

dəstək” anlayışının mahiyyətini izah etməkdə çətinliklə qarşılaşmışlar. Bu da onu 

göstərir ki, məktəblərimizdə şagirdlərə pedaqoji dəstəkdə, nəzəriyyədə olduğu kimi, 

təcrübədə də çatışmazlıqlar vardır.  

Pedaqoji dəstək lazım oldu – olmadı, yerli – yersiz uşaqların müdafiəsi 

deyildir. Bu, uşaqlara qəyyumluq edilməsi də sayılmır. Pedaqoji dəstəyin 

verilməsində ilk növbədə uşaqların inkişaf  etdirilməsi məqsədi gözlənilməlidir. Buna 

görə də onun düzgün təşkilində şagirdlərin fəaliyyəti genişlənir və uşaqlarda inkişaf 

prosesləri daha da sürətlənir. “Bu elə bir prosesdir ki, onun ardınca sosiallaşma 

prosesi sürətlənir, şagirdlərin müəyyən bacarıqları və qabiliyyətlərinin inkişafına da 



24 

dəstək verilmiş olur. Şagirdlərdə özünəinam, özünə qarşı tələbkarlıq, müvəfəqiyyətə 

can atma, hədəfə çatma kimi meyllər güclənir. Burada əsas məsələlərdən biri 

müəllimin bu prosesda neçə hərəkət etməsi, daha doğrusu pedaqoji taktının necə 

olmasıdır” [47, s.16]. 

N.B. Krılova tərbiyəçinin, müəllimin peşəkarlıq mövqeyininin əsasında duran 

pedaqoji dəstəyin normalarını aşağıdakı kimi müəyyənləşdirir: “-yaşlı uşaqların 

özünüinkişafını, fərdi maraqlarını və tələbatlarını nəzərə almaqla onların inkişafı 

üçün şəraiti təmin etməli; 

- yaşlı uşaqların müstəqil fikirləşmək və xüsusi şəxsi problemlərini həll 

etməkdə uşaqlara kömək etməyə hazır olmalı və onlarla qarşılıqlı təsirdə olmalıdır; 

- yaşlı uşaqları öz imkanlarını və məsuliyyətini, hüquqlarını müstəqil surətdə 

dərk etməyə təhrik etməli, onlara bu və ya digər hərəkətlər və ya davranış tərzini 

zorla qəbul etdirməməlidir; 

- yaşlı uşaq hüquqlarına, özünüaşkarlamağa, seçiminə, eyni zamanda 

özünümüəyyənləşdirməsinə, özünütəşkilinə, özünürüallaşdırmağa və ş. hörmət 

etməlidir” [111, s.91-97]. 

Pedaqoji dəstək şagirdlərin təlim prosesinə marağını güçləndirməklə yanaşı, 

onlarda özünəinamı da artırır. Onlar təlim prosesinin çətinliklərindən geri çəkilmir və 

öyrənməyə maraqlı olur. Bu proses eyni zamanda şagird şəxsiyyətində bir sıra 

müsbət keyfiyyətlərin, o cümlədən, müəllimə inamlı və xeyirxah münasibət, 

öyrənməyə həvəs, müəllimin köməyinə arxalanma, istəyini açıq ifadə edə bilməkdən 

çəkinməmək və s. formalaşmasına yaxından kömək edir. Bu baxımdan pedaqoji 

dəstəkdə aşağıdakı üç mühüm amilin (və ya suala cavabın) nəzərə alınması zəruridir: 

1) pedaqoji dəstəyin obiekti kimdir? 

2) dəstəyin göstərilməsində strateji məqsəd nədən ibarətdir? 

3) dəstək üçün optimal şərait necə olmalıdır? 

Birinci suala cavab axtararkən aşağıdakı məsələlərə diqqət verilməsini zəruridir:  

- şagirdin yaşı və oxuduğu sinif;  

- şagirdin qüvvətli və zəif cəhətləri; 

- pedaqoji dəstəyin göstərilməsində ən çox diqqətin yetirilməsi vacib olan cəhət; 

- şagirdin malik olduğu temperament tipi və xarakteri; 

- şagirdin tələbat və marağının səviyyəsi və s.  

Sadaladığımız məsələlər pedaqoji dəstəkdə bir növ açar rolunu oynayır ki, 

müəllim fəaliyyətə başlamazdan əvvəl bunları hərtərəfli arşdırmalıdır. 

İkinci məsələ düzgün nəticənin əldə edilməsində mühüm əhəmiyyətə malikdir. 

Yəni dəstəkdə strateji məqsəd elə müəyyənləşdirilməlidir ki, o, nəticənin əlverişli 

olmasına imkan yaratsın. Buna görə də dəstək kor-koranə, eləcə kömək xatirinə deyil, 

elə təşkil olunmalıdır ki, onun nəticəsi şagirdin bu vəya digər geriliyinin aradan 

qaldırılmasına və onun şəxsiyyətinin inkişafına öz köməyini göstərsin. 

Dəstəyin verilməsində məqsəd aydınlığı həm də görüləcək işlərin məzmununun 

dəqiq müəyyənləşdirilməsinə, işin sistemli aparılmasına səbəb olduğundan 

müəllimlərin bu məsələyə də diqqətlə yanaşması əhəmiyyətlidir. Bu baxımdan 

aşağıdakı məsələlərin müəllimin özü üçün aydınlaşdırmasını əhəmiyyətli hesab 

etmək mümkündür:  

- nədən başlamalı, şagirdin pedaqoji dəstək üçün maraqlı olması üçün ilk 

növbədə onunla necə davranmalı; 

- şagirdi fəal fəaliyyətə qoşmaq üçün yaradılmış iş sisteminin ayrı-ayrı 

komponentlərinin müəyyənləşdirilməsi; 

- aparılacaq işlərin şagird şəxsiyyətinin inkişaf etdirilməsi istiqamətində 

qurulması. 

Əvvəlki hər iki məsələ üçüncü problemlə bilavasitə bağlı olduğundan, pedaqoji 

dəstəyin təşkili və aparılması üçün optimal şəraitin də yaradılmasına ciddi fikir 

vermək lazım gəlir. Bunun üçün müəllimin aşağıdakı məsələlərə diqqət yetirməsini 

faydalı hesab etmək mümkündür:  

- pedaqoji dəstəyin fərdi və ya qrup halında təşkili və aparılmasının zəruri ola-

cağının aydınlaşdırılması;  

- pedaqoji dəstəyin məzmununun təlim prosesinə və dərsdənkənar vaxtlara 

uyğun nələrdən ibarət olacağının müəyyənləşdirilməsi; 

- sinifdə normal psixoloji iqlimin olması, hər bir şagirdin dərsdə özünü rahat 

hiss etməsi; 

- pedaqoji dəstəyin verilməsində şəxsiyyətin inkişafının nəzərə alınması və s. 

Axırıncı müddəanın əsas mahiyyəti ondan ibarətdir ki, pedaqoji dəstək şagird 

şəxsiyyətinin inkişafı istiqamətini özündə ehtiva etmirsə, o zaman bu dəstək sadəcə 

kömək etməkdən uzağa gedə bilməyəcəkdir. Apardığımız eksperimentlərdən görünür 

ki, pedaqoji dəstək o zaman daha səmərəli aparılır və gözlənilən nəticələrə səbəb olur 

ki, edilən kömək şagirdlin tədricən irəliləməsinə. öyrənmə prosesində fəal olmasına 

və nəhayət, təlim tapşırıqlarının yerinə yetirilməsində müstəqilliyinə gətirib çıxarsın. 

Əks halda, hər dəfə verilən dəstək, edilən kömək adət şəklini alacaq ki, bu da 

məktəblinin hər zaman, hər çətin situasiyada kimdənsə - müəllimdən, valideyndən, 

yaxşı oxuyan sinif yoldaşlarından kömək gözləməsinə səbəb olacaqdır. Bu isə onun 

şəxsi motivlərinin ləngiməsi, təşəbbüskarlığının zəif olması, özünün irəliyə “can 

atması” prosesinin olmaması, bir növ ələbaxım olması kimi hallara gətirib 

çıxaracqdır. Bunun olmaması üçün pedaqoji dəstəyin elə metod və metodika ilə 

aparılması lazım gəlir ki, bu, sonda şagirdlərin müstəqilliyinə gətirib çıxarsın. 

Pedaqoji dəstək uşaqların potensial imkanlarını nəzərə almağı tələbata çevirir. 

Hər bir uşağın fərdi potensial imkanlarının üzə çıxarılması və onların inkişaf 

etdirilməsi pedaqoji dəstəyin məhz əsas istiqamətini təşkil edir. Problemin bu 

cəhətinə xüsusi diqqət yetirən tədqiqatçı O.Q. Tokmakova özünün namizədlik 

dissertasiyasında [128] onun tarixi-fəlsəfi təhlilini vermiş, Qədim yunan filosofları 

Sokrat, Platon, həmçinin klassik Avropa pedaqoqları Y.A. Komenski, A. Disterveq, 

J.J. Russo, İ.H. Pestalossi, pus pedaqoqu K.D. Uşinski və digərlərinin bu sahədəki 

fikirlərini, keçən əsrin ikinci yarısında yenilikçi pedaqoqlardan Ş.A. Amonaşivili, İ.P. 

Volkov, E.A. İlyin və başqalarının praktik fəaliyyəti təhlilə cəlb etmişdir. Digər 

tədqiqatçıların əsərləri də nəzərdən keçirilmişdir [128]. 

Psixoloqlar pedaqoji dəstəyə proses kimi yanaşır və onu psixoloji aspektdən 

əsaslandırır, bildirirlər ki, psixoloji dəstək - bu prosesdə yaşlı adamların (böyüklərin) 

uşaqda müşahidə olunan pozitiv tərəfləri bir yerə yığaraq, özünüqiymətləndirməni 

möhkəmləndirmək məqsədilə uşaqlara özünə və öz bacarıqlarına inanmağa kömək 

göstərmək, etdikləri və gözlənilən səhvlərindən qaçmağa kömək göstərmək və 

müvəfəqiyətsizlikdən ruhdan düşməməyi dəstəkləməkdir.  

Pedaqoji baxımdan pedaqoji dəstək anlayışını  aşağıdakı kimi ifadə etmək 

mümkündür: Pedaqoji dəstək adı altında uşaqlara özlərinin fiziki və psixi 

sağlamlıqları ilə əlaqədar fərdi problemlərini həll etməkdə, təlimdə müvəffəqiyyətlə 

irəliləməkdə və həyati və peşə özünümüəyyənləşdirlməsində onlara operativ kömək 

üzrə peşəkar pedaqoqun (müəllimin) fəaliyyəti başa düşülür. 

Belə hesab edirik ki, pedaqoji dəstəyi uşaqlara edilən həm psixoloji, həm də 

sosial yönümdə dəstəyin cəmi kimi,  onları birləşdirərək bir yerdə başa düşmək və 

praktik olaraq onu reallaşdıra bilməkdən ibarətdir. Yəni uşağın (şagirdin) 

inkişafından danışırıqsa, onun həm psixi inkişafı, həm də sosial inkişafı (onun 

tərbiyəsi, təlimi, sosialllaşması, fiziki inkişafı, sağlamlığı və s.) birlikdə nəzərdən 

keçirilməlidir. Problemə bu baxımdan yanaşdıqda pedaqoji dəstək anlayışı aşağıdakı 

kimi ifadə oluna bilər: “Pedaqoji dəstək fiziki və psixi sağlamlıq, sosial və iqtisadi 

vəziyyət, təlimdə müvəffəqiyyətlə irəliləmək, məktəb qaydalarını qəbul etmək, şəxsi 

və şəxsiyyətlərarası kommunikasiyanın səmərəliliyi, həyat, peşə, etik 

özünümüəyyənləşdirmədə özlərinin fərdi problemlərini həll etməkdə uşaqlara 

göstərilən operativ köməkdir.” 

Pedaqoji dəstəyin verilməsi texnologiyası O.S. Qazmanın rəhbərliyi altında 

işlənilib hazırlanmışdır. Mütəxəssislər tərəfindən (N.V. Krılova) “dəstək norması” 

adlandırılan bu normalar aşağıdakılardan ibarətdir:  

• uşağa məhəbbət, onun şəxsiyyət kimi qeyd-şərtsiz qəbul edilməsi, isti 

ürəklilik, qayğıkeşlik, həssaslıq, görməyi və eşitməyi bacarmaq, uşağın dərdinə şərik 

olmaq, mərhəmətlilik, səbirlilik və təmkinlilik, bağışlamağı  bacarmaq; 

 uşaqlarla dialoq formasında üniyyətə tərəfdar olmaq, yoldaşcasına danışmağı 

bacarmaq (şirinsiz, açıq-saçıqsız danışmaq), dinləmək, eşitmək və eşitdirmək 

bacarığına malik olmaq; 

 etibar və heysiyyata hörmət, vəzifəyə inam. Hər bir uşağın maraqlarını, 

gözləmələrini və niyyətini başa düşmək; 

 problemin həllində müvəffəqiyyət gözləmək, yardım etməyə və problemin 

həllinə bir başa kömək göstərməyə hazır olmaq, subyektiv qiymətləndirməkdən və 

nəticə çıxarçmaqdan imtina etmək;  

  uşağın müstəqil davranışına, seçiminə, özünüifadəyə hörmət etmək, uşağın 

müstəqilliyini və xüsusi iradəsini bildirməyi (“İstəyirəm” və “İstəmirəm” hüququ) 

tanımağı qəbul etmək; 

  rəğbətləndirmə və cəzalandırma müstəqilliyi, asılı olmaması və onun güclü 

tərəflərinə, özünü təhlilə stimullaşdırma; 

 uşaqla dialoqda və özünün problemlərinin həllində eyni hüquqluluğun 

tanınması; 

  uşaqla yoldaş olmağı bacarmaq, uşağın tərəfində olmağa hazır olmaq və onu 

bacarmaq (simvolik müdafiəçi və vəkil keyfiyyətində çıxış etmək), xüsusi özünütəhlil, 

müntəzəm özünənəzarət, mövqeyini və özünüqiymətləndirməni dəyişə bilmək bacarığı 

[97; 99]. 

Bu keyfiyyətlər pedaqoji dəstək zamanı müəllimin peşəkarlıq mövqeyini 

özündə təcəssüm etdirir. Buna görə də pedqoji dəstək zamanı bu normaların 

gözlənilməsi son dərəcə əhəmiyyətlidir. 

Pedaqoji dəstəyin tətbiq edilən forma və metodları şəxsiyyətyönlü 

istiqamətində olduqda təhsilverənlərlə təhsilalanlar arasında qarşılıqlı münasibətlər 

daha da möhkəmlənir və pedaqoji təsirlər daha məhsuldar  nəticələnir. 

Pedaqoji dəstək müəllimdən səriştəlilik, pedaqoji ustalıq və məharət tələb edir. 

Dəstəyin səmərəliliyi ilk növbədə onunla səciyyələnir ki, bütün hallarda şagird 

müəllimin xeyirxah məqsədinin və humanist yanaşmanın əhatəsindədir. Etimad 

göstərdiyi şəxsdən – müəllimdən müsbət cavab ala biləcəyinə əmin olur və bunu 

görür. 

Təlim-tərbiyə prosesində pedaqoji dəstək şəxsiyyətyönlü xarakter daşımalıdır. 

Burada müəllimin rolu, yanaşma tərzi mühüm əhəmiyyət kəsb edir. Həll ediləcək 

pedaqoji problemin xarakterindən, mövzunun mahiyyətindən asılı olaraq müəllim 

pedaqoji təsirlərində müxtəlif pedaqoji taktlardan və taktikalardan faydalana bilər. 

Bunlar əsasən müdafiə, komək, yardım, qarşılıqlı təsir, əməkdaşlıq taktikalarından 

ibarət olmaqla pedaqoji dəstəyin istiqamətini və xarakterini müəyyənləşdirir. 

Beləliklə, aparılan pedaqoji tədqiqatların ümumiləşdirilməsi nəticəsində 

pedaqoji dəstəyin mahiyyətini özündə birləşdirən bir sıra anlayışların məzmununa 

nəzər salmaqla bu anlayışların pedaqoji dəstək problemində tutduğu yeri aydın 

görmək mümkündür. Həmin anlayışlar əsasən bunlardır: kömək; müdafiə; 

müstəqillik; əməkdaşlıq; humanizm; xoşməramlılıq; etibar etmək; inkişafyönümlülük 

və s. Bunların hər birinin pedaqoji dəstək baxımından mhahiyyətinə diqqət yetirək: 

Kömək – pedaqoji dəstəyin ən mühüm əlamətlərindəndir. Onun təşkili və 

aparılması şagirdlərin bilavasitə fərdi xüsusiyyətləri, həll ediləcək problemin 

mahiyyəti və xarakteri, onun təşkili metodikası və texnologiyası ilə bağlı prosesdir. 

Pedaqoji dəstək xarakterli kömək özündə bir sıra motivləşdirici və stimullaşdırıcı 

ünsürləri birləşdirir ki, bunlar da pedaqoji dəstəyin səmərə və keyfiyyətinə birbaşa 

təsir göstərir. Burada şagirdlərin özünün də bu köməyə maraqlı olması mühüm 

əhəmiyyətlidir. 

Müdafiə – uşaq hüquqlarının və azadlıqlarının qorunması və onların 

şəxsiyyətinə hörmətin ifadəsi kimi pedaqoji dəstək probleminin həllində mərkəz yer 

tutur. Pedaqoji dəstək uşaqların fiziki, psixi, əxlaqi-mənəvi təhlükəsizliyinin 

təminatçısıdır, onun hüquqlarına, marağına və tələbatlarına hörmət kimi prosesləri 

özündə əks etdirməklə uşaqların hərtərəfli müdafiə olunmasına xüsuusi önəm verir. 

Müstəqillik – şagirdlərə pedaqoji dəstəyin “mütləq qəyyumluq” həddində deyil, 

onların müstəqilliyinə diqqət göstərməklə arzu, məqsəd və fikirlərinə hörməti, 

müstəqil fikir söyləmək, qərarlar qəbul etmək, öz fikir və düşüncələrini deyə bilmək 

və s. nəzərdə tutur. Yəni uşaqların böyüklərlə, təhsilalanların təhsilverənlərlə 

qarşılıqlı fəaliyyət sferasında böyüklərin kəskin müdaxiləsi olmadan şagirdlərə 

müəyyən problemin həllində köməyin təşkilindən ibarətdir. 

Əməkdaşlıq – pedaqoji dəstəyin əsas sütununu təşkil edir. Müəllim-şagird, 

şagird-şagird əməkdaşlığı pedaqoji dəstəyin məzmununa elə çalarlar gətirir  və ona 

elə istiqamət verir ki, bu zaman məktəblilər müəllimlə birgə, onun nəzarəti və 

istiqaməti ilə birgə fəaliyyət göstərirlər. Qarşılaşdığı problemin həllində şagirdlər 

sadəcə tamaşaçı, dinləyici kimi deyil, fəal şəkildə müəllimlə qarşılıqlı tərəfdaş kimi 

qoşulurlar. 

Humanizm – pedaqoji dəstəyin əsasında duran, onun bünövrəsini təşkil edən 

elə bir prinsipdir ki, pedaqoji dəstək buna əsaslanmadan heç bir səmərəli nəticə verə 



30 

bilməz. İnsana, onun şəxsiyyətinə, baş verən və ya verə biləcək hadisə və proseslərə 

humanistlik prinsipindən yanaşılması onun həllini bir tərəfdən asanlaşdırır, digər 

tərəfdən də şagirdlərdə özünəinamı, özünə güvənc hissini artırır.  

Akad. M.N. Berulava yazır: “Təhsilin humanistləşdirilməsi təlim və tərbiyənin 

məzmunu, formaları və metodlarının elə qurulmasını nəzrərdə tutur ki, bu zaman hər 

bir şagirdin fərdiyyətinin, idrak proseslərinin şəxsi (şəxsiyyətəməxsus) 

keyfiyyətlərinin səmərəli inkişaf etməsi təmin olunur, uşağın yaxşı oxuya bilməsi və  

yaxşı oxumaq istəməsi  üçün əlverişli şərait yaradılır” [93]. 

Pedaqoji dəstək özü humanist addımdır. Mahiyyət və məzmunu humanistliyə 

söykənməyibsə pedaqoji dəstəyin heç bir faydası olmayacaqdır. O, şagirdə yüksək 

insani münasibət göstərmək, insanlığa hörmət, kömək lazım olduqda onu 

əsirgəməmək və onu elə təşkil etməkdən ibarətdir ki, bu zaman məktəbli 

şəxsiyyətinin formalaşması diqqət mərkəzində olsun, pedaqoji dəstək buna 

istiqamətlənsin. Lakin bunun bəzi xüsusiyyətləridə nəzərdən qaçırılmamalıdır. 

Professorlar Ə.Ə. Əlizadə və H.Ə. Əlizadə bu münasibətlə yazırlar: “Müəllim – 

şagird(lər) münasibətlərinin humanistləşdirilməsinin şübhəsiz ki, özünün 

xüsusiyyətləri var. Onu güzəran ölçüləri ilə yerli-yersiz psixolojiləşdirsək, başqa 

sözlə, “can deyib – can eşitmək” kimi yozsaq, müəllimin kiməsə yazığı gəlməsi, rəhm 

etməsi, hər şeyi bağışlaması kimi başa düşsək, məsələnin mahiyyətini öz-özünə 

kiçildərik. “Müəllim-şagird(lər)” münasibətlərinin humanistləşdirilməsi böyük bir 

anlama – şagirdin bir şəxsiyyət kimi formalaşmasına, inkişaf etdirilməsinə, 

özünüaktuallaşdırması üçün şəraitin yaradılmasına xidmət etməlidir” [27, s.148]. 

Xoşməramlılıq – müəllim peşəsinin özünün mahiyyətindən irəli gələn 

xüsuiyyətlərindən biri olmaqla, həm də pedaqoji dəstəyin əsas amil kimi özünü 

göstərir. Müəllimlik – öyrətmək, tərbiyə və inkişaf etdirmək, formalaşdırmaq, həyata 

hazırlamaq – bunlar hamısı pedqoji peşənin xoşməramlı peşə sayıldığından əsas 

göstəriciləri ilə yanaşı, həm də pedaqoji dəsrtəyin mahiyyətini aydınlaşdırmaqda onu 

anlamağa geniş imkan verir. Pedaqoji dəstək özü də bunlardan ibarət olduğundan 

onun təşkilinə və aparılması da xoşməramlı niyyət və məqsədlə yanaşılmalıdır. 

Pedaqoji dəstək öyrətmək, kömək etmək, dayaq durmaq, inkişaf etdirmək 

istiqamətlidir. Onun məqsədi də bunlara nail olmaqdan ibarətdir. 

Etibar etmək – şagirdə, onun potensial imkanlarına bələdlik, bacarıq və 

qabiliyyətlərinin təkcə görünənlərdən, “üzdəkilərdən” ibarət olmadığını nəzərə almaq 

və müəyyən situasiyalarda onlara etibar etməkdir. Hər hansı bir problemin həllini – 

istər təlim, istərsə də tərbiyə məqsədli olsun, onların özlərinə etibar etməklə onlara 

tapşırmaqdır. Bu hal şagirdlərdə müəllimn onlara inam bəslədiyi, etibar etdiyi 

təsəvvürünün formlaşmasına gətirib çıxarır. Məktəblilər bunu aydın şəkildə görür və 

anlayırlar. Bu isə onları özlərinə daha inamlı olmağa sövq edir, pedaqoji dəstəyin 

verbal və qeyri-verbal yolla şagirdlərə təsirini daha da artırır, onun nəticəsini daha 

məhsuldar və səmərəli edir. Belə bir məsələyə münasibətlərini bildirən H. Əhmədov 

və N.E. Zeynalova yazırlar: “Pedqoq tez-tez öz tərbiyə etdiklərinin düşüncəsinə və 

hisslərinə müraciət edir. Burada o, inamla təlqinetməni uyğunlaşdırır, üzvi surətdə 

birləşdirir, öz tərbiyə etdiyinin inam hissini gücləndirir, onun müvəffəqiyyətə inamını 

artırır” [21, s.350]. Qeyd edək ki, bu metodun özü pedaqoji dəstəyin bir tərzi, bir 

təsir vasitəsi olmaqla uşaqlara güclü təsir göstərir. 

İnkişafyönlülük – pedaqoji dəstəyin əsas hədəfidir. Bütün işlər, tədbirlər məhz 

buna istiqamətləndikdə şagirdlərin hətta ən zəiflərində belə, müəyyən irəliləyişlər, 

müvəffəqiyyətlər nəzərə çarpır. Buna görə də pedaqoji dəstəyin son həddi şagird 

şəxsiyyətinin inkişafı ilə bağlı olur. Bütün pedaqoji proses məhz bu istiqamətdə, 

şagird şəxsiyyətinin inkişaf etdirilməsi yönümündə qurulduqda pedaqoji dəstəyin 

səmərə və keyfiyyəti də yüksək olur,  gözlənilən nəticələri əldə olunur. 

 

1.2. Pedaqoji dəstəyin şagird şəxsiyyətinin formalaşmasına təsirinin  

psixoloji-pedaqoji şərtləri 

 

Pedaqoji dəstək elə bir pedaqoji prosesdir ki, burada müəyyən psixoloji 

amillərin nəzərə alınması son dərəcə zəruri məsələlərdən biridir. T.V. Anoxinanın 

fikrincə, şagirdlərə pedaqoji dəstək o zaman təmin edilir ki, uşaq pedaqoji dəstəyə və 

köməyə razı olsun. Eyni zamanda onun potensial imkanları nəzərə alınsın, bu 

imkanlara inam olsun, uşağın bacarıqlarına oriyentasiya edilsin (görülən işlər onun 

bacarıqlarının inkişafına istiqamətləndirilsin), bilik, əməkdaşlıq, qarşılıqlı təsir bir – 

birini tamamlasın, təhlükəsizliyin, sağlamlığın, uşaq hüquqlarının və ləyaqətinin 

qorunması, pedaqoji proses və onun nəticələrinə refleksiv-analitik yanaşma 

prinsiplərinə əməl edilsin [91]. 

Deməli, şagird şəxsiyyətinin inkişaf etdirilməsi təkcə pedaqoji deyil, həm də 

mühüm psixoloji problem kimi diqqəti mərkəzinə gəlir. Burada proses şagird 

şəxsiyyətinin formalaşdırılması üzərində qurulduğundan ona psixoloji-pedaqoji 

baxımdan yanaşmadan müvəıffəqiyyət əldə etmək mümkünsüzdür. Müasir 

dövrümüzdə məktəbin qarşısında duran ən başlıca problem də budur: şəxsiyyət 

formalaşdırmaq. Onun gələcəkdə kim olmasından, harada, hansı peşə və ixtisasda, 

sahədə işləməsindən asılı olmayaraq şəxsiyyət kimi formalaşdırılması hazırda ailənin 

də, məktəbəqədər təhsil müəssisəsinin də, məktəbində ən birinci vəzifəsidir.  

Şəxsiyyət və vətəndaş formalaşdırılması məktəbin və müəllimlərin üzərinə 

böyük vəzifələr qoyur. Məktəbin bütün fəaliyyəti buna istiqamətlənməli və buna 

xidmət etməlidir. Təsadüfi deyildir ki, “Təhsil haqqında “Azərbaycan 

Respublikasının Qanununda vətəndaş və şəxsiyyət yetişdirilməsi təhsilin əsas 

məqsədləri sırasında məhz ilk yerdə təsbit olunmuşdur. “Qanunda” deyilir: Təhsilin 

əsas məqsədi “Azərbaycan dövləti qarşısında öz məsuliyyətini dərk edən, xalqın milli 

ənənələrinə və demokratiya prinsiplərinə, insan hüquqlarına və azadlıqlarına hörmət 

edən, vətənpərvərlik və azərbaycançılıq ideyalarına sadiq olan, müstəqil və yaradıcı 

düşünən vətəndaş və şəxsiyyət yetişdirmək”dən  ibarətdir” [81, s.11]. 

Şagirdin şəxsiyyət kimi formalaşdırılması uzunmüddətli, çətin, kompleks təhsil 

və tərbiyə tələb edən bir işdir, prosesdir. Onu bir amillə, birtərəfli aparılan işlərlə 

şərtləndirmək mümükün deyildir. Tərbiyə mürəkkəb bir proses olduğundan 

şəxsiyyətin formalaşdırılması da bir sıra müxtəlif amillərdən asılıdır. Bunlardan biri 

kimi pedaqoji dəstək özünün təsir dairəsinə görə mühüm tərbiyəvi gücə malikdir, 

onun pedaqoji-psixoloji əsaslarına diqqət yetirmək son dərəcə vacibdir. 

Psixoloqlar pedaqoji dəstəyi proses adlandırırlar. Bu həqiqətən də belədir. 

Burada müəyyən problem, onun aradan qaldırılması, həll edilməsi üzərində iş və 

müəyyən hədəfə çatmaqla nəticələrin əldə edilməsi özü həm pedaqoji, həm də 

psixoloji problemdir. 

Pedaqoji dəstək digər funksiyaları ilə yanaşı, şagird şəxsiyyətinin 

formalaşmasına da əsaslı surətdə təsir göstərir. Buna görə də təhsil – tərbiyə 

prosesində şagirdlərə pedaqoji dəstəyin verilməsində onun həm şəxsi, yəni bir 

şəxsiyyət kimi, həm də bir fərdiyyət kimi xüsusiyyətlərini nəzərə almaq lazım gəlir. 

Burada şagirdin ümumi bacarıq və qabiliyyətləri ilə yanaşı (şəxsiyyət kimi), onun 

özünəməxsus keyfiyyətlərini (fərdiyyət kimi), başqalarından onu fərqləndirən 

xüsusiyyətləri inkişaf etdirmək zərurəti yaranır. Bu baxımdan pedaqoji dəstək zamanı 

bunların hər ikisinə bir kompleks proses kimi baxılmalı, onları bir-birilə sıx əlaqədə 

inkişaf etdirmək tələb olunur.  

“Tərbiyədə kiçik şey yoxdur” ideyasını əldə rəhbər tutan bəzi müəllimlər, 

tərbiyəçilər uşaq şəxsiyyətinin bir sıra cəhətlərini nəzərə almadan bəzən çox xırdalıqlara 

gedərək hər kiçik məsələni böyük problem kimi həll etməyə çalışırlar. Pedaqoji dəstək 

əvəzinə şagirdlərə əmrlər, göstərişlər verməklə onları “tərbiyə etmək” istəyirlər. Bu isə 

çox zaman uşaqların daxili imkanlarının müəllim tərəfindən görünməməsinə, bəzən də 

nəzərə alınmamasına gətirib çıxarır ki, bu da nəticə etibarilə pedaqoji təsirin imkanlarını 

azaldır. “Fərqi yoxdur, sizin qarşınızda kimdir: əlaçı, yaxud iki alandır, o, fəaliyyətin 

subyekti olmalıdır. O,məktəbəqədər yaşlıdır və ya yuxarı sinif şagirdidir. Müəllim onun 

günah və səhvlərindən, müvəffəqiyyət və nöqsanlarından asılı olmayaraqonun 

şəxsiyyətinə hörmətlə yanaşmalıdır. Buna görə onun şəxsiyyətinin güclü  tərəflərinə və 

bacarıqlarına müraciət edilməlidir” [128, s.16]. 

Şagirdə, uşağa həmişə pozitiv tərəfdən yanaşmaq lazımdır. Onun hər bir kiçik 

nöqsanını qabartmaq, ona dəfələrlə qayıtmaq, A.S. Makarenkonun dediyi kimi 

“keçmişində eşələnmək” çox vaxt mənfi nəticələnir. Buna görə də hətta müəyyən 

müvəffəqiyyətsizliklər zamanı belə uşağı ruhdan salmamaq, ona dəstək olmaq 

uşaqlarda özünə və öz bacarıqlarına inamı artırır, ozünü, öz bacarıqlarını 

yoxlamağa, səhvlərdən qaçmağa kömək göstərir. Bu hal onlarda daha yüksək 

nəticələr göstərməyə həvəs yaradır, hər hansı müvəffəqiyyətsizlikdən ruhdan 

düşməməyə, səhvləri aradan qaldlrmağa stimullar yaradır. 

Apardığımız müşahidəyə və aparılmış tədqiqatlara əsasən qeyd etmək olar ki, 

müəllimlərin şagirdlərə dəstəyinin səmərəliliyi və nəticəyönlü olması onların 

motivlərindən və bu motivlərin növlərindən də çox asılı olur. Şagird öyrənməyə, 

müəyyən çətinliyi aradan qaldırmağa nə dərəcədə maraqlıdır, onun motivinin 

xarakteri necədir kimi məsələlərə bu cəhətdən dərindən fikir vermək lazım gəlir. 

Odur ki, bizə belə gəlir ki, pedaqoji dəstək o zaman daha təsirli, daha səmərəli olur 

ki, şagird müəyyən bir problemi, məsələni həll etməkdə israrlı olsun, onu axıra 

çatdırmağa çalışsın. Lakin bu zaman qarşılaşdığı situasiyada onun köməyə, dəstəyə 

ehtiyacı olsun. Professorlar Ə.Ə. Əlizadə və H.Ə. Əlizadə yazırlar: “Müəllim-şagird 

münasibətlərinin humanistləşdirilməsində etimad, inam ölçülərinin də rolu böyükdür. 

Bu ölçülərin də iki qütbü var. Bir tərəfdən müəllim hər bir şagirdin imkanına və 

qabiliyyətinə inanmalı, onların üzə çıxması üçün psixoloji cəhətdən əlverişli şərait 

yaratmalıdır. Digər tərəfdən şagirdlər müəllimə inanmalıdırlar. Şagird inamının 

göstəriciləri çoxdur. Onların biri və ən başlıcası ondan ibarətdir ki, şagird hər hansı 

bir çətinliklə rastlaşanda, məsləhət üçün müəllimə müraciət edir. Əgər müəllim 

şagirdə nəinki səmərəli yol, həm də əməli kömək göstərirsə, bu zəmində onların 

münasibəti də tədricən dəyişilir. Şagird müəllimə inananda onu artıq bir tərbiyəçi 

kimi qəbul edir, nüfuzu ilə hesablaşır” [27, s.111]. 

Məhz bu zaman pedaqoji dəstək öz səmərəsini göstərir. Belə bir situasiyaya 

həm təlim prosesində, həm də tərbiyənin müxtəlif tərkib hissələrinin həyata 

keçirilməsi prosesində rast gəlinə bilər. 

Lakin məktəb təcrübəsindən görünür ki, bu proses heç də həmişə motivlərin 

güclü olması ilə müşayət edilmir. Şagirdlərin bir qismində təlim motivləri güclü 

olduğu halda, digərlərində müəyyən səbəblərə görə zəif, keçici və digər xarakterlidir. 

Bu da pedaqoji dəstək zamanı müəyyən fərdi fərqlərin nəzərə alınmasını tələb edir. 

Bu amilləri nəzərə almaqla məsələyə yanaşdıqda pedaqoji dəstəyə ehtiyacı olan 

şagirdləri aşağıdakı qruplara ayırmaq mümkündür: 

1. Şagird fəaldır, yaxşı oxuyur, tapşırıqları vaxtında, düzgün və müstəqil yerinə 

yetirir. Özünün bacarığı, qabiliyyəti ilə yoldaşlarından fərqlənir. 

2. Şagird tapşırığın həllinə maraq göstərir, onu həll etməyə çalışır, lakin 

müəyyən məsələlərdə çətinlik çəkir, müəllimin və ya valideynin köməyinə ehtiyac 

yaranır. 

3. Şagird təlimdə geridə qalır. Müəyyən səbəblərdən (bu psixofizioloji 

cəhətdən də ola bilir) təlim tapşırıqlarını vaxtında və düzgün yerinə yetirə bilmir.  

4. Şagirdin təlimə, oxumağa, öyrənməyə marağı zəifdir. Müəllimin 

tapşırıqlarına əksər hallarda laqeyd yanaşır və sinifdə oxumayan şagird kimi tanınır. 

Bu xüsusiyyətlər şagirdlərə pedaqoji dəstəyin verilməsində fərqli situasiyaları 

və şagirdlərin fərdi xüsusiyyətlərini nəzərə almağa zərurət  yaradır. Bu cəhətdən ayrı 

-ayrı qruplar üzrə şagirdlərə pedaqoji dəstəyin xarakterini aşağıdakı kimi 

ümumiləşdirmək olar. 

Birinci qrupa daxil edilən şagirdlərə pedaqoji dəstək, onların bacarıq və 

qabiliyyətlərinin, həmçinin şəxsi keyfiyyətlərinin inkişaf etdirilməsinə istiqamət-

ləndirildiyi halda, digər qruplarda pedaqoji dəstəyin mahiyyət və məzmunu başqa 

xarakterdə olmalıdır. Birinci qrupa daxil olan şagirdlərə – “onların pedaqoji dəstəyə 

ehtiyacı yoxdur” fikri ilə yanaşmış olsaq, yəqin ki, böyük səhvə yol verərik. Çünki 

onların xüsusi bacarıq və qabiliyyətlərinin daha da inkişaf etdirilməsinə qayğı 

göstərilməzsə aydın məsələdir ki, ya yerində sayma, ya da geriləmə müşahidə oluna 

bilər ki, bu da yolverilməzdir. Buna görə də bu qrupa daxil olunan şagirdlərə pedaqoji 

dəstək özünün mahiyyət və xarakterinə görə fərqli olmalı və inkişafetdirici xarakter 

daşımalıdır. Burada əsas diqqət bu tipdən olan məktəblilərin daha da inkişaf 

etdirilməsi, onların potensial imkanlarının daha da artırılması və mənsub olduğu 

sinfin, qrupun ümumi səviyyəsinə enməməsi üçün onlarla fərdi işlərin 

gücləndirilməsi məsələlərinə verilməlidir. 

2-4-cü qruplarda çətinliklər, situasiyalar fərqli olduğundan müəllim onları nəzərə 

almalı və bu şəraitə əsasən hərəkət etməlidir. Belə ki, ikinci qrupa daxil olan şagirdlərin 

fəaliyyət sahəsi və motivləri elədir ki, müəllimin onlara azacıq təkan verməsi, onları 

istiqamətləndirməsi yaranmış pedaqoji situasiyanın həllini asanlaşdıra bildiyindən, 

buradakı dəstək müəllim – şagird əməkdaşlığı və “subyekt-subyekt” qarşılığında öz 

həllini daha tez tapa bilir. Belə situasiyalarda həmin ehtiyacın ödənilməsi üçün 

müəllimin əsas vəzifəsi məktəblilərin bilik, bacarıq və vərdişlərindəki çatışmazlıqları 

düzgün müəyyən edə bilmək və onlara lazımi kömək etməkdən ibarət olmalıdır. 

3-cü qrupda müəllimin işi daha da çətinləşir. O, bu zaman ilk növbədə həmin 

çatışmazlıqların səbəblərini düzgün müəyyənləşdirməli, diaqnostik metodların 

köməyindən faydalanmaqla səbəbləri üzə çıxarmalıdır. Bundan sonra verəcəyi 

dəstəyin, köməyin xarakter və xüsusiyyətlərini müəyyənləşdirməli və praktik 

fəaliyyətə başlamalıdır. Bu qrupda səbəblərin araşdırılmasına, dəstəyin xarakterik 

xüsusiyyətlərinin nələrdən ibarət olacağına, maneə olan əsas səbəblərin aradan 

qaldırılmasına diqqət yetirmək lazım gəldiyi halda, 4-cü qrupda fəaliyyətin məzmunu 

daha dərin xarakter alması ilə fərqlənir. Burada bir tərəfdən şagirdlərdə təlim 

marağının formalaşdırılması, onların motivlərinin istiqamətinin müəyyənləşdirilməsi 

istiqamətində iş aparılması lazım gəldiyi halda, digər tərəfdən, onlarda müəyyən 

müsbət motivlərin formalaşdırılmasına təlabat yaranır ki, burada da iki və bəzən üç 

istiqamətdə iş görülür. Burada da səbəblərin düzgün diaqnostikasına ehtiyac vardır. 

Müəllimin belə şagirdlərin maraq sferasını öyrənməsi, onların oxumağına, 

öyrənməyinə maraqlarının olmamasının əsas maneələrini düzgün bilməsi və təlim 

prosesində onlara müntəzəm diqqət yetirməsi, fəaliyyətə cəlb etməsi və bu geriliyi 

tədricən aradan qaldırmağa  çalışması vacibdir. 

Pedaqoji dəstək probleminin həllində əsas məsələlərdən biri müəllimin də 

şməktəblilərə inanması, onların gələcəyinə nikbin münasibət bəsləməsi və verdiyi 

dəstəkdə bu inamı ifadə edə bilməsidir. Müəllim şagirdlərin kiçik müvəffəqiyyətini 

qiymətləndirməyi bacarmalı, onları daha da ruhlandırmalı və sonrakı inkişafına bir 

növ təkan, stimul verməlidir. Hər kiçik nöqsana, buraxılan səhvə görə şagirdlərə 

inamsızlıq ifadə etməməlidir. Onun göstərilən təsirlər, şagirdlərin özlərinin qüvvə və 

bacarıqlarını səfərbər etmələri sayəsində müvəffəqiyyət qazanmağına inanmalı və bu 

istiqamətdə işlərini davam etdirməlidir. 

Pedaqoji dəstək davamlı xarakter daşımalıdır. Müəyyən tapşırıqların həllinə 

köməklə və ya bir təsirlə, tədbirlə məhdudlaşmamalıdır. Pedaqoji əməkdaşlıq davamlı 

olmalı və şagird şəxsiyyətinin inkişaf etdirilməsi prosesin mərkəzində durmalıdır. 

Müəllim təkcə uzaq hədəf kimi yox, həm də yaxın hədəf kimi şagird şəxsiyyətinin 

formalaşdırılması məqsədini pedaqoji dəstək prosesinin əsasında durmasına 

çalışmalıdır.  

Pedaqoji dəstəyin psixoloji əsasında müəllim-şagird əməkdaşlığının diqqət 

yetirilməli bir sıra mühüm cəhətləri durur ki, pedaqoji prosesdə bunlara xüsusi 

əhəmiyyət verilməsi vacibdir. Bunlar əsasən aşağıdakılardan ibarətdir:  

1. Müəllimin kommunikativ qabiliyyətinin yüksək olması, şagirdlərlə rahat 

şəkildə ünsiyyət qura bilməsi. Bu, son dərəcə mühüm məsələlərdən biridir. Müəllimin 

ünsiyyət mədəniyyəti, ünsiyyətin demokratik tərzindən faydalanması pedaqoji 

dəstəyin əsas açarıdır desək səhv etmərik. Müəllim şagirdlərlə yaxından, demokratik 

tərzdə ünsiyyətdə olduqda pedaqoji dəstəyə də imkanlar artır və reallaşa bilir. 

2. Müəllimin pedaqoji texnikaya malik olması, səs texnikasının müxtəlif 

çalarlarından istifadə edə bilməsi. Müəllimin nitqi, mimikası, bir sözlə, verbal və 

qeyri-verbal texnikaları bir-birini tamamlamalıdır. Müəllimin bir tonlu səsi (xüsusən, 

monoton nitq), qeyri-verbal ünsiyyət tərzindən zəif faydalana bilməsi, bədən dili 

texnikalarını yaxşı bilməməsi pedaqoji dəstəyin göstərilməsində manelər yaradır. 

Odur ki, müəllim yüksək pedaqoji texnikaya yiyələnməli, bu sahədə özünü inkişafa 

diqqət yetirməlidir. 

3. Təhsil, tərbiyə və təlim prosesində müəllimin müəyyən situasiyalar yarada 

bilməsi və onların həllində şagirdlərin fəal iştirakına nail ola bilməsi. Bu məsələ də 

müəllimdən pedaqoji prosesə yaradıcı yanaşma tələb edir. Müəllim bu sahədə pedaqoji 

ustalığa, səriştəyə malik olmalı və müəyyən pedaqoji situasiyalar yaratmağı 

bacarmalıdır. İstər təbii, yəni müəllimdən asılı olmadan yaranan pedaqoji situasiyaları 

(məsələn xoşagəlməz bir hadisəni), istərsə də pedaqoji situasiyanı ustalıqla həll etməyi 

bacarmalıdır. Bu prosesə məktəblilərin, xüsusən pedaqoji dəstəyə daha çox ehtiyacı olan 

şagirdləri cəlb etməsi pedaqoji dəstəyin təsir imkanlarını və gücünü daha da artırır. 

4. Müəllimin səbirli, təmkinli olması, şagirdlərdə öz güclərinə inam yarada 

bilmə qabiliyyətinə malik olması. Müəllim şagirdlərə inandığını, tapşırıqların 

öhtəsindən gələ biləcəklərinə inandığını onlara çatdırmağı və özünün hərəkət və 

davranışında  hiss etdirməyi bacarmalıdır. Təcrübə göstərir ki, inam olduqda şagirdlər 

verilən tapşırıqların həllində xüsusi fəallıq göstərirlər. 



38 

5. Müəllimin hər bir şagirdin bacarıq və qabiliyyətini düzgün müəyyənləşdirə 

bilməsi və onları nəzərə alması. Müəllimdən geniş müşahidəçilik qabiliyyəti, 

pedaqoji diaqnostikanın metodlarından bacarıqla faydalana bilmə qabiliyyəti tələb 

edən bu məsələ pedaqoji dəstəyin verilməsində mühüm önəm daşıyır. Təəssüf ki, heç 

də bütün müəllimlər bunu bacarmırlar bilmirlər və ya buna bir o qədər əhəmiyyət 

vermirlər. Halbuki bunsuz nə təlimdə, nə də tərbiyədə nailiyyət qazanmaq mümkün 

deyildir. Müəllim şagirdləri yaxından tanıdıqda, K.D. Uşinskinin dediyi kimi, onun 

bütün zəif və qüvvətli cəhətlərini bildikdə [83, s.98] pedaqoji dəstəyin səmərəsi də 

yüksələcəkdir. Pedaqoji dəstək zamanı şagirdlərin nəyi bacardığını, nədə çətinlik 

çəkdiyini bilməyin böyük əhəmiyyəti vardır. 

6. Müəllimin pedaqoji prosesdə çətinlikləri aradan qaldırmaqda şagirdlərə 

bələdçilik edə bilməsi və fasiilitator rolunda çıxış etməsi. Pedaqoji dəstəyin  

verilməsində müəllimin bilavasitə deyil, dolayısı yolla, yəni təlim prosesində bələdçi 

(fasilitator) rolunda çıxış etməsi pedaqoji dəstəyin ən təsirli vasitələrindən biri olur. 

Belə ki, müəllimin pedaqoji prosesi “subyekt-subyekt” əsasında qurması şagirdləri 

fəallaşdırdırmağa zəif olanların belə fəaliyyətə qoşulmasına, məktəblini təlim 

prosesinin iştirakçısına  çevirə bilməsinə imkan verir ki, bu da pedaqoji dəstəyin ən 

bariz formalarından biri kimi olur. 

7. Müəllimin şagirdlərin psixi xüsusiyyətlərinə dərindən bələd olmaqla 

psixoloji manələrin aradan qaldırılması qabiliyyətinə malik olması. Psixoloji 

manələrin olması istər-istəməz məktəblilərin təlim prosesində geridə qalmasına, 

onlarda özlərinə inamsızlığın yaranmasına və nəticədə bir qism şagirdin təlim 

müvəffəqiyyətinin aşağı düşməsinə gətirib çıxarır. Bu zaman müəllimin işi ikiqat 

ağırlaşır. Odur ki, müəllimlərin hər biri uşaqların həm də psixi xüsusiyyətlərini 

öyrənməli və bunu bacarmalıdır. Şagirdin psixi xüsusiyyətlərini müəllimin düzgün 

anlaya bilməsi pedqoji dəstəyin  təsirini daha da gücləndirir. 

Bütün bunlar onu göstərir ki, müəllimin pedaqoji dəstəyi həm də psixoloji 

məsələlərlə əlaqədar olan, yəni istər müəllimin, istərsə də şagirdlərin psixikası ilə 

bağlı bir sıra məsələlərin həllini tələb edir. 

Pedaqoji dəstək yerli-yersiz göstərilən kömək, himayədarlıq deyildir. Onu 

doğuran, zəruri edən bir sıra şərtlər və amillər vardır. Bunlar əsasən aşağıdakılardan 

ibarətdir: 

 - təhsilasanların psixi və fiziki sağlamlıqlarında olan müəyyən problemlərin 

aradan qaldlrlması;  

- şagirdlərin həyat yolu və peşəseçiminin müəyyən olunmasındakı çətinliklərin 

aradan qaldlrlması; 

- uşaqların fərdi bacarıq və qabiliyyətlərinin üzə çıxarılması və 

formalaşdırılması məqsədilə pedaqoji fəaliyyətin təşkil edilməsi; 

- şagirdlərin təlim çətinliklərinin, qarşılaşdıqları problemlərin həll olunması; 

- təhsilalanların davranışında olan qüsurlara, xoşagəlməz davranış vərdişlərinə 

səbəb  ola biləcək manələrin aradan qaldırılması; 

- psixoloji yardıma ehtiyacı olan şagirdlərə pedaqoji dəstəyin göstərilməsi; 

- uşaq hüquqlarının qorunması məqsədi daşıyan tədbirlərin keçirilməsi; 

- şagirdlərin hətta kiçik də olsa hər hansı bir təlim, təhsil, tərbiyə, idman və s. 

nailiyyətlərinin müsbət qiymətləndirilməsi; 

- təhsilalanlarla müvəffəqiyyətə istiqamətlənən, ona səbəb ola biləcək 

motivləşdirici, təhrikedici  işlərin aparılması; 

- uşaqlara inam, etimad göstərilməsi; 

- uşaq şəxsiyyətinə hörmətlə yanaşılması, onların şəxsiyyət kimi qəbul edilməsi; 

- pedaqoji prosesdə müəllim-şagird əməkdaşlığına geniş yer verilməsi və s. 

Pedaqoji dəstək stimullaşdırıcı xarakterə malikdir. Onun səmərəli təşkili və 

aparılması məktəblilərdə öyrənməyə, daha yaxşı çalışmağa stimullar formalaşdırır. 

Bu baxımdan stimul yaradın amillərdən aşağıdakıları xüsusi qeyd etmək mümkündür:  

-  uşaqların qiymətləndirilməsində obyektivlik və müntəzəmlik; 

 - ən xırda belə müvəffəqiyyəti üçün şagirdlərə xoş, tərifləyici sözlər demək; 

- şagird gündəliyində müəyyən tərifləyici sözlər yazmaq; 

- dərsdə fəal təlim metodlarına geniş yer ayırmaq; 

- frontal işdən çox, qruplarla işə üstünlük vermək; 

- şifahi təşəkkür etmək; 

- şagirdlərin fəaliyyət məhsullarının yaxşılarından ibarət sərgilər təşkil etmək; 

- müsbət emosiya yaradan qeyri-verbal ünsiyyət tərzindən faydalanmaq və s. 

Bunların reallaşdırılması üçün aşağıdakı pedaqoji prinsiplərin nəzərə 

alınmasını vacibdir:  

1)  hər bir uşağa və onun imkanlarına inam; 

2)  şəxsiyyəti yox, hadisəni, hərəkəti qiymətləndirmək; 

3) yalnız nəticəni deyil, uşaqla qarşılıqlı təsir prosesinin özünü görüb 

qiymətləndirmək; 

4) müntəzəm olaraq hər bir uşağa diqqət vermək, onun müstəqil müsbət 

hərəkətindən sevinmək, onları təltif etmək; 

5) nəticə çıxarmağa tələsməmək; 

6) özlərinin fərdiliyini saxlamaqla hər bir uşağa öz “Mən”ini axtarmağa kömək 

göstərmək. 

Təcrübədən görünür ki, şagirdlərdə özlərinin “Mən”ini tapmaqda, həmçinin 

onlarda özünəinamı formalaşdırmaq üçün müəyyən metodlardan, tərzlərdən və 

vasitələrdən faydalanaraq onları stimullaşdırmaq, onlarda müsbət motivlər yaratmaq 

son dərəcə faydalı nəticələrə səbəb ola bilir. Belə tərz və vasitələrdən bir neçəsini 

diqqət mərkəzinə gətirək: 

-tərifləmək; 

- yüksək qiymətləndirmək; 

- gündəliyə təşəkkür yazmaq; 

- yaxşı işlərin  (rəsm, referat, yaradıcılıq işləri və s.) sərgisini təşkil etmək; 

- qrup işlərini gücləndirmək; 

- dərsi yüksək emosional fonda aparmaq; 

- əməkdaşlıqda humanist münasibət və s. 

Pedaqoji dəstək o zaman daha səmərəli ola bilir ki, şagird müəllimin humanist 

və xeyirxah məqsədini başa düşsün. Müəllimin təsirlərinə müsbət reaksiya verə 

bilsin. Həmçinin müəllim şagirdə laqeyd qalmasın, onun istər verbal, istərsə də qeyri 

– verbal “çağırışlarına” cavab versin.  

Məhz bu zaman məktəbli də dəstəyini düzgün qiymətləndirə bilir. 

Vacib amillərdən biri şagirdlərin nə zaman, hansı halda pedaqoji dəstəyə 

ehtiyacı olduğunu müəllimin bilməsidir. Bu çox önəmli amildir. Bunun üçün müəllim 

həm şagirdlərin imkan və qabiliyyətlərini, həm də psixi xüsusiyyətlərini yaxşı 

bilməlidir.  

Sinifdə müəyyən tapşırıqların, sərbəst işlərin yerinə yetirilməsi zamanı 

müəllim aşağıdakı priyomlardan faydalana bilər: 

1. Tapşırığı yerinə yetirən şagird müəyyən çətinliklə qarşılaşır və özü 

müəllimdən kömək istəyir. 

2. Müəllim şagirdin nələrdəsə çətinliklərlə üzləşə biləcəyini bildiyindən 

əvvəlcədən bu məsələ ilə bağlı öz köməyini göstərir (nəyisə ətraflı izah edir, göstəriş 

verir və s.). 

3. Müəllim partaların arası ilə gəzərək şagirdlərin tapşırıqları necə yerinə 

yetirdiklərinə nəzarət edir, çətinlik çəkənlərə yerindəcə öz  köməyini göstərir. 

4. Şagirdlərdən hansının köməyə ehtiyacı olduğunu müəllimin rəngli kağızla 

partanın üzərinə qoymaqla xəbərdarlıq etməsi və s. 

Bütün hallarda göstərilən yardım, pedaqoji dəstək bir istiqamətli olduğundan, 

yəni şagirdin öyrənməsinə, dərkinə və şüurlu olaraq təlim prosesində fəal iştirakına 

istiqamət götürdüyündən təbii ki, nəticə yüksək olacaqdır.  

Pedaqoji dəstək şagird şəxsiyyətinin formalaşmasında mühüm rol oynayan 

pedaqoji təsirlər sistemindən ibarətdir. Burada əsas amillərdən biri müəllim-şagird 

əməkdaşlığının düzgün qurulması, bu əməkdaşlığın nəticəyönlülüyünə nail olunmasıdır.  

İşlədiyim Gəncə şəhər 15 nömrəli tam orta məktəbində hər təhsil 

səviyyəsindən bir-iki sinif götürməklə şagirdlərin müəllimin pedaqoji dəstəyini necə 

qarşıladıqlarını müəyyənləşdirmək üçün onlarla eyni məzmunlu, lakin müxtəlif 

formalı kiçik inşalar yazdırdım. Mövzular aşağıdakılardan ibarət idi:  

İbtidai siniflərdə: “Müəllim kimdir, o sizinlə hansı işləri görür?”;   

V-VII siniflərdə: “Sənin üçün müəllim kimdir, onu necə görmək istərdin?”; 

VIII-IX siniflərdə: “Müəllimdə ən çox hansı xüsusiyyətləri yüksək 

qiymətləndirirsən?”; 

X-XI siniflərdə: “İdeal müəllim obrazını təsvir edin və onun ideal saydığınız 

keyfiyyətlərini sadalayın.” 

Siniflər və səviyyələr müxtəlif olduğu kimi, cavablar da fərqli idi. İbtidai sinif 

şagirdləri müstəsna olmaqla, şagirdlərin çox az qismi (cəmi 4 faizi) göstərmişlər ki, 

müəllimlər onlara çətin anlarda, çıxılması çətin olan situasiyalarda kömək edir, dayaq 

durur, hər hansı bir problemin həllində onlara dəstək olur. III-IV sinif şagirdləri 

müəllimi onlara bilik və tərbiyə verən, həmişə kömək edən şəxs kimi 

dəyərləndirmişlər. Bir neçə nümunəni nəzərdən keçirək: 

III sinif şagirdi Kəmalə yazır: “Müəllim dərs öyrədəndir, bizə maraqlı hadisə 

və əhvalatlar danışandır. Müəllim bizimlə tez-tez maraqlı tədbirlər keçirir, bizə 

həmişə kömək edir...” 

VI sinif şagirdı Türkan yazır: “Müəllim elm öyrədən, tərbiyə verən insandır. 

Onu həmişə mehriban, gülərüz, bizimlə həmişə yaxın münasibətdə görmək istərdim...” 

IX sinif şagirdi Nihat yazır: “Müəllimdə ən yüksək qiymətləndirdiyim 

keyfiyyət onun öz fənnini yaxşı bilməsidir. Yaxşı müəllim öz fənnini yaxşı bilən, onu 

dərindən öyrədən, sinfi yüksək səviyyədə idarə edə bilən, təşkilatçı, şagirdlərə qarşı 

səmimi olan insandır...” 

XI sinif şagirdi Gülər yazır: “İdeal müəllim o müəllimdir ki, təkcə yaxşı dərs 

keçməklə kifayətlənməsin, şagirdləri fəallaşdırsın sinfi yaxşı idarə edə bilsin, 

yetirmələrinə münasibətdə səmimi olsun, şagirdlərinə hər cəhətdən nümunə göstərsin...”. 

Cavabların təhlilindən görünür ki, məktəblilər daha çox müəllimlərin idrakı və 

didaktik bacarıqlarını önə çəkirlər. Pedaqoji dəstəyin qiymətləndirilməsi, onu arzu 

etmələri az yazılarda özünü göstərir. Bizcə, bunu iki cəhətdən əsaslandırmaq olar: 1) 

şagirdlər az hallarda müəllimdən pedaqoji dəstək görürlər və buna görə də ona işarə 

çox azdır; 2) şagirdlər pedaqoji dəstəyin mahiyyətini və onun nə kimi müsbət və 

faydalı olduğunu aydın dərk etmirlər. Bunlar da onu göstərir ki, müəllimlər şagird 

şəxsiyyətinin formalaşdırılmasında və onların inkişafında pedaqoji dəstək amilindən 

səmərəli və faydalı şəkildə istifadə mexanizminə yiyələnməlidirlər. 

Pedaqoji dəstək müəllim fəaliyyətinin ayrılmaz hissəsi olmalıdır. Müəllim 

fəaliyyət göstərirsə, öyrədirsə, tərbiyə edirsə, şagirdlərin inkişafı və formalaşması 

istiqamətində müəyyən iş görürsə, deməli, burada pedaqoji dəstək də olmalıdır. 

Şagird ona dəstək olan, onu hər hansı çətinlik qarşısında qoymayacaq, onunla birgə 

irəliliəyəcək bir şəxsin – müəllimin olduğunu bilməli duymalı və ona güvənməlidir. 

Xüsusən ibtidi siniflərdə pedaqoji dəstək o zaman daha səmərəli, daha məhsuldar 

olur ki, müəllim öz köməyini, dəstəyini təkcə təlim prosesi ilə məhdudlaşdırmır. O, 

uşaqların sağlamlığı, ailədə vəziyyəti, onların dərsdənkənar fəaliyyəti, oyunları və 

istirahəti ilə də maraqlanır, valideynlərə məsləhət verir, onlara kömək göstərir. 

Pedaqoji dəstək həmişə faydalıdır. Pedaqoji dəstəyin şagirdlərə çox az 

miqdarda təsiri belə onlarda özünəinam hissini artırır, qarşılarında duran problemi 

həll etmək marağını gücləndirir və müvəffəqiyyətə çox və ya az dərəcədə stimullar 

verir, müəyyən müvəffəqiyyətsizliklərdən, gələcəkdə baş verə biləcək hər hansı 

nöqsanlardan qaçmaq imkanı verir, onların qarşısını ala bilir. 

Pedaqoji dəstək probleminə həsr olunmuş bütün tədqiqatlar, müşahidə və 

təhlillərimiz göstərir ki, pedaqoji dəstək səmərəli təşkil edildikdə, düzgün aparıldıqda 

həmişə müsbət nəticələnir. Bunu bir çox görkəmli pedaqoqların (A.S. Makarenko, 

V.A. Suxomlinski, Ş.A. Amonaşivili və b.) təcrübələri də aydın şəkildə təsdiqləyir.  

Lakin bu, o demək deyildir ki, pedaqoji prosesdə olan bütün problemləri, 

qarşıya çıxan bütün çətinlikləri pedaqoji dəstəklə tam aradan qaldlrmaq, yüz faiz həll 

etmək mümkündür. Heç də demək olmaz ki, pedaqoji dəstək həm şagirdlər, həm də 

müəllimlər üçün hər şeyin tez, asanlıqla başa gəlməsinə səbəb olan bir prosesdir. Hər 

bir problemin tezliklə, yerindəcə həll edilməsinə, hər şeyin tam yaxşı olacağına 

zəmanət verə bilən problemdir. Pedaqoji dəstək təlim-tərbiyə prosesində “inqilabi 

çevirilişlər” etmir, şagirdlərin müstəqilliyini, fərdiliyini saxlamaqla onların özlərində 

potensial şəkildə olan qabiliyyət və bacarıqların üzə çıxarılmasına və inkişaf 

etdirilməsinə geniş imkanlar açır. Müəllim pedaqoji dəstəyin çətin, mürəkkəb, 

müəllimdən səriştə və peşəkarlıqla ona yanaşmasını tələb edən bir proses olduğunu 

bilməli və onun texnoloji tərəflərini – ona nə zaman, harada, hansı forma və 

metodlarla müraciət etməyi bacarmalıdır.  

Pedaqoji dəstək nəticə etibarilə təhsilin qarşısında duran məqsədin 

reallaşmasına imkan verməlidir. Yəni bu proses elə şəkildə aparılmalıdır ki, hər bütün 

təhsil səviyyələri üzrə standart şəkildə deyil, təhsilin ayrı-ayrı səviyyələrinin 

qarşısında duran məqsəd və vəzifələrə uyğun şəkildə, onların  həllinə səbəb ola 

biləcək məzmunda təşkil edilsin və bunlara istiqamətlənə bilsin. Bu baxımdan “Təhsil 

haqqında” Azərbaycan Respublikasının Qanununda təsbit olunan təhsilin ayrı–ayrı 

səviyyələrinin qarşısında duran məqsədin nələrdən ibarət olduğuna diqqət yetirilməsi 

xüsusi əhəmiyyətə malikdir: “İbtidai təhsilin məqsədi təhsilalanlara oxumaq,yazmaq 

və hesablama bacarıqları aşılamaq, onlarda insan, cəmiyyət və təbiət haqqında ilkin 

həyati biliklər, məntiqi təfəkkür elementləri, estetik, bədii zövq və digərxüsusiyyətlər 

formalaşdırmaqdan..., ümumi təhsilin məqsədi təhsilalanların şifahi nitq və yazı 

mədəniyyətinin, ünsiyyət bacarığının,idrak fəallığının və məntiqi təfəkkürün 

inkişafını, təhsil proqramına daxil olan fənlər üzrə və eləcə də dünya sivilizasiyasının 

inkişafı haqqında müvafiq bilik və təsəvvürlərin formalaşmasını, müasir informasiya 

– kommunikasiya vasitələrindən istifadə etmək qabiliyyətini, hadisələri 

qiymətləndirmək və öz gələcək fəaliyyət istiqamətlərini müəyyənləşdirmək bacarığını 

təmin etməkdən..., tam orta təhsil səviyyəsində təhsilalanların istedad və 

qabiliyyətinin reallaşdırılması, müstəqil həyata və peşəseçiminə hazırlanması, fəal 

vətəndaş mövqeyinin, milli və ümumbəşəri dəyərlərə, insan hüquqlarına və 

azadlıqlarına hörmət hissinin və tolerantlığın formalaşdırılması,müasir informasiya 

– kommunikasiya texnologiyalarından və digər texniki vasitələrdən sərbəst istifadə 

etməsi, iqtisadi biliklərin əsaslarına yiyələnməsi, xarici dillərdən birində, yaxud bir 

neçəsində ünsiyyət saxlaması və s. təmin olunmasından   ibarətdir” [81, s.28-30].  

Pedaqoji dəstək mərhələli xarakter daşımaqla yanaşı, həm də şagirdlərin yaş 

xüsusiyyətlərini yaxşı bilməyi tələb edir. Ayrı–ayrı təhsil səviyyələrində şagirdlərin 

yaş xüsusiyyətlərinin müxtəlifliyi pedaqoji dəstəyin məzmun və xarakterində də 

müəyyən fərqliliklər yaradır ki, müəllimlərin də bunları bilməsi və fəaliyyət 

prosesində onları nəzərə alması mühümdür.  

Ümumi təhsilin hər üç səviyyəsinin müqayisəli təhlili şagirdlərə verilən 

pedaqoji dəstəyin verilməsinin məzmun və hədəflərini aşağıdakı kimi qeyd etmək 

mümkündür  (Cədvəl 1.2.1.). 

Cədvəl 1.2.1. 

Ayrı-ayrı təhsil səviyyələri üzrə pedaqoji dəstəyin məzmunu və hədəfləri

         

Təhsil səviyyələri Pedaqoji dəstəyin məzmunu Əsas hədəflər 

 

İbtidai tıhsil 

(I-IV siniflər) 

 

 

 

 

 

 

 

 

 

 

 

 

 

 

 

 

Ümumi orta təhsil 

(V-IX siniflər) 

 

-qiymətləndirmədə həvəsləndirmək; 

- tərif, təşəkkür; 

-münasibətlərdə  qayğıkeşlik; 

- süjetli-rollu oyunlar; 

-əlavə məşğələlər; 

-müsbət emosional münasibət; 

- fərdi yanaşma; 

- fəal fəaliyyətə cəlb etmək; 

- nünunə göstərmək və s. 

- didaktik oyunlara geniş yer 

vermək; 

- şagirdləri müxtəlif fəaliyyət 

növlərinə cəlb etmək; 

- həyat yolu və peşəyönümünü 

müəyyənləşdirməkdə şagirdlərə 

kömək etmək; 

-debat, dəyirmi masa, disput kimi 

tədbirlərdə özünüinkişafa yardım 

etmək;  

- əməkdaşlıq etmək, şagird 

şəxsiyyətinə hörmətlə yanaşmaq; 

- qarşıya çıxan çətinlikləri aradan 

qaldırmağı təlqin etmək; 

-təfəkkür əməliyyatlarını yerinə 

yetirməyə istiqamətləndirmək; 

- baş verən təbiət və cəmiyyət 

- sürətli, ifadəli və düzgün oxumaq, 

şifahi və yazılı nitq bacarıqları 

formalaşdırmaq; 

- sürətli və düzgün hesablama 

bacarıqları aşılamaq; 

- uşaqlarda insanlar, onların həyat və 

fəaliyyəti haqqında  obyektiv 

təssəvvürlərin yaranmasına nail olmaq; 

- canlı və cansız təbiət haqqında 

şagirdlərdə ilkin həyati biliklər 

formalaşdırmaq; 

-şagirdlərin məntiqi və yaradıcı  

təfəkkürünün ilkin elementlərini 

yaratmaq; 

 -şagirdlərin bədii mədəniyyətə 

yiyələnməsinə malik olmaq; 

- təbiət və incəsənətdə olan gözəllikləri 

onlara dərk etdirməklə şagirdlərin 

estetik zövqünü inkişafetdirmək; 

-şagirdlərdə əməyə, əmək adamlarına, 

təbiətə və s. düzgün münasibət 

formalaşdırmaq və s. 

-şagirdləri şifahi və yazılı nitq 

mədəniyyətinə yiyələndirmək; 

- özünümüəyyənləşdirmə və 

özünüaktuallaşdırmaya nail olmaq;  

- həyat yolu və peşə seçimini 

Cədvəl 1.2.1-in ardı 

 

 

 

 

 

 

 

 

 

 

 

 

 

 

 

 

 

 

 

 

 

Tam orta təhsil 

(X –XIsiniflər) 

 

hadisələrinin mahiyyətinin elmi 

dərkinə kömək etmək; 

- öyrənmə və dərketmə motiv-

lərini gücləndirmək;  

- təlim-tərbiyə işlərində fərdi 

inkişaf xüsusiyyətlərini nəzərə 

almaq və s. 

- şagird şəxsiyyətinə hörmətlə 

yanaşmaq, hörmət və tələb-

karlığın vədətini gözləmək; 

- şagirdləri subyekt səviyyəsinə 

qaldırılması, onlarla ünsiyyəti 

demokratik tərzində qurmaq; 

- əməkdaşlığa geniş yer vermək, 

şagirdlərin fikir və düşün-

cələrinə hörmətlə yanaşmaq; 

- şagirdlərə etibar etmək, onlara 

böyük inam bəslənmək; 

- təlim və tərbiyə prosesində 

idrakı və sosial inkişafına dəstək 

verilməsi; 

- şagirdləri çətinlik qarşısında 

qoymamaq, onları həll etməyə 

kömək etmək; 

- şagird təşəbbüskarlığına, 

onların ideya və təkliflərinə 

müsbət yanaşmaq və s. 

motivlərin 

düzgün müəyyənləşdirmək; 

- özünüdərk bacarıqlarına nail olmaq; 

- öz “Mən”ini dərk etmək; 

- kollektivdaxili və bütövlükdə 

cəmiyyətdə tələb olunan ünsiyyət 

vərdişlərinə malik olmaq; 

- şagirdlərin idrak fəallığının 

formalaşdırılması, hadisə və 

proseslərdən düzgün baş çıxarma 

bacarığına yiyələnmək; 

- həyatı dərk etmək, müasir 

informasiya və kommunikasiya 

texnologiyalarından istifadə baca-

rıqlarına malik olmaq və s. 

 

 

 

 

 

 

-şagirdlərin malik olduqları istedad və 

qabiliyyıətlərin real səviyyəsini 

müəyyənləşdirmək və onların 

reallaşmasına nail olmaq; 

- müstəqil həyat yolunu və peşə 

seçimini dəqiq müəyyənləşdirilmək; 

- şagirdlərdə vətəndaşlıq, vətən-

pərvərlik hisslərini möhkəmləndirmək, 

vətəndaş mövqeyini formalaşdırmaq;  

- milli və ümumbəşəri dəyərlərə 

Cədvəl 1.2.1-in ardı 

  yiyələnməklə şəxsiyyətə məxsus bir sıra 

insani keyfiyyətlərə yiyələnmək; 

- iqtisadi, ekoloji, estetik və hüquqi 

təhsil və tərbiyəyə malik olmaq; 

- ünsiyyət mədəniyyətinə və cəmiyyətin 

birgəyaşayış normalarına yiyələnmək  

və s. 

 

Bütün bunlar onu göstərir ki, şagirdlərin yaşının üstünə yaş gəldikcə təlim-

tərbiyə prosesində göstərilən pedaqoji dəstək yeni məzmun və xarakter daşımalı və 

onların bir şəxsiyyət və vətəndaş kimi formalaşmasına, şəxsiyyətin ininkişafına 

imkan verilməlidir. Onu da nəzərdən qaçırmaq olmaz ki, qarşıya çıxan problemin 

xarakteri, onun həlli yollarına münasibət, şagirdlərin fərdi xüsusiyyətləri və digər bir 

sıra amillər pedaqoji dəstəyin verilməsində şablon metodları istisna edir. Yəni hər bir 

situasiyaya münasib olaraq metodların seçilməsinə, pedaqoji dəstəyin daha təsirli 

metodlarla verilməsinə xüsusi fikir verilməlidir ki, onlar uşağın özünün özünü 

təkmilləşdirmək, özünü inkişaf etdirmək arzusunun yaranmasına  və  şəxsiyyətin 

inkişaf etdirilməsinə səbəb ola bilsin. O.S. Qazmanın dediyi kimi: “Tərbiyə – uşağın 

özü  özünü təkmilləşdirmək arzusu olmadan mümkün deyildir”. 

 

1.3. Müəllim-şagird əməkdaşlığı prosesində pedaqoji dəstəyin şagird 

şəxsiyyətinin inkişafına təsiri 

 

Müasir təhsilin ən mühm xüsusiyyətlərindən biri təhsilin əməkdaşlıq prinsipi 

əsasında təşkili və təhsilverənlərlə təhsilalanların qarşılıqlı münasibətinin demokratik 

ünsiyyət tərzi üzərində aparılmasıdır. 

Müəllimə, məktəbə aid bütün sənədlərdə və pedaqoji ədəbiyyatlarda xüsusi 

vurğulanan “Müəllim məktəbdə əsas simadır” ifadəsi bütövlükdə pedaqoji əməkdaşlıq 

üçün də səciyyəvidir. Pedaqoji əməkdaşlıqda da müəllimin həlledici rolu mühümdür. 

Çünki bu əməkdaşlıq bilavasitə müəllimlə, onun ünsiyyət tərzi, ünsiyyətə meyilliliyi, 

şagirdlərə münasibəti, pedaqoji ustalığı və səriştəlililiyi ilə bağlıdır. Ünsiyyətin bütün 

müvəffəqiyyəti də, yol verilən müəyyən qüsurların da səbəbi müəllimdir, 

təhsilverəndir. Müəllimin bu prosesdə necə mövqe tutması ünsiyyətin səmərəliliyinə və 

ya təsirsizliyinə səbəb olan amillərdəndir. Buna görə də müəllim-şagird 

əməkdaşlığında, o cümlədən şagirdlərə pedaqoji dəstək də müəllimin rolu böyükdür.  

Müəllimin ünsiyyət tərzinin necəliyi pedaqoji dəstək üçün son dərəcə vacib 

amildir. O, dəstəyə səbəb ola biləcək səviyyədə də aparıla bilər, şagirdlərə nəinki 

dəstək ola biləcək, hətta pedaqoji prosesin səmərəliliyinə mənfi təsir edə biləcək 

tonda da ola bilər. Buna görə də pedaqoji dəstəyin verilməsində müəllim – şagird 

əməkdaşlığına xüsusi diqqət yetirilməsi çox vacibdir. 

Pedaqoji prosesin iştirakçıları arasında münasibətlərin düzgün qurulması elə 

bir tərbiyəvi təsir gücünə malikdir ki, onun nəticəsi təkcə pedaqoji prosesin 

nəticələrinə təsir etmir, həm də müəllim nüfuzunun yüksəlməsi, müəllimin 

cəmiyyətdə rolunun düzgün dərk edilməsi, şagirdlərin müəllim peşəsinə 

münasibətlərinin yüksəlməsi kimi proseslər də onun təsir sferasında olur.  

Münasibətlərin necəliyi pedaqoji problem kimi zaman-zaman müzakirələrə 

səbəb olmuş və onun müxtəlif tərzlərinin pedaqoji prosesdəki rolu, yeri məsələlərinə 

müxtəlif münasibətlər olmuşdur. Mütəxəssislər həmişə demokratik ünsiyyət tərzinə 

əhəmiyyət vermiş və pedaqoji prosesdə onun mühüm əhəmiyyət daşıdığını qeyd 

etmişlər. 

Pedaqoji və psixoloji ədəbiyyatda müəllimin ünsiyyət tərzinin aşağıdakı 

növləri fərqləndirilir: 

1. Avtoritar 

2. Avtokratik 

3. Demokratik 

4. Liberal [24; 37; 48; 70 və s.] 

Pedaqoji təcrübə və tədqiqatlar ünsiyyət tərzləri içərisində demokratik ünsiyyət 

tərzinin pedaqoji prosesin bütün istiqamətlərində müsbət nəticələrə səbəb olduğunu 

artıq çoxdan sübut etdiyindən burada onun yalnız bir tərəfinə, yəni pedqoji dəstəklə 

bağlı tərəfinə toxunmağı lazım bilirik. 

Hətta hökm kimi də demək mümkündür ki, müəllim-şagird münasibətləri 

demokratik ünsiyyət üslubunda qurulmayıbsa, münasibətlərin əsasında demokratik 

ünsiyyət müstəvisi yoxdursa bu zaman pedaqoji dəstəyin elə bir təsiri də 

olmayacaqdır. Pedaqoji dəstək hökmən demokratik ünsiyyət tərzi ilə müşayiət 

olunmalı və ona əsaslanmalıdır. Bu zaman müəllimin təsir imkanları artmaqla yanaşı, 

həm də şagirdlərin ona inamı daha da güclənər və  pedaqoji dəstək özünün pedaqoji 

təsirini göstərir. Böyüklərlə kiçiklərin, müəllimlərlə şagirdlərin, valideynlərlə 

uşaqların qarşılıqlı əlaqəsi elə məcrada, elə şəraitdə olmalıdır ki, o, şagirdlərin 

(uşaqların) şəxsiyyətinin inkişafına istiqamətlənsin, sadəcə kömək xatirinə edilən 

kömək səviyyəsində qalmasın. Bunun üçün müəllimlərin özləri dərin məlumata, 

biliyə, pedaqoji səriştəyə və bu işin texnoloji tərəflərinə dərindən bələd olmalıdırlar. 

Professor  Z.İ. Qaralov yazır: “Müəllim şagirdə bilik,bacarıq və vərdişlərə 

yiyələnməyə nə qədər səmərəli kömək göstərərsə, şagirdin yanında nüfuzu o qədər 

yüksək olacaq. Təlim prosesində yaxşı nüfuz qazanmış müəllim tərbiyəyə də böyük 

təsiir göstərə bilir. İşgüzar, ədalətli, dərin bilikli, yaxşı tərbiyə almış, qarşılıqlı 

münasibətləri qarşılıqlı hörmət və inam əsasında qurmağı bacaran müəllimlər, eyni 

zamanda, valideynlərin, ictimaiyyətin yanında ləyaqətlə qarşılanır, hamı ona rəğbət 

bəsləyir” [58, s.179-180]. 

Aparılmış bir tədqiqat işində göstərilir ki, gənc müəllimlərin 74,6%-i 

uşaqlarla, onların valideynlərilə və öz iş yoldaşları ilə ünsiyyət  yaratmaqda çətinlik 

çəkirlər. 65,5% gənc müəllimlər dərsə hazırlaşmaqda ciddi çətinliklərlə qarşılaşırlar. 

Gənc müəllimlərin 47,6%-i şagirdlərlə birgə fəaliyyət təşkil etməkdə, 45,5%-i isə 

uşaq şəxsiyyətini və kollektivi öyrənməkdə çətinliklərlə qarşılaşırlar [60, s.10-11]. 

Müəllim-şagird münasibətlərində ünsiyyət elə tonda qurulmalıdır ki, 

məktəblilərə müəllimin göstərdiyi hər hansı bir dəstək təsirsiz qalmasın, şagird ondan 

müəyyən qədər faydalana bilsin. Bu, həm təlim zamanı, həm də tərbiyə prosesində 

şagirdlər tərəfindən birmənalı qəbul edilsin. Bu baxımdan pedaqoji dəstək zamanı 

əsas yer tutan məsələlərdən biri təhsialanlarla təhsilverənlərin qarşılıqlı 

münasibətlərinin hansı səviyyədə olmasıdır. Pedaqoji dəstəyin səmərəliliyinə təsir 

göstərən bu amil müəllimin nəzərindən yayınarsa, pedaqoji dəstək səmərəsiz 

nəticələnəcəkdir. Odur ki, bu prosesdə müəllim-şagird əməkdaşlığına, onların 

qarşılıqlı münasibətlərinin optimallığına və demokratik tərzdə qurulmasına ciddi fikir 

vermək lazım gəlir. Görkəmli Çin mütəfəkkiri Konfutsi yazırdı: müəllim və şagird 

birlikdə boy atırlar. Müəllim oz şagirdlərinə nümunə olmalı, öz biliyini 

təkmilləşdirməli, ciddiliyi, təmkinliliyi ilə seçilməli, şagirdlərin fəallığını inkişaf 

etdirməli, onlara məntiqli və müstəqil düşünməkdə yardımçı olmalı, öyrətdiklərini 

daim təkrar etdirməli, biliklərin möhkəmlənməsinə çalışmalıdır [71, s.51].  

Müəllimin pedaqoji prosesdə şagirdlərə dəstək olması müəllimin özünün bu 

sahədə hansı dərəcədə hazırlıqlı olub-olmamasından çox asılıdır. Müəllimlərin heç də 

hamısı bu sahədə yüksək nəzəri və praktik hazırlığa malik deyildirlər. Həttə buna 

cəhd edən müəllimlərin bir qismi buna nail ola və onu müvəffəqiyyətlə icra edə 

bilmirlər. Səbəblər və amillər çoxdur. Bunları əsasən aşağıdakı kimi qruplaşdırmaq 

mümkündür:  

- müəllimin avtoritar və avtokratik ünsiyyət tərzinə malik olması. Şagirdi 

pedaqoji prosesin subyekti kimi görə bilməməsi və qəbul etməməsi; 

- müəllimin peşə hazırlığının zəif olması, pedaqogikanı, uşaq psixologiyasını, 

pedaqoji psixologiyanı və psixopedaqogikanı zəif  bilməsi; 

- müəllimin pedaqoji dəstəkdə maraqlı olmaması, fəaliyyətini yalnız dərs 

deməklə məhdudlaşdırması; 

- bilavasitə pedaqoji dəstəyin mahiyyəti, məqsədi və göstərilmə texnologiyası  

üzrə nəzəri biliyə və praktik bacarıqlara yiyələnməməsi və s. 

Bütün bunları nəzərə almaqla bizə belə gəlir ki, şagirdlərə pedaqoji dəstəyin 

göstərilməsində ilk yerlərdən birini tutan məsələlərdən biri müəllimin bu işdə 

səriştəliliyi və pedaqoji dəstək üzrə müəyyən peşəkarlığa yiyələnməsidir. Bunlar 

yoxdursa, cəhdlərin heç bir faydası olmayacaqdır. 

Şagird şəxsiyyətinin formalaşmasında pedaqoji dəstək xüsusi yer tutur. Bu elə 

bir pedaqoji təsir metodudur ki, onun səmərəsi təkcə təhsil müddətində deyil, 

təhsilalanların bəzən bütün həyatına özünün müsbət təsirini göstərə bilir. Müəllimin, 

sinif rəhbərinin, valideynin müəyyən bir prosesdə, pedaqoji situasiyada şagirdə 

dəstək durması onun həyatında müəyyən istiqamətin möhkəmlənməsinə və inkişafına 

təkan verir. Lakin bu proses elə təşkil olunmağı və aparılmağı tələb edir ki, burada 

müəyyən məqsəd və ona çatmaq üçün vəzifələr düzgün müəyyənləşdirilsin. Buna 

görə də təhsil aldığı sinifdən və yaşından asılı olmayaraq şagirdlərə pedaqoji dəstək 

zamanı bir sıra prinsiplər əsas götürülməli və onlara əsaslanmaq lazımdır. Belə 

prinsiplərdən biri müəllim-şagird əməkdaşlığıdır. 

Müəllim-şagird əməkdaşlığı pedaqoji prosesin əsas sütununu təşkil edir. 

Pedaqoji prosesin nəticələrinə əsas təsir göstərən bu problem haqqında prof. Ə.Ə. 

Əlizadə yazırdı: “Məktəbin humanistləşdirilməsi təlim prosesində yeni tipli müəllim - 

şagird münasibətlərinin bərqərar olmasını nəzərdə tutur. Şagirdin insan ləyaqətinə 

hörmət etmək, ona etibar və inamla yanaşmaq, bir şəxsiyyət kimi onun məqsədləri, 

tələbatları və mənafei ilə hesablaşmaq – məhz bu keyfiyyətlər müəllimlərin 

şagirdlərlə münasibətlərinə nurlu insani çalarlar bəxş edir” [24, s.217]. 

Pedaqoji əməkdaşlıq pedqoji prosesin səmərəliliyini təmin edən başlıca 

prinsiplərdən biri olmaqla yanaşı, şagirdlərə pedaqoji dəstəyin də əsasında duran 

prinsiplərdən biridir. Müəllim-şagird əməkdaşlığı səmərəli olduqda burada pedaqoji 

dəstək də elmi xarakter alır və onun təşkili şagirdlərin şəxsiyyətinin inkişafına da 

müsbət təsir göstərir. Xüsusən aşağı siniflərdə şagirdlər hiss etdikdə ki, onlara müəllim 

tərəfindən müəyyən dəstək, kömək vardır, onlar üzərlərinə düşən tapşırıqların həllinə 

daha həvəslə girişir və onu yerinə yetirməyə çalışırlar. Çətin vəziyyətlərdə 

müəllimlərin onlara yardım edəcəklərini düşündükcə daha ciddi səylə çalıçırlar.  

Pedaqoji dəstək “müəllim – şagird”, “valideyn – uşaq”, “şagird – şagird” 

münasibətlərinin formalaşmasına çox mühüm təsir göstərir. Əsas məsələlərdən biri 

onun düzgün, pedaqoji prinsiplərə uyğun şəkildə təşkili və aparılmasıdır. Buna görə 

də hər bir fənn müəllimi pedaqoji dəstək haqqında geniş biliyə  malik olmalı, onun 

metodikasını bilməli və dəstəyin nə zaman, hansı şəraitdə, hansı yollarla aparılması 

texnologiyalarına yiyələnməlidir. Təcrübə göstərir ki, pedaqoji dəstək sadəcə olaraq 

qəyyumluq kimi deyil, elmi xarakterdə təşkil olunduqda daha böyük səmərəyə və 

nəticələrə səbəb olur. Kiçik yaşlı məktəbli müəllimin pedaqoji dəstəyini hiss etdikdə, 

belə dəstəyin əhatəsində olduqda istər təlim prosesində, istərsə də dərsdənkənar 

tapşırıqların icrasında psixoloji cəhətdən özünü rahat hiss etməklə yaxşı əhval-

ruhiyyədə olur və psixoloji sıxıntıdan, gərginlikdən uzaqlaşır. Odur ki, şagird təlim-

tərbiyə prosesində müəllimin humanist və xoş münasibətini, onun bacarıq və 

qabiliyyətinə inandığını, ona hər zaman dayaq ola biləcəyini hiss etməli və buna 

inanmalıdır. 

Pedaqoji dəstək şagirdlərdə özünə, öz gücünə, bacarıq və qabiliyyətinə inamla 

əlaqəli və bağlı bir prosesdir. Başqa sözlə desək, bunlara gətirib çıxarmalıdır. Buna 

görə də pedaqoji dəstək elə təşkil olunmalıdır ki, o, şagirdlərdə özünəinamı 

formalaşdırsın, onlarda müstəqilliyin, yaradıcı düşünmənin inkişafına imkan versin. 

Şagird anlasın ki, özü öz üzərində çalışmadan, özünütəsdiq, özünüinkişaf, 

özünütəkmilləşdirmə olmadan irəliyə getmək mümkün deyildir. Beləliklə, onlarda həm 

inam formalaşdırılmalı, həm də bu inamı reallaşdıra bilmək üçün onlara dəstək 

verilməlidir. Sokrat deyirdi ki, hər bir adamda günəş var, lakin imkan verin işıq saçsın.  

Təlim prosesində müəllim-şagird əməkdaşlığı ənənəvi təlimə alternativ olan 

pedaqoji prosesdir və çoxsaylı tədqiqatlar onun ənənəvi təlimdən daha üstün mövqe 

daşıdığını, şagird şəxsiyyətinin formalaşmasında daha səmərəli olduğunu sübuta 

yetirir. Aşağıdakı müqayisəni nəzərdən keçirək: 

Cədvəl 1.3.1. 

Ənənəvi və iteraktiv metodlarla aparılan dərslərin müqayisəsi. 

Ənənəvi formada aparılan təlim prosesi Müasir – interaktiv formada aparılan 

dərs prosesi 

1) şagirdlərə nisbətən müəllim daha fəaldır, tədris 

müəllimyönlüdür; 

2) müəllim-şagird münasibətlərində düzünə əlaqə 

daha güclüdür, şagirdlər informasiyanı daha çox 

müəllimdən alırlar; 

3) müəllim informasiya ötürücüsü kimi şagirdlərə 

daha çox informasiya verməyə  maraqlıdır; 

4) müəllimin fəaliyyəti şagirdlərə daha böyük 

həcmdə bilik çatdırmağa yönəlir; 

5) şagirdlərin sərbəst fikir söyləməsinə, hadisə və 

proseslərə öz münasibətini bildirməsinə şərait 

yaradılmır; 

1) müəllim fasilitatordur, şagirdlər daha 

fəaldır , təlim şagirdyönlüdür; 

2) məktəblilər daha çox təfəkkür 

müstəqilliyinə malikdirlər, əks-əlaqə daha 

güclüdür; 

3) inteqrativ fəaliyyət güclüdür, 

inkişafetdirici, diferensisal və inteqrativ 

yanaşmalar üstünlük təşkil edir; 

4) müəllimim fəaliyyəti şagirdlərin inkişafı 

istiqamətində olur; 

5) Yadda saxlamaq, anlamaq tətbiq etmək, 

dəyərləndirmək, təhlil etmək imkanları  

Cədvəl 1.3.1-in ardı 

 

6) uşaqlara yanaşma tərzi avtoritardır; 

7) müəllim problemin həllini öz üzərinə 

götürür və bütün dərs boyu özü fəaliyyətdə 

olur; 

8) şagirdlərin qüvvətli və zəif cəhətləri bir o 

qədər nəzərə alınmır və kollektiv işə üstünlük 

verilir; 

9) dərsdə emosional – psixoloji iqlim yüksək 

deyil, didaktizm güclüdür; 

10) müəllim daha çox fəal şagirdlərlə işləyir, 

şagird-şagird əməkdaşlığı kölgədə qalır. 

daha geniş olduğundan yaradıcı fəaliyyət 

üstünlük təşkil edir; 

6) şagirdlərə diqqət, qayğı, onlara bir şəxsiyyət 

kimi yanaşma vardır; 

7) qarşıya qoyulan problemin həllində 

məktəblilərdən müvəffəqiyyət gözlənilir, 

onlara yüksək inam və hörmət vardır; 

8) şagirdlərdə öyrənmə, müəllimlərdə öyrətim 

motivləri güclüdür, yeni biliklər əldə etməyə 

stimullar yaradılır; 

9) təkcə müəllim-şagird deyil, şagird-şagird 

münasibətləri də işgüzar xarakter alır və omlar 

arasında əməkdaşlıq güclüdür;  

10) müəllimin diqqəti bütün şagirdlərə yönəlir, 

onlar problemin həllidə müəllimə güvənirlər. 

 

Göründüyü kimi, müəllimlə şagird əməkdaşlığının yüksək səviyyədə olması 

həm də pedaqoji dəstəyin reallaşdırılması baxımından əlverişli mühit yaradır. Eyni 

zamanda, belə şəraitdə pedaqoji dəstəyin olması elə bir təbii şəkil alır ki, bunun 

təşkili üçün əlavə, digər bir situasiyaların yaradılmasına ehtiyac qalmır. Bu da onu 

göstərir ki, müəllim-şagird əməkdaçlığının yüksək olduğu pedaqoji proses pedaqoji 

dəstəyin  göstərilməsi üçün ən əlverişli zəmindir.  

Pedaqoji dəstək şagirdləri məsuliyyətdən, hər hansı bir təlim çətinliyindən azad 

etmir. Uşaqlara kömək əvəzinə, hər bir çətinliyi öz üzərinə götürüb onların 

tapşırıqlarını özü yerinə yetirən valideynlər kimi deyil, şagirdləri çətinliklərdən 

qorxmamağa alışdıran, onları müəyyən çətin tapşırıqları yerinə yetirmək bacaracağı 

təlqin edən formada təşkil edilən pedaqoji dəstək həmişə faydalıdır və inkişafla 

müşayiət olunur. Odur ki, pedaqoji dəstək qəyyumluqdan və nəsihətçilikdən uzaq 

olmaqla təşkil edilməli, şagirdlərdə özünü göstərən gərginliyin, narahatçılığın aradan 

qaldırılmasına, imkan verməlidir. Düşdükləri çətin situasiyalarda onlara öz köməyini 

göstərməlidir. 

Müasir dünyada baş verən qlobal dəyişikliklər, cəmiyyətdə gedən inteqrasiya 

prosesləri, insan amilinin öndə olması, təhsilin şəxsiyyətyönlülüyünün təmin 

edilməsinin prioritet məsələlərdən birinə çevrilməsi və s. kimi proseslər müəllim-

şagird münasibətlərini yeni müstəviyə keçirmiş və münasibətlərə yeni və humanist 

mahiyyət və məzmun vermişdir. 

Müasir müəllim informasiyanın, biliklərin transformatoru rolunu oynamaqdan 

biliklərin öyrənilməsinə istiqamət verən, yol göstərən, bələdçilik edən fasilitator 

rolunda çıxış edənə çevirilmişdir. Əslində hazırda buna ehtiyac da yoxdur. 

Şagirdlərin dünyagörüşü, informasiya mənbələri o qədər artmış və genişlənmişdir ki, 

dərslikdə olan materiallar çox vaxt onların marağını təmin etmir. Buna görə də 

müəllim onların yeni biliklərə, informasiyalara olan tələbatlarının təmin edilməsinə 

laqeyd qalmamalı və onların belə istək və arzularına dəstək verməyə çalışmalıdır.  

Müəllim-şagird əməkdaşlığı pedaqoji dəstəyin əsas prinsiplərindən və 

atributlarından biridir. Onun demokratik əsaslarda həyata keçirilməsi şagirdlərin 

müəllimin köməyindən maksimum yararlanmalarına gətirib çıxarır ki, bu da pedaqoji 

dəstək üçün çox vacib amillərdən biridir. Müşahidələrdən görünür ki, müəllimin 

avtoritar və ya liberal ünsiyyət tərzi, müəllim-şagird münasibətlərinə laqeyd yanaşma 

şagirdlərin ağlına, hərəkət və davranışına mənfi təsir göstərməklə onların hafizəsində 

müəllimə qarşı inamsızlıq, onun köməyindən faydalanmamaq kimi mənfi hallar 

yaradır. Odur ki, pedaqoji dəstəyin səmərəli olması üçün müəllim-şagird 

əməkdaşlığında aşağıdakı meyarların gözlənilməsi vacibdir:  

1. Müəllimin şagirdlərə yüksək həssaslıq nümayiş etdirməsi və onların 

ehtiyaclarına reaksiya verməsi.  

2. Müəllimin yüksək pedaqoji etikaya və peşəkar pedaqoji mədəniyyətə malik 

olması və məktəblilərlə davranışında etik tələbləri gözləməsi.  

3. Çətin pedaqoji situasiyalarda səriştəlilik göstərməsi və hövsələli olması. 

4. Şagirdlərin fərdi xüsusiyyətlərini nəzərə almaqla onlara pedaqoji təsirində 

müxtəlif  forma və metodlardan faydalanması. 

5. Məktəblilərdə özünütəlqin vərdişlərinin yaranmasının və özünəinamın 

formalaşdırılması. 

6. Şagirdlərlə qarşılıqlı münasibətlərində “subyekt-subyekt” əməkdaşlığını 

bərqərar etməsi. 

7. Məktəblidə baş verən ən cüzi müvəffəqiyyəti belə qiymətləndirməsi, onun  

gələcəyinə inamlı olması və s.   

Müəllimin şagirdə təsiri, pedaqoji dəstəyi heç vaxt təsirsiz ğtüşmür. Məktəbli 

müəllimin ona etimad göstərdiyini, onun gücünə və qüvvəsinə inam bəslədiyini 

gördükdə onun özünə qarşı tələbkarlığı və inamı artır, güclənir.  

Müəllim-şagird əməkdaşlığında belə bir cəhətə xüsusi diqqət yetirmək lazım 

gəlir ki, o nə qədər “subyekt-subyekt” səviyyəsinə qaldırılsa da, müəllim həmişə 

idarə edən, yol göstərən funksiyasını özündə saxlayır. Bu da imkan verir ki, pedaqoji 

dəstək elə şəkildə təşkil edilsin və verilsin ki, şagird dəstəyi, köməyi birbaşa, hazır 

şəkildə deyil, müəyyən istiqamət, “təkan” formasında ala bilsin. 

Pedaqoji dəstəyin təşkili və aparılması heç də asan məsələ deyildir. Çünki bu 

problem sadəcə olaraq haradasa çaşan və ya geridə qalan şagirddlərə köməklə 

məhdudlaşmır. Bunun daxili mexanizmi elədir ki, o, uşaqların intellektual və əqli 

inkişafını nəzərdə saxlamalı və şəxsiyyətyönlülüyünü təmin etməlidir. Buna görə də 

pedaqoji dəstəyin mahiyyətinin, məqsəd və vəzifəsinin, eyni zamanda 

reallaşdırılmasının yol və vasitələrinin nəzəriyyə və təcrübəsinin praktik müəllimlər 

tərəfindən dərindən mənimsənilməsi çox vacibdir.  

Pedaqoji ədəbiyyatda şagirdlərin intellektual inkişafında pedaqoji dəstəyin 

səmərəli şəkildə həyata keçirilməsini təmin edən müəllimin fəaliyyət prinsipləri 

içərisində fərdiləşdirmə, diferensiallaşdırma və stimullaşdırma prinsipləri mühüm 

qimətləndirilir. Fikrimizcə, müasir tələblər səviyyəsində pedaqoji dəstəyə nail olmaq 

üçün bu prinsiplərə pedaqoji dəstək özü humanist mahiyyət və məqsəd daşıdığından 

fəaliyyətə humanizm və qarşılıqlı əməkdaşlıq prinsiplərinin də əlavə edilməsi bu 

prosesin daha da səmərəli şəkildə reallaşmasına səbəb olardı.  Pedaqoji dəstəyin təşkili 

və aparılması prosesinə bu istiqamətdən yanaşsaq onda pedaqoji dəstək prosesində 

müəllimin fəaliyyət prinsiplərinin aşağıdakılardan ibarət olduğunu göstərmək olar:  

1. Pedaqoji dəstək prosesində şagirdlərin fərdi-psixoloji xüsusiyyətlərinə 

əsaslanaraq fərdiləşdirmə.  

2. Pedaqoji dəstək prosesində diferensiallaşdırma.  

3. Şagirdlərin maraq və meyillərini daha da artırmaq məqsədilə öyrənmə 

prosesinə onların stimullaşdırılması.  

4. Pedaqoji dəstək prosesində müəllimin humanistlik nümayiş etdirməsi və 

şagirdlərə humanist mövqedən yanaşması.  

5. Pedaqoji prosesin “subyekt-obyekt” gedişindən çıxarılaraq “subyekt- 

subyekt” əməkdaşlığı əsasında təşkili və aparılması. 

Pedaqoji dəstəyin ən mühüm xüsusiyyətlərindən biri şagirdlərin gələcək 

hədəflərinin müəyyənləşdirilməsi və onların bu hədəfə çatmaları üçün onlara dəstək 

verilməsidir. Müəllimlər, xüsusən də sinif rəhbərləri məktəblilərin gələcək planları ilə 

tanış olmalı, onların bacarıq və qabiliyyətləri ilə uyğunluq səviyyələrinin necəliyini 

müəyyənləşdirməli və ilk növbədə hədəflərin müəyyənləşdirilməsində onlara kömək 

etməlidirlər. Sonrakı mərhələdə şagirdin müəyyənləşdirdiyi hədəflərə çatmağın 

yolları, onun rellaşdırılması vasitələri aydınlaşdırılmalı və onlara kömək edilməlidir. 

Lakin müəllimlərin bu prosesdə laqeyd qalmaları, şagirdlərin istəklərinə dəstək 

olmamaları müsbət nəticələnsə də, çox zaman şagirdləri ruhdan salır, onlarda öz 

güclərinə inamı azaldlr və hələ qəti müəyyənləşdirmədiyi hədəflərdən yayınmalarına 

imkan verir. Belə bir hekayəni nəzərdən keçirək:  

“Müəllim şagirdlərə seçəcəkləri peşə haqqnda bir inşa yazmağı tapşırdı. 

Şagirdılərdən biri bütün gecəni yatmayıb at fermasına sahib olmaqla bağlı 7 səhifəlik 

bir inşa yazdı. 200 hektarlıq bir ərazinin xəritəsini də çəkdi. Atların axurlarını, 

qoşulacağı yerləri dəqiqliyinə qədər göstərdi. 200 hektarlıq sahədə tikib yaşayacağı 

1000 kv.m.-lik evin planını da çəkdi. Ertəsi gün müəllimə verdiyi 7 səhifəlik bir yazı 

tam ürəyinin səsi idi... İki gün sonra inşa geri qaytarıldı. Orada qiymət yerinə qırmızı 

qələmlə iri bir “0” və “Dərsdən sonra yanıma gəl” tapşırığı vardı. 

- Müəllimdən niyə “sıfır” aldım? - deyə soruşdu:  

- Bu, sən yaşda bir uşaq üçün real olmayan bir xəyaldır... Pulun yox, kasıb 

ailədənsən. At təsərrrüfatı üçün çoxlu pul lazımdır. Əvvəlcə ərazini satın almalısan. 

Damazlıq heyvanın olmalıdır. Bunları həyata keçirmək mümkün deyildir. Əgər 

öhdəsindən gələcəyin bir işi yazsan, yazına yenidən baxaram. 

Uşaq evə qayıtdı və uzun-uzadı düşündü. Sonra olanları atasına danışdı. Atası 

dedi:  

- Oğlum, bu barədə qərarı özün verməlisən. Bu sənin gələcək həyatın üçün son 

dərəcə mühümdür. 

Uşaq bir həftə düşündükdən sonra heç bir dəyişiklik etmədən yazını müəllimə 

apardı:  

- Müəllim, siz verdiyiniz qiyməti dəyişməyin, mən də arzularımı... 

Həmin şagird sonralar artıq 200 hektarlıq ərazidə tikdirdiyi 1000 kv. metrlik 

evində at ilxısına sahiblik edirdi. Vaxtilə yazdığı inşası da evində çərçivədən 

asılmışdı halda.  

Əhvalatın ən maraqlı cəhəti də odur ki, həmin müəllim bir gün 30 şagirdini də 

götürüb bu təsərrüfatın  ərazisində məskən salır. Ayrılıq günü keçmiş şagirdinə:  

- Bax, – deyir, – mən sənin müəllimin olarkən uşaqların xəyallarını toplayırdım. 

O vaxt şagirdlərimdən xeyli xəyal topladım. Allahdan sən xəyalından keçməyəcək 

qədər inadkar oldun” [19, s.80]. 

Lakin heç də həmişə belə olmur. Şagirdlərin arzu və xəyallarına müəllimin və ya 

valideynin laqeyd münasibət göstərməsi, onlara dəstək olmaması uşaqların xəyallarında 

qurduqları, ona can atdıqları planlarının reallaşdırılmasına maneçilik törədir. odur ki, 

müəllimlər və valideynlər uşaqların istək və arzularına həssaslıqla yanaşmalı, onların 

gələcək planlarına, hədəflərə çatmaları üçün onlara dəstək olmağı bacarmalıdırlar.  

Başqa bir nümunəni nəzərdən keçirək: 

Ədəbiyyat müəllimi 9-cu sinifdə yaxşı oxuyan və həmişə fəal olan bir şagirdin 

buraxılış imtahanları ərəfəsində nədənsə narahatçılıq keçirdiyini, dərslərə fikir diqqət 

yetirmədiyini, suallara çaşqınçılıqla cavablandırdığını, fikirli gəzib-dolandığını və bir 

növ “özündə olmadığını” hiss edir. “Sənə nə olub?” – sualına – “Heç nə” cavabını 

alan müəllim növbəti günlərin birində dərsdən sonra həmin şagirdi yanına çağırır. 

Zəng vurulur, şagird  tənəffüsdə müəllimə yaxınlaşır. Müəllimin mehriban, qayğıkeş 

münasibətindən yayına bilməyən şagird atası vəfat etdikdən sonra işləmək 

məcburiyyətində qaldığını və bunun üçün təhsilini yuxarı siniflərdə davam etdirə 

bilməyəcəyini müəllimə deyir.  

Problemin heç də sadə bir məsələ olmadığını görən müəllim bunun həlli üçün 

ana ilə görüşmək qərarına gəlir. Odur ki, şagirdə: “Əgər etiraz etmirsənsə, dərsdən 

sonra sizə getmək istəyirəm” – deyir. Razılaşırlar. Müəllim şagirdlə onlara gedir, ana 

ilə görüşür.   

Müəllim ana ilə səmimi söhbət edir. Oğlunun başqa şagirdlərə nümunə 

olduğunu  onun ədəbiyyat sahəsində xüsusi qabiliyyətə yiyələndiyini gələcəkdə 

ondan yaxşı ədəbiyyatçı, incəsənət işçisi ola biləcəyinə ananı inandırır. Problem həll 

olunur. Uşaq təhsilini davam etdirir.  

Göründüyü kimi, burada pedaqoji dəstək öz təsirini göstərir. Bir tərəfdən, 

müəllimin şagirdə inam, digər tərəfdən, ananı inandırma, övladı haqqında anaya xoş 

sözlər demək. Yaranmış vəziyyəti yoluna qoyur.  

Pedaqoji dəstək həmişə faydalıdır. Başlıca məsələ onun harada, nə zaman, hansı 

şəraitdə və hansı şagirdə necə göstərilməsinin dəqiq müəyyənləşdirilməsidir. Bu elə 

bir pedaqoji təsir metodudur ki, onun bu amilləri nəzərə almadan tətbiq edilməsi 

faydalı nəticələr vermək əvəzinə, bəzən də əks nəticələrə gətirib çıxara bilir. Şagirddə 

lovğalıq, arxayınçılıq, onsuz da ona güzəşt ediləcək təsəvvürü, çətinlik olacaqsa ona 

yardım ediləcək fikri və özünün onu aradan qaldırmaq cəhdinin olmaması kimi mənfi 

hallar bu baxımdan xarakterikdir. Buna görə də hər bir müəllim ondan yaradıcı 

şəkildə, yalnız faydalı nəticələnəcəyi hallarda faydalanmaq və onun verilməsi 

haqqında elmi-pedaqoji biliyə yiyələnməlidir. Müəllim-şagird əməkdaşlığının 

demokratik üslubundan istifadə etməklə pedaqoji dəstəyin səmərəli metod və 

vasitələrinə yiyələnməlidir.  

 

1.4. Şagirdlərin fərdi xüsusiyyətlərinin nəzərə alınması  pedaqoji dəstəyin 

mühüm amili kimi 

 

Tərbiyə prosesinin ən mühüm məqsədlərindən biri şagirdlərin şəxsiyyətinə 

təsir göstərməklə onların özünüinkişafına nail olmaqdır. Tərbiyə məqsədyönlü proses 

kimi nəzərdən keçirildiyindən əsas məqsəd də ondan ibarət olmalıdır ki, təkcə xarici 

təsirlərlə deyil, uşaqda elə daxili motivlər yaradıla bilsin ki, bunların təsirilə onlarda 

tərbiyələnmək, özünüinkişaf, özünütərbiyə etmək marağı  formalaşdırıla bilinsin. 

Buradan pedaqoji dəstəyə böyük ehtiyac yaranır.  

Özünüinkişaf – özünüdəyişdirmə, özünüidarəetmə, özünütərbiyə və 

özünütəhsildən ibarət mürəkkəb prosesdir. Bu prosesdə pedaqoji vəzifə əsasən ondan 

ibarətdir ki, onun yüksək səviyyədə getməsi üçün şagirdlərə müəyyən kömək və 

dəstək göstərilməlidir. Bunun üçün onlarda müsbət motivlər yaratmaq, onları inkişaf 

etdirmək məqsədli işlər görməklə yanaşı, ilk növbədə özünüidarə, özünüinkişaf üçün 

müəyyən məqsəd qoyma, özünütəkmilləşdirmək yolları  və s. haqqında şagirdlərin 

müəyyən bilik və bacarıqlara yiyələnmələrinə çalışmaq lazımdır.  

Özünümüəyyənləşdirmə mürəkkəb pedaqoji və psixoloji proses olduğundan 

şagirdlərin ona nail ola bilməsi müəyyən pedaqoji həll tələb edir. Bu prosesin səmərəli 

və keyfiyyətli nəticələnməsi üçün qarşıda əlverişli metodlar, təsir vasitələrinin axtarılıb 

tapılması kimi mühüm məsələlər dayanır. Şagirdlərə pedaqoji təsir və dəstək elə 

olmalıdır ki, onlar özünü inkişaf etdirməyi həm arzu etsinlər, istəsinlər, həm də bunu 

bacarsınlar. Pedaqoji dəstəyin əsas məqsədi də bunlardan ibarətdir. 

Fərdiliyin inkişafına nail olmaq üçün müəyyən prinsiplərin gözlənilməsi 

zəruridir. S.N. Şibayeva apardığı tədqiqat işində əməkdaşlıq prosesində kiçik 

yeniyetmələrin fərdiliyinin inkişaf prinsiplərini aşağıdakı kimi səciyyələndirir: 1) 

fəallıq prinsipi (yeni biliklərin şagirdlər tərəfindən mənimsənilməsində birgə 

fəaliyyətdə qrupun hər bir üzvünün iştirakı); 2) fəaliyyət prinsipi (çoxplanlı 

fəaliyyətin kompleks təşkili); 3) kollektivçilik prinsipi (şəxsiyyətdə ümumbəşəri 

dəyərlərin təşəkkülü üçün inkişafın yüksək səviyyəli qrupunun yaradılması); 4) şəxsi 

yanaşma prinsipi (kiçik yeniyetmələrin imkanları və fərdi-psixoloji xüsusiyyətlərinin 

uçotu); 5) rəğbətləndirmə prinsipi (qrupun hər bir üzvünün dəyəri dərk etməsi, 

müvəffəqiyyət situasiyalarının yaradılması) [130, s. 27].  

Pedaqoji dəstək o zaman daha təsirli və nəticəyönlü olur ki, o, birtərəfli deyil, 

bir çox sahələri əhatə etsin. Şagirdin mənəvi və fiziki sağlamlığı, müxtəlifyönlü 

bacarıq və qabiliyyətləri, özünümüəyyənləşdirmək və ozünüreallaşdırmaq imkanları 

pedaqoji dəstəyin obyektində olmalı və müəllim onların inkişaf etdirilməsinə 

pedaqoji dəstək verə bilmək iqtidarında olmalıdır. Belə dəstək uşaqların həyati 

bacarıqlara yiyələnməsi, eyni zamanda özlərini fəallaşdırmağa böyük stimul yarada 

bilir. 

Pedaqoji dəstək uşaqların fərdiliyinin inkişafına kömək göstərməlidir. Bu amil 

təlim-tərbiyə prosesində avtoritar yanaşmanı humanist yanaşma ilə əvəz edir və 

avtorotar pedaqogika humanist pedaqogika ilə əvəzlənir. 

Şagirdlərin fərdiliyinə xüsusi önəm verən S.N. Şibayeva yazır: “1) fərdilik 

fəaliyyətdə inkişaf edir və onda aşkarlanır; 2) fərdilik individin şəıxsiyyətindən əvvəl 

aşkarlanır, inkişaf edir və şəxsiyyət cizgilərinə təsir göstərir; 3) fərdilik cəmiyyətin 

xeyrinə yönəldikdə ictimai dəyərə malik olur və onunla xarakterizə olunur; 4) 

fərdiliyin inkişafı fərdin intelektinin yüksək səviyyədə olmasını, sosiallaşmanın 

müvəffəqiyyətlə reallaşmasını təmin edir” [130, s.20]. 

Müəllim hər bir şagirdin sağılamlığının möhkəmləndirilməsi, əxlaqının 

formalaşdırılması, əqli, əmək, bədii, kommunikativ və s. bacarıqlarının inkişafı üzrə 

problemlərin həllinə dəstək durmağı bacarmalıdır. Eyni zamanda, çalışmalıdır ki, 

uşaqlarda həyati bacarıqların möhkəmləndirilməsi, özünü müəyyənləşdirmə, 

özünürealladırma, özünütəşkil və özünütərbiyə üçün onlarda müəyyən stimul, motiv 

formalaşdıra bilsin. 

Şagirdlərin fərdi xüsusiyyətlərinin nəzərə alınması müəllimin köməyinin  və 

pedaqoji dəstəyinin təsirini daha da artırır və onun səmərəliliyini yüksəldir. Belə ki, 

hər bir şagirdə dair toplanan diaqnostik məlumatlar müəllimdə həmin şagird haqqında 

elə təsəvvürlərin və məlumatların yaranmasına səbəb olmalıdır ki, müəllim həmin 

məlumatlardan faydalanaraq pedaqoji dəstəyin hansı məzmunda, hansı metodlarla və 

hansı formalarda verilə biləcəyini əvvəlcədən proqnozlaşdıra bilsin. 

Görkəmli rus pedaqoqu K.D. Uşinski yazırdı: “Tərbiyəçi uşağı həqiqətdə 

olduğu kimi bilməli, onun bütün zəif və qüvvətli cəhətləri ilə, bütün gündəlik 

ehtiyacları ilə, eləcə də böyük ruhi tələbləri ilə tanış olmalıdır. Tərbiyəçi insanı 

ailədə, cəmiyyətdə, xalq  arasında, bəşəriyyət içərisində və öz vicdanı iılə üzbəüz 

durduğu halda öyrənməlidir; o, insanı bütün yaşlarda, bütün siniflərdə, bütün 

vəziyyətlərdə, şadlıq və qəmginlik hallarında, yüksələn və alçalan hallarda, bədəncə 

xəstə və sağlam olan vaxt hədsiz ümidlər içərisində və bütün insan təsəllilərinin 

gücsüz olduğu ölüm yatağında olan zaman öyrənməlidir. O ən çirkin və ən yüksək 

işlərin meydana çıxması səbəblərini, cinayətlərin və yüksək fikirlərin baş verməsi 

tarixini, hər cür ehtiras və hər cür xarakterin tarixini bilməlidir. Yalnız bu zaman o, 

insan təbiətinin özündən tərbiyə vasitələrini əldə edə bilər – bu vasitələr isə olduqca 

çoxdur” [83, s.98]. 

Böyük pedaqoq  bu fikrində həm öyrənmənin vacibliyi, həm də nə üçün onun 

gərəkli olduğunu böyük məharətlə qeyd etmişdir.  Lakin A.S. Makarenko bir qədər də 

qabağa gedərək öyrənmənin nə üçün vacib olduğunu, məhz uşaqlara pedaqoji dəstəyin 

göstərilməsi üçün onların şəxsiyyətinin öyrənilməsinin vacibliyini qeyd etmişdir. A.S. 

Makarenko yazırdı: “Tərbiyəçi tərbiyə etdiyi uşağı sadəcə laqeyd şəkildə öyrənmək 

prosesində deyil, uşaqla birlikdə işləmək və ona yaxından kömək etmək prosesində 

öyrənib tanımalıdır. Tərbiyəçi tərbiyə etdiyi uşağa öyrənilməsi lazım gələn obyekt kimi 

deyil, tərbiyə edilməsi lazım gələn obyekt kimi baxmalıdır” [63, s.90]. 

Deməli, öyrənmə prosesi  uşaqların tərbiyəsinə istiqamətlənməli, onların 

inkişaf etdirilməsi üçün bu öyrəmnə materiallarından faydalanmalıdır. Eyni zamanda 

onlara pedaqoji dəstəyin nə üçün, harada, nə zaman və hansı şəkildə verilməsi üçün 

də lazımdır. Bizim fikrimizcə, pedaqoji dəstəyin təsirli olması, sadəcə kömək xatirinə 

edilən kömək kimi qalmaması üçün şagirdlərin dərindən öyrənilməsi vacibdir. 

Təcrübədən görünür ki, uşaq ona göstərilən pedaqoji dəstəyi, pedaqoji təsiri o zaman 

daha yaxşı mənimsəyə və qəbul edə bilir ki, bütün təsirlər onun fərdi xüsusiyyətləri 

nəzərə alınmaqla edilmiş olsun. Təsirlər onun arzusuna, marağına və meylinə uyğun 

gəlsin, onun daxili aləminə nüfuz edə bilsin. Aydın məsələdir ki, bu, o zaman baş 

verir ki, müəllim uşaqların fərdi xüsusiyyətlərini, şəxsiyyətinə məxsus bütün psixoloji 

cizgiləri, temperamentini, xarakterini, yaddaşının xüsusiyyətlərini, hafizəsini, bacarıq 

və qabiliyyətlərinin səviyyəsini, potensial imkanlarını yaxşı bilmiş olsun. Bu 

baxımdan pedaqoji dəstək zamanı diqqət yetirilməli başlıca cəhətlərdən biri 

uşaqlarda, o cümlədən şagirdlərdə fərdiliyin inkişaf etdirilməsinə nail olmaqdır. Bu 

məsələ Rusiyada və bizim ölkəmizdə bir sıra müəlliflərin apardıqları tədqiqat 

işlərində, xüsusən L.S. Vıqotski, P.Y. Qalperin, A.V. Mudrik, A.P. Krakovski, Ə.B. 

Bayramov, Ə.Ə. Əlizadə və digər bir sıra pedaqoq və psixoloqlar tərəfindən geniş 

araşdırılmışdır. Tədqiqatların nəticəsi göstərir ki, uşaqlarda fərdiliyin inkişafı bir sıra 

məsələlərlə, xüsusən orqanizmin inkişafının bioloji xüsusiyyətləri və həmçinin 

tədrisin şagirdin idrakı, şəxsiyyət və kommunikativ təsiri ilə əlaqədardır. Şagirdlərin 

psixoloji və sosial inkişafı da bu prosesdə az rol oynamır. Bu sahədə xüsusi tədqiqat 

aparan S.N. Şibayeva yazır: “İdrak sferası tədris prosesi şəraitində kiçik 

yeniyetmələrdə təfəkkürün sözlü məntiqli tipi ilə fəal şəkildə formalaşması əlaqəsində 

müəyyən olunur. Təhsilalanların şəxsiyyət sferasının inkişafıtəlim prosesində onların 

özünüdərkinə istiqamətlənir. Ünsiyyətə maraq  qarşılıqlı təsir bacarıqları kimi kiçik 

yeniyetmələrdə yaşlılarla ünsiyyətə tələbatların  formalaşması ilə əlaqədə konstruktiv 

ünsiyyət fəallaşır” [130, s.21]. 

S.N. Şibayeva davam edərək belə bir qənaətə gəlir ki, kiçik yeniyetmələrdə 

fərdiliyin inkişafının əsas kriteriyası idrakı, şəxsiyyət və tədrisin kommunikativ 

təsirindən  ibarətdir. Bunlar şəxsiyyətin ümummədəniyyətinin, şəxsiyyət, idrakı və 

özünüinkişafın tamlığını təmin edir. Bu əsasda tədris prosesinin bütün dərəcələrində 

varislik təmin edilmiş olur [130, s.22]. 

Pedaqoji dəstək prosesində şagirdlərin fərdi xüsusiyyətlərinin nəzərə alınması 

nə qədər vacibdirsə, bu xüsusiyyətlərin inkişaf etdirilməsi də bir o qədər zəruridir. 

Apardığımız tədqiqatın nəticəsi göstərrir ki, belə bir inkişafa nail olmadan verilən 

pedaqoji dəstək əhəmiyyətsizdir.  

Müşahidələrimizdən görünür ki, uşaqların fərdi xüsusiyyətlərinin  öyrənilməsi 

və fərdi inkişaflarına nail olunması istiqamətində müəllimlərin fəaliyyətində bir sıra 

qüsurlar hələ də qalmaqdadır.  Bunlar əsasən aşağıdakılardan ibarətdir: 

1) uşaqların fərdi inkişaf proseslərini təmin edə biləcək metodların azlığı və 

mövcud metodlardan səmərəli istifasdə edilməməsi; 

2) şagirdlərin subyektiv fikirlərinə və şəxsi təcrübələrinə müəllimlərdə 

inamsızlığın olması və bunların nəticəsində onların çox vaxt nəzərə alınmaması; 

3) pedaqoji dəstəyin texnologiyaları, onların verilməsinin forma və 

metodlarına dair müəllimlərin məlumatlarının az olması; 

4) bəzi müəllimlərin avtoritar ünsiyyət və rəhbərlik tərzinin pedaqoji dəstəyə 

imkan verməməsi; 

5) şagirdlərin bir qisminin pedaqoji dəstək, yardım və kömək üçün müəllimlərə 

müraciət etməkdən çəkinməsi; 

6) təlim prosesinin şəxsiyyətyönlü, şagirdyönlü təşkil edilməməsi nəticəsində 

təlimin müəllimyönlü olması; 

7) təlim prosesində innovasiyalardan istifadə edilməməsi və ənənəvi təlimdən 

yeni təlim metodlarına keçidin zəifliyi; 

8) təlim prosesində cütlərlə və qruplarla işə lazımınca yanaşılmaması və s.  

Tədqiqat zamanı belə bir məsələ də xüsusi olaraq özünü göstərdi ki, şagirdlərin 

fərdi xüsusiyyətlərinin inkişaf etdirilməsində ənənəvi qaydada aparılan təlim 

prosesində müəyyən məhdudiyyətlər vardır. Bu zaman müasir təlim metodlarından 

istifadə edildikdə, avtoritar təlim qaydalarından demokratik tədris prosesinə keçid 

olduqda daha səmərəli nəticələr əldə etmək mümkündür. Bu baxımdan “Beyin 

həmləsi”, “Klaster”, “Dəyirmi masa”, “Venn diaqramı”, “İntellektual auksion” və 

onlarla digər yeni təlim metodlarından faydalanmaqla keçilən dərslər daha məhsuldar 

olur və şagirdlərə həm müəllimin, həm də yoldaşlarının pedaqoji dəstəyi mümkün olur. 

Gəncə şəhər 20 nömrəli tam orta məktəbin ibtidai sinif müəllimi Salmanova 

Könül Oqtay qızının I sinifdə müşahidə etdiyim riyaziyyatdan “Toplama və çıxma 

əməlləri” mövzusunda keçdiyi dərsdən bir neçə fraqmenti nəzərdən keçirək.  

Dərsdə müxtəlif resurslar vardı: dərslik, şəkillər, kompüter, proyektor, iş 

vərəqləri, Mimo qurğusu, marker və s. Müəllim dərsə “Beyin həmləsi” ilə başladı. 

Bundan əlavə, dərsdə müsahibədən və didaktik oyundan da istifadə edildi. 

Müəllim motivasiya yaratmaq üçün dedi: “Uşaqlar,  gəlin belə bir nağıla qulaq 

aşaq: Div Cırtdanı öz qalasında əsir saxlayır. Divin bir neçə şərti var. O deyir ki, siz 

mənim tapşırıqlarını tez və düzgün yerinə yetirsəniz, qalanın açarlarını sizə verərəm, 

Cırtdanı azad edəsiniz. Açarı almaq istəyirsinizsə, hər biriniz fəal olmalısınız, yoxsa 

Cırtdan həmişəlik mənim qalamda  əsir qalacaqdır”. 

Elektron lövhəyə baxıldı və aydın oldu ki, Div qalanın açarlarını görə uşaqlara 

10 dairəsində toplama və çıxma əməllərinə aid müxtəlif tapşırıqlar verib. Cırtdanı 

xilas etmək üçün bu tapşırıqları yerinə yetirmək lazımdır.  

Müəllim soruşur: “Uşaqlar, Cırtdana kömək etməyə hazırsınızmı?”  

Müəllimin sualında və üzünün ifadəsindən görünürdü ki, Cırtdana yardım 

etmək, ona dəstək durmaq lazımdır, əks halda onu xilas etmək mümkün olmayacaq. 

Uşaqlar hamısı “Bəli!” cavabını verdikdən sonda müəllim onları aşağıdakı qaydada 4 

qrupa ayırdı: 

Şagirdlərə kartoçkalar paylandı. Üzərində Cırtdan, div, odun şələsi və qala 

təsvir olunmuş şəkillər paylandı. Sonra onlara tapşırıldı ki, eyni şəkillər kimdə varsa,  

onlar bir yerdə otursunlar. I qrupda odun şələsi düşmüş uşaqlar, II qrupda Cırtdan 

şəkili düşmüş uşaqlar, III qrupda div şəkli olan uşaqlar, IV qrupda isə qala şəkli olan 

uşaqlar bir yerdə əyləşdilər. 

Müəllim belə bir tədqiqat sualı ilə məktəblilərə müraciət etdi: “Toplama və 

çıxma əməlindən  nə zaman, hansı hesablamalarda faydalanırıq?” 

Şagirdlərə üzərində tapşırıqlar olan işçi vərəqləri paylandı. Tapşırıq belə idi ki, 

15 dəqiqə müddətində tapşırıqları düzgün yerinə yetirən  komanda (qrup) elektron 

qələmi götürüb divin üzərinə vurur, divdə açarı onlara verir. Həmin qrup isə aşar ilə 

Cırtdanı xilas edir. 

Müəllim tapşırıqları yerinə yetirən şagirdlərə nəzarət edir, çətinlik çəkən 

uşaqlara yardımçı suallarla müraciət olunur, onlara istiqamət verilir. Hətta 

tapşırıqların həlli zamanı zəif şagirdlər “Yaxşı fikirləş, sən bunu edə biləcəksən. 

Əhsən, düzdür “  və s. ifadələrlə fəallaşdırırlar.  

Müəllim çalışırdı ki, uşaqlar qarşılıqlı əməkdaşlıq şəraitində işləsinlər, bir-

birlərinə kömək göstərsinlər, biri digərini dinləyə bilsin və yüksək nəticə göstərmək 

üçün əməkdaşıq etsinlər.  

Birinci qrupa verilən tapşırıq – üstündə 7, dibində isə 3 alma olan ağac şəkli 

idi. Sual belə qoyulmuşdu: şəklə uyğun toplama və çıxma əməlinə aid misallar yazıb 

həll edin.  

İkinci qrupun tapşırığı yuxarısında 4, 6, 8, 9 və 10 rəqəmləri, aşağısında isə 

buna aid misalların həllinə imkan verən rəqəmlər yazılmış və boş xanası olan sütunlar 

təsvir edilmişdir. Sual belə idi: boş xanalara uyğun rəqəmlər yazın.  

Üçüncü qrupun tapşırığı üzərində rəqəmlər və aralarında “+”, “-“ və boş 

dairələr olan ox işarələri təsvir edilmiş, onların ardıcıllıqla həll olunması (toplanması 

və çıxılması) idi.  

Dördüncü qrupa isə apalarında “+” və “-“ işarələri olmayan, lakin cavabları 

göstərilən və harada hansı işarənin qoyulması tələb olunan misallar verilmişdi. 

Tapşırıqların şərtləri barədə məlumatlanan şagirdlərə misalları həll etməyə başladılar. 

Onlar həvəslə yerinə yetirdikləri işləri təqdim etdilər və qalib komanda aşara sahib 

oldu.  

Müəllimin təşkil etdiyi məlumat mübadiləsində onun məktəblilərə pedaqoji 

dəstəyi aydın hiss olunurdu. Müzakirə üçün verilən “toplamanın komponentləri 

hansılardır?”, “Çıxmanın komponentləri hansılardır?” və s. kimi suallara şagirdlər 

cavab verərkən müəllim onları istiqamətləndirir, səhv cavabları komanda 

yoldaşlarının düzltmələrinə şərait yaradır və çalışırdı ki, bütün şagirdlər müsahibədə 

fəal iştirak edə bilsinlər. Şagirdlərə tapşırıqların müəyyən kömək və istiqamətin 

verilməsi zamanı  müəllim onlara fərdi yanaşır, onların fərdi xüsusiyyətlərini, nəzərə 

alınırdı. Bu isə  qruplarda bir-iki şagirdin deyil, bütün şagirdlərin fəal çalışmasına 

şərait yaradırdı. 

Qrupdaxili əməkdaşlıq, müəllimin şagirdlərə istiqaməti, onları fəaliyyətə cəlb 

etməsi kimi məsələlər göstərdi ki, müəllimin pedaqoji dəstəyi təlim 

müvəffəqiyyətinin artmasına, məktəblilərin ruh yüksəkliyi ilə işləməsinə və alınan 

nəticələrin yüksək olmasına müsbət təsir göstərir. 

 Beləliklə, birinci dissertasiyanın I fəslinə nəticə olaraq deyə bilərik ki, pedaqoji 

dəstək  pedaqoji nəzəriyyədə özünü doğrultmuş elə bir prinsip və praktikada sübut 

olunmuş elə bir fəaliyyət metodudur ki, pedaqoji fəaliyyətdə onun nəzərə alınması 

həmişə müsbət nəticələrə gətirib çıxarır. Odur ki, o, həmişə faydalı, həmişə müsbət 

nəticə verəndir. Problem dərin mahiyyətə malikdir və pedaqoji səriştəliliklə bağlı bir 

sıra vəzifələrin həyata keçirilməsini tələb edir.  

 Pedaqoji dəstəyin şagird şəxsiyyətinin formalaşmasına təsirinin bir sıra 

psixoloji-pedaqoji şərtləri vardır ki, pedaqoji prosesdə bunlar nəzərdən 

qaçırılmamalıdır. Bunlar pedaqoji prosesin humanizm prinsipləri əsasında təşkili, 

müəllim-şagird əməkdaşlığının həmişə gözlənilməsi, pedaqoji prosesin “müəllim-

şagird”, “şagird – şagird”, “subyekt – subyekt” əməkdaşlığı  üzərində qurulması və 

hər bir şagirdin fərdi-psixoloji xüsusiyyətlərinin nəzərə alınması kimi mühüm 

məsələlərdir. Müəllim pedaqoji dəstəyin təşkili və göstərilməsində şagird 

şəxsiyyətinin inkişafını əsas hədəf kimi nəzərə almalı və rəhbərlik etdiyi pedaqoji 

proses, bu prosesin başlıca məzmun xətti  buna istiqamətlənməlidir.  

II FƏSİL 

ŞAGİRD ŞƏXSİYYƏTİNİN FORMALAŞDIRILMASINDA  

PEDAQOJİ DƏSTƏYİN TƏŞKİLİNİN FORMA VƏ METODLARI 

 

2.1. Təlim prosesində müəllim-şagird əməkdaşlığı şəraitində pedaqoji 

dəstəyin şagird şəxsiyyətinin inkişafına təsiri 
 

Məktəbin vəzifəsi şagirdlərə yalnız bilik, bacarıq və vərdişlərin aşılanması ilə, 

şagirdlərin müəyyən həcmdə elmi biliklərlə silahlandırılması ilə məhdudlaşmır. 

Məktəb ilk növbədə şagird şəxsiyyətinin inkişafına, yetirmələrinin gələcəkdə 

cəmiyyətin fəal, layiqli üzvü kimi formalaşmasına, yaxşı bir insan, vətəndaş kimi 

yetişməsinə çalışmalı və bütün pedaqoji prosesi buna yönəltməlidir. Bu işdə, əlbəttə, 

müəllimlərin rolu böyükdür və əvəzolunmazdır. Təhsil müəssisəsinin apardığı təhsil, 

təlim və tərbiyə işləri, şagirdlərin həyata hazırlanmalar, fəaliyyəti pedaqoji dəstəklə 

möhkəmləndirildikdə bu prosesin məhsuldarlığını və nəticələrin etibarlılığını daha da 

artırır, səmərəsini yüksəldir. 

Pedaqoji dəstək təlim, təhsil və dərsdənkənar tədbirlərdə,  bütövlükdə 

götürüldükdə bütün pedaqoji prosesdə  elə bir “pedaqoji silahdır” ki, onunla hətta ən 

zəif şagirdə belə təsir etmək, onu müəyyən səviyyədə inkişaf etdirmək mümkündür. 

Burada əlbəttə, fəaliyyət mühüm yer tutur.  

Pedaqoji dəstək fəaliyyət prosesi ilə sıx surətdə əlaqədardır. Fəaliyyət elə bir 

prosesdir ki, şagirdin maraqları, motivləri, müvəffəqiyyət və çətinlikləri burada 

özünü göstərir. Bu baxımdan pedaqoji dəstəyin iki mühüm funksiyasını qeyd etmək 

mümkündür:  

1) pedaqoji dəstək şagirdin hər hansı bir problemin həllində qarşılaşdığı 

situasiyanı həll etməkdə yardımçı olur;  

2) bu proses məktəbliləri oxumağa, öyrənməyə, çətinlikləri aradan qaldırmağa 

stimullaşdırır, onlarda yüksək nəticələr əldə etməyə motivlər yaradır.  

Burada şagirdlərin əqli imkanları ilə təlim motivləri arasında elə bir əlaqə 

yaranır ki, onların biri digərinə təsir etməklə şagirdlərin intellektual inkişafına səbəb 

olur. Buna görə də pedaqoji dəstəyin həm də motivləşdirici, stimullaşdırıcı cəhətinə 

də xüsusi diqqət yetirmək lazımdır.  

Təlim prosesinin şagirdlərin şəxsiyyətinin formalaşmasına təsiri haqqında 

müxtəlif baxışların və nəzəriyyələrin mövcudluğu onu deməyə əsas verir ki, təlimlə 

şəxsiyyətin inkişafı arasında müəyyən əlaqələr və asılılıqlar son dərəcə çoxdur. 

Məsələn, L.S. Vıqotski, J. Piaje və b.  bu sahədə fərqli-fərqli fikirlər söyləsələr də 

L.S.Vıqotski sübut etdi ki, “Təlim inkişafdan öndə getməlidir. ...  Təlim ardınca 

inkişafı aparır” [96, s.231]. L. Vıqotskinin bu ideyasına əsaslanaraq Bruner 1975-ci 

ildə “Dəstəkləyici təlim konsepsiyası”nı irəli sürdü. L. Vıqotskinin ideyaları onu 

göstərir ki, müəllim təlim prosesində elə bir mühit, yəni dəstəkləyici mühit 

formalaşdırmalıdır ki, bu, şagirdlərin inkişafına səbəb ola bilsin. Bu mühit “yaxın 

inkişaf zonası”ndan ibarətdir. L. Vıqotskinin qənaitincə, təlim prosesində şagirdlər 

qarşılaşdıqları çətinlikləri böyüklərin köməyi, onları dəstəkləməsi ilə yerinə 

yetirdikdə, yəni “yaxın inkişaf zonasına” təsir etdikdə inkişaf baş verir. Deməli, 

öyrənmə prosesini daha da intensiv şəkildə təşkili onun nəticəyönlülüyünü təmin 

etmək üçün müəllimlər və tərbiyəçilər, həmçinin valideynlər tərəfindən dəstəkləyici 

təlim mühitinin yaradılması, pedaqoji dəstəyin olması zəruridir.  

Şagirdlər onların qarşısına qoyulmuş çətin tapşırıqları yerinə yetirən zaman 

pedaqoji dəstək onlarda inkişafa səbəb olmaqla yanaşı, həmçinin, məsuliyyət hissini, 

verilən tapşırıqlara daha ciddi yanaşmaq meylini gücləndirir. Bunlar getdikcə onların 

inkişafına səbəb olduğundan təlim prosesindəki pedaqoji dəstək təbii olaraq azalmağa 

başlayır ki, bu da inkişafın əsas göstəriciləri kimi özünü büruzə verir.  

Bir çox pedaqoqların tədqiqatları, praktik müəllimlərin təcrübəsi, həmçinin 

müəllimlərlə söhbətləriniz onu göstərir ki, dərs, təlim prosesi şagirdlərin bir şəxsiyyət 

kimi formalaşmasında çox böyük imkanlara malik olmaqla yanaşı, məktəbdə verilən 

tərbiyənin əsasında durur və onun əsas bazası rolunu oynayır. Eyni zamanda, 

şagirdlərin intellektual inkişafı məhz dərs prosesi ilə bağlıdır. Tədris edilən hər bir 

fənnin məktəblilərdə dünyagörüşün artmasında, onların təbiət və cəmiyyət haqqında 

fikirlərinin formalaşmasında, ətraf aləmdə baş verən təbii və sosial hadisə və 

proseslərin mahiyyətinin dərk edilməsində xüsusi rolu və yeri vardır. Bunlardan 

əlavə, hər bir fənn şagirdlərdə məntiqi, tənqidi və yaradıcı təfəkkürün inkişafına, 

müəyyən fakt və hadisələrin mahiyyətinə nüfuz etməyə, müqayisə, təhlil, 

ümumiləşdirmələr aparmağa, müəyyən hadisə və proseslərə müxtəlif tərəflərdən 

yanaşmağa, bunlar arasında əlaqə və asılılıqları anlamağa, dünyanın bütövlüyü 

haqqında anlayışların mahiyyət və məzmununu anlamağa, baş vermiş hadisələri 

düzgün qiymətləndirməyə və bir çox başqa məsələlərə səbəb olur. Digər bir tərəfdən, 

hər bir fənnin inkişafetdirici vəzifəsinin reallaşdırılması məktəblilərdə   bu fənlərin 

özlərinin də vahid bir elmin ayrı-ayrı hissələri olduğu fikrini formalaşdırır. Bu isə 

fənlərarası inteqrasiyanın müəllimlər tərəfindən düzgün həyata keçirilə bilməsi ilə sıx 

bağlıdır. 2008-ci ildən respublikamızda tətbiq edilən fənn kurikulumlarında 

inteqrativlik prinsipinin əsas prinsiplər sırasına daxil edilməsi bu baxımdan son 

dərəcə mühüm əhəmiyyət daşıyır.  

Fənn kurikulumlarında verilən inteqrativlik prinsipi hər bir müəllimdən tədris 

etdiyi fənlə digər fənlərin interasiya edə biləcəyini bilməsi və bunun metod, forma və 

yollarının üzərində düşünməsi, onu planlaşdıra və proqnozlaşdırması  çətin, lakin 

zəruri işlərdən biridir. Əlbəttə, bu işdə ibtidai sinif müəllimlərinin imkanları daha 

genişdir. Çünki bu siniflərdə bütün fənləri bir müəllim, özü də bu fənləri bilən 

müəllimlər tədris edir, onlar nəyin, harada və necə əlaqələndirilməsi haqqında daha 

geniş təsəvvürə malikdirlər. Odur ki, inteqrativliyin ibtidai siniflərdə həyata 

keçirilməsi haqqında ibtidai sinif müəllimlərinin üzərinə mühüm vəzifələr düşür. 

Təəssüf ki, bunu heç də bütün müəllimlər tam mənası ilə yerinə yetirə bilmirlər və ya 

ona bir o qədər əhəmiyyət vermirlər. Bu isə fənlərarası və fəndaxili inteqrativliyin 

gözlənilməməsinə və şagirdlərin biliklərində müəyyən kəsirlərin qalmasına səbəb 

olur. Bu prosesdə müəllimn pedaqoji dəstəyi heç də az rol oynamır. 

Fənlərarası iinteqrasiya fənn kurikiulumlarında kifayət qədər işlənilmişdir. 

İbtidai siniflərin kurikulumunun (Təhsil proqramı) təhlili göstərdi ki, bunların həyata 

keçirilməsi kiçik yaşlı məktəblilərdə ilik növbədə elmi dünyagörüşü, məntiqi 

təfəkkürü, nitqi, müəyyən bacarıq və qabiliyyətləri inkişaf etdirmək üçün xeyli geniş 

imkanlara malikdir. Bunların həyata keçirilməsi şagird şəxsiyyətinin inkişafı və 

formalaşmasına çox müsbət təsir etmək imkanlarına malikdir. Pedaqoji dəstək bunun 

təsir imkanlarını daha da genişləndirir və dərinləşdirir. 

Pedaqoji dəstək istər təlim, istərsə də dərsdənkənar fəaliyyət zamanı bilavasitə 

şagirdin fəaliyyətinin məqsədinə müvafiq olduğu zaman şəxsiyyətin inkişafında bir 

sıra cəhətlər özünü göstərə bilir. Təcrübə və tədqiqatlardan görünür ki, fəaliyyət 

prosesində məktəblilərin fəallığı nə qədər çoxdursa, onların pedaqoji dəstəyə 

ehtiyacları bir o qədər az olar. Ona görə də təlim və tərbiyəvi fəaliyyət prosesində 

şagirdlərin fəallığının yüksək olmasına müəllim xüsusi fikir verməlidir. Bu zaman 

onların şəxsiyyətinin bu və ya digər cəhətləri də inkişaf edir. Müasir dövrdə aşağıdakı 

sahələri xüsusi vurğulamaq mümkündür ki, onlar şagirdlərin fəallığına bilavasitə 

səbəb ola bilsin:  

- təlim prosesində fəal, interaktiv təlim metodlarından istifadəyə geniş yer 

verilməsi; 

- təlimdə yeni təlim texnologiyalarından, xüsusilə kompüter, internet resursları,  

elektron lövhə  və digər texnologiyalardan istifadə, faydalanma; 

- təlim prosesində şagirdləri yaradıcı axtarışa qoşa bilən, onları fəaliyyətə təhrik 

edən situasiyaların yaradılması; 

- dərsdə “öyrədənlərin az öyrətməsi, öyrənənlərin isə çox öyrənməsi”nə (Y.A. 

Komenski) nail olunması; 

- geridə qalan, yardıma ehtiyacı olan şagirdlərə pedaqoji dəstəyin göstərilməsi; 

- şagirdlərin təlim prosesində obyekt deyil, subyekt rolunda çıxış etmələri və s.  

V.M. Leşinski və S.V. Kulneviç göstərirlər ki, təlim prosesində şagirdlər 

aşağıdakı hallarda təlim prosesinin subyekti ola bilərlər: 

- şagirdə kömək onun şəxsi məqsədinin reallaşmasına kömək etmiş olsun; 

- məqsədi ilə imkanlarının müqayisəsini şagirdə öyrətmək; 

- özünütəhlil etməkdə, özünün qüvvətli və zəif cəhətlərini müəyyənləşdirməkdə 

məktəbliyə kömək etmək; 

- hazırladığı şəxsi planda konkret addımlarını planlaşdırmaqda şagirdə kömək 

etmək; 

- müəyyənləşdirdiyi məqsədə çatmağı məktəbliyə öyrətmək; 

- şagirdə özünün davranışını təhlil edə bilməyi öyrətmək [109]. 

Göründüyü kimi, heç də bütün hallarda şagirdlər təlim prosesinin subyekti ola 

bilmirlər. Bu o zaman mümkündür ki, şagirdə kömək məqsədli olsun, onların şəxsi 

maraqlarına uyğun gəlsin və  bilavasitə praktik xarakter daşısın. 

Məktəblilərin bir insan, şəxsiyyət kimi gündəlik fəaliyyətlərini əhatə edən fəal 

inkişaf zonası (L.S. Vıqotski) pedaqoji dəstəyə ehtiyacı olmayan sahələri özündə 

birləşdirir. Lakin görkəmli rus psixoloqu L.S. Vıqotski tərəfindən irəli sürülən 

fəaliyyətin yaxın inkişaf zonası, “təlim ardınca inkişafı aparır” ideyasının 

reallaşdırılması pedaqoji dəstəklə sıx bağlı olan bir proses kimi özünü göstəir. Burada 

müəllimlə şagirdlərin əməkdaşlığı elə bir səviyyəyə çatır, şagird fikirləşir, axtarışa 

qoşulur, təhlillər aparır, lakin qarşıya çıxan müəyyən problemi aradan qaldlrmaq 

üçün malik olduğu biliklər kifayət etmir və bu zaman müəllimin dəstəyinə, köməyinə 

xüsusi ehtiyac yaranır. 

Müəllimin pedaqoji dəstəyi, köməyi bilavasitə deyil, dolayısı yolla, şagirdi daha 

dərindən fikirləşməyə, axtarmağa, tapmağa kömək edən yardım, dəstək olarsa, məhz 

belə proses məktəblilərin inkişafına, irəliləməsinə imkan verər. Müasir təlim 

metodlarından yaradıcılıqla faydalanma bu baxımdan çox əhəmiyyətlidir. Bu artıq 

qaçılmaz bir həqiqətdir ki, hazırda məktəblərimizdə geniş tətbiq olunan, yenilikçi 

müəllimlərin gündəlik fəaliyyətlərində özünə yer alan fəal-interaktiv təlim 

metodlarından istifadə şagirdlərə pedaqoji dəstəyin verilməsinə real şəkildə imkanlar 

yaradır. 

Pedaqoji dəstək şagirdlərin intellektual bacarıqlarının inkişafı ilə sıx surətdə 

bağlıdır. Bəzi pedaqoq və psixoloqlar məktəblilərin intellektual bacarıqlarının əsas 

hissələrinin (tərkibinin) nələrdən ibarət olduğuniu göstərməklə əsasən bir-biri ilə üst-

üstə düşən fikirlər irəli sürürlər. Bunlar əsasən təhlil, tərkib, müqayisə və 

mücərrədləşdirmədən ibarətdir [124]. Qeyd edək ki, Azərbaycan pedaqoqlarından 

Mehdi Mehdizadə, Nurəddin Kazımov, Bəşir Əhmədov, psixoloqlardan Əbdül 

Əlizadə, Arif Məmmədov və b. intellektual bacarıqlara məhz təhlil etmək, sonra 

onları bir tərkibdə təsnif etmək, əşya, hadisə və proseslər arasında müqayisə apara 

bilmək, konkretdən mücərrədləşməyə keçə bilmək, həmçinin, sistemləşdirə bilmək 

bacarıqlarının daxil olduğuna diqqəti yönəldirlər. 

İntellektual inkişafa istiqamətlənən pedaqoji dəstək şagirdlərdə təlim 

motivlərinin və öyrənmə stimullarının inkişafına əsaslı təsir göstərir. 

Müşahidə və təhlillərimiz göstərir ki, sinifdə şagirdlərin ümümtədris 

bacarıqlarının aşağı səviyyədə olması və onların bir qismində təlimə məsuliyyətsiz 

münasibət başqa amillərlə yanaşı, bu sinifdə pedaqoji dəstəyin də zəif təşkil edilməsi 

ilə bağlıdır.  

Təlim prosesində pedaqoji dəstəyin bir sıra özünəməxsus səciyyəvi 

xüsusiyyətləri vardır. Hər bir müəllimin bu xüsusiyyətləri bilməsi və pedaqoji 

prosesdə onları nəzərə alması son dərəcə zəruridir. 

İlk növbədə təlim prosesi elə təşkil edilməlidir ki, müəllim şagirdlərin idrakı, 

emosional və intellektual inkişaflarına nail ola bilsin. Onların yaşlarına müvafiq olan 

idrakı bacarıqların nələrdən ibarət olduğunu, hansı yaşda uşağın idrakı tələbatlarının 

necəliyini yaxşı bilsin. Başqa cür desək, pedaqoji dəstək üçün həm şərait, həm də 

müəllimlərin özlərinin geniş psixoloji-pedaqoji bilikləri olmalıdır. Əks halda pedaqoji 

dəstək üçün edilən təşəbbüs, müəllimin cəhdi o qədər də faydalı olmayacaqdır.  

Sonrakı mərhələdə müəllim pedqoji dəstək üçün özünün iş metoduna nəzər 

yetirməli, dərs zamanı nəyi necə edəcəyini, təlim prosesində hansı metodlardan 

faydalanacağını özü üçün aydınlaşdırmalı və pedaqoji prosesdə yaranmış, yaxud, 

yarana biləcək çətinlikləri hansı metodlarla, yollarla aradan qaldıra biləcəyini 

aydınlaşdırmalıdır. Müəllim pedaqoji dəstəyin səmərəli ola biləcəyini planlaşdırmalı, 

faydalanacağı taktika və metodikanı düzgün müəyyənləşdirməli və tətbiq etməyi 

yaxşı bilməlidir. Bu baxımdan müəllimin pedaqoji dəstəyin taktikalarını düzgün 

müəyyənləşdirməsi mühümdür. Pedaqoqlar işin xarakterinə əsasən, bu taktikaların 

aşağıdakılardan ibarət olduğunu göstərirlər: 

-müdafiə; 

- yardım; 

- kömək; 

- qarşılıqlı təsir. 

Müəllim təlim prosesində elə bir şəraitin yaradılmasına nail olmalıdır ki, bu 

şərait şagirdlərin daha səmərəli fəaliyyət göstərməsinə imkan versin. Həm də təkcə 

bununla öz fəaliyyətini mədudlaşdırmasın, məktəbliləri yeni biliklər öyrənməyə, 

axtarış aparmağa sövq etsin. Təlim məşğələləri şagirdlərin idrakı, intellektual 

inkişaflarına yol aça bilsin. Bir qrup və ya bir neçə şagird deyil, onların hamısı fəal 

fəaliyyətə qoşulsula bilsin. Bütün bunların əsasında müəllimin pedaqoji dəstəyi 

dayanır ki, bunun da hansı səviyyədə göstərilə bilməsi müəllimin peşəkarlığından, 

səriştəsindən və pedaqoji ustalığından çox asılıdır.  

Pedaqoji dəstək zamanı müəllimin səriştəli hərəkət etməsi pedaqoji prosesin 

gedişinə, irəliləyişə və nəticəsinə müsbət, təsir göstərməklə yanaşı həm də şagirdlərdə 

təlim motivlərini gücləndirir, onların öyrənməyə, oxumağa həvəslərini artırır.  

Təlim prosesində stimullaşdırıcı və motivləşdirici situasiyalardan, ifadələrdən, 

sözlərdən faydalanmaq və konkret əməli fəaliyyət göstərməklə müəllim şagirdlərdə 

dərsə maraq və motivləri gücləndirə bilər. Məsələn, keçdiyi dərsdə, tapşırıqda, 

çalışmada hansı çətinliklərlə şagirdlərin qarşılaşdıqlarını, bu çətinliyi hansı yollarla 

aradan qaldırmağın mümkünlüyü, yaxud bu tapşırıqda nəyi çox bəyəndiklərini, nədən 

xoşları gəldiyini, yaxud da yeni öyrəndiklərindən nəyi yaxşı başa düşmədiklərini 

məktəblilərdən soruşmaq və onlara əməli kömək göstərmək səmərəli nəticələnir. 

Buna görə də müəllimin pedaqoji dəstəyin göstərilməsi texnologiyalarına 

yiyələnməsi, onu təkcə çətinlik çəkən şagirdlərə kömək kimi məhdudlaşdırmaması 

son dərəcə əhəmiyyətlidir. 

Pedaqoji dəstək zamanı müəllimin təlim məşğələlərinin növlərini və dərsin 

tiplərini nəzərə alması da mühüm əhəmiyyət daşıyır. Məsələn, ənənəvi dərs tipləri 

olan yeni bilik öyrədən dərslərdə pedaqoji dəstəyin biliklərin möhkəmləndirilməsi 

dərsindəki pedaqoji dəstəklə eyni xarakterdə və səviyyədə olması gözlənilən 

səmərəni verə bilməz. Yaxud bilik, bacarıq və vərdişlərin sistemləşdirilməsi və 

ümumiləşdirilməsi dərsində göstərilən pedaqoji dəstəyin yoxlama və qiymətləndirmə 

dərslərində  verilən pedaqoji dəstəklə eyni olması  da səmərəlilik baxımından yüksək 

ola bilməyəcəkdir. Həmçinin ənənəvi dərs tiplərində verilən pedaqoji dəstək 

interaktiv təlim metodları ilə tədris edilən mövzularda verilən dəstəkdən müəyyən 

cəhətlərinə görə fərqli olmazsa onda qarşıya qoyulan məqsədin də reallaşdırılmasında 

müəyyən şablonçuluq yaradacaqdır. Məqsəd şagird şəxsiyyətinin formalaşması 

olduğundan burada müxtəlif metodlardan, müxtəlif tərzlərdən faydalanmaq daha 

faydalı nəticələnir. Bu baxımdan çox vaxt pedaqoji dəstəyin olmadığı ənənəvi təhsillə 

pedaqoji dəstəyin göstərilməsi ilə müşayiət olan müasir təhsilin müqayisəli təhlilinə 

nəzər yetirilməsi təlim prosesində pedaqoji dəstəyin verilməsininə geniş imkan 

olduğunu sübuta yetirir. Bu təhlilin aşağıdakı istiqamətlər üzrə aparılmasını vacib 

hesab edirik: 

1. Təlimin mahiyyəti, məzmunu, məqsədi və vəzifələrinin müqayisəsi (Didaktik 

müqayisə). 

2. Müəllim fəaliyyətinin müxtəlif aspektlərdən müqayisəsi. 

3. Şagirdlərin əsas funksiyaları və statusunun müqayisəsi. 

Birinci məsələ, yəni pedaqoji dəstəklə müşayiət olunmayan və ənənəvi üsullarla 

aparılan təlim prosesində şagirdlərə edilən köməklə pedaqoji dəstəklə müşayiət 

olunan müasir təlim prosesinin müqayisəli təhlili aşağıdakı fikirləri söyləməyə əsas 

verir:   

1) ənənəvi təlimdə dərsdə əsas didaktik məqsəd şagirdərin yeni bilikləri 

mənimsəməsi, başa düşməsi və müəyyən bacarıq və vərdişlərə yiyələnməsi olduğu 

halda, pedaqoji dəstəyin verilməsilə aparılan müasir təlim prosesində əsas didaktik 

məqsəd məktəblilərin intellektual, mənəvi, fiziki bacarıqlarının inkişaf etdirilməsi, 

onlarda təlim motivlərinin, maraqların və ümumi dünyagörüşün formaqlaşdırılması 

təşkil edir; 

2) ənənəvi təlim didaktik cəhətdən təlim proqramının mənimsənilməsini, bu 

əsasda təlimin təhsilverici, tərbiyəedici və inkişafetdirici funksiyalarının 

reallaşmasını təmin etdiyindən, pedaqoji dəstəyin verilməsi ilə aparılan müasir 

dərslər şagirdlərin idrakının inkişafı, ətraf mühiti, şəxsiyyətin özünü anlaması, 

təfəkkürün formalaşdırılması proseslərini əhatə etməklə şəxsiyyətin özünüdərkinə və 

özünüinkişafa geniş imkan yaradır; 

3) tələblər, göstərişlər, qadağalar, təlimatlar qiymətləndirmə ənənəvi təlimdə 

təhsilin əsas aparıcı qüvvəsi olduğu halda, pedaqoji dəstəyin mövcud olduğu 

interaktiv dərslərdə şagirdlərin yaradıcılıq təşəbbüsləri, potensial imkanlarının üzə 

çıxarılması, onların öz qüvvə və bacarıqlarına inam, intellektual və mənəvi inkişaf 

əsas aparıcı qüvvəyə çevirilir; 

4) ənənəvi təlimdə təlimin əsas forma və metodları frontal iş, nümayiş, izahat, 

tapşırıqlar olduğu halda, pedaqoji dəstəyin olduğu interaktiv təlim prosesində təlimin 

əsas metodları birgə fəaliyyət, təlimin “subyekt-subyekt“ əsasında qurulması, təlim 

subyektləri arasında müxtəlif qarşılıqlı əlaqə formalarından istifadə edilməsi, birgə 

axtarış, idrak problemlərinin həllində optimal metodların seçilməsi, qruplarla, fərdi 

və cütlərlə iş formalarının bir-biri ilə əlaqələndirilməsi üstünlük təşkil edir. 

İkinci məsələ, yəni ənənəvi təlimlə pedaqoji dəstəyin olduğu təlim prosesində 

müəllim fəaliyyətinin müxtəlif aspektlərdən müqayisəsi aşağıdakı məsələləri 

qətiləşdirməyə əsas verir: 

1) ənənəvi təlimdə müəllim əsas sima, başlıca bilik mənbəyi, informasiya 

ötürücüsü və pedaqoji prosesin mərkəzində mövqe tutduğu halda, pedaqoji dəstək 

zamanı müəllim biliklərin axtarışında fasilitator, köməkçi, böyük, təşkilatçı, daha 

təcrübəli, məsləhətçi və əməkdaşdır; 

2) ənənəvi təlimdə müəllimin əsas vəzifəsi təlimin elə formada və metodlarla 

təşkilini tələb edir ki, bu, şagirdlərin öyrədilən biliyin daha dərindən 

mənimsənilməsinə və yadda qalmasına səbəb olsun. Pedaqoji dəstək zamanı isə 

müəllimin başlıca vəzifəsi müxtəlif didaktik situasiyaların həllində şagirdləri fəal 

fəaliyyətə qoşmaq, bu situasiyalardan çıxmağı bacarmağı öyrətmək, təlim prosesini 

onların fəallığı zəminində təşkil etməkdən ibarətdir; 

3) ənənəvi təlimdə müəllimin sözü, hərəkətləri, verdiyi göstərişlər və etdiyi 

tələblər mütləqdir və şagirdlər onları yerinə yetirməlidirlər. İnteraktiv təlimdə 

pedaqoji dəstək zamanı müəllim şagirdlərə müəyyən fikirlərini, mülahizə və 

təkliflərini reallaşdırmaq imkanları yaradır və onların həllinə öz köməyini göstərir. 

Üçüncü məsələ, yəni şagirdlərin mövqe və status məsələsi də hər iki formada 

fərqli xarakter daşıyır. Bunlar əsasən aşağıdakıları əhatə edir: 

1) ənənəvi təlimdə şagirdlər pedaqoji prosesin obyektləridir və onlar müəllimin 

tələbləri və göstərişləri əsasında hərəkət edirlər. Pedaqoji dəstəyin mövcud olduğu 

təlim prosesində isə şagirdlər müəllimlə qarşılıqlı əməkdaşlıq şəraitində təlim 

prosesinin subyekti kimi fəaliyyət göstərirlər; 

2) təlim prosesində müəllimin pedaqoji dəstəyi olmayan şagirdlərin əsas vəzifəsi 

müəllimin tapşırıqlarını bütövlükdə yerinə yetirmək və onun suallarını 

cavablandırmaqdan ibarət olduğu halda, pedaqoji dəstək zamanı fərdi, qruplarla və ya 

kollektiv halda müəyyən problemin həllində birgə iştirak etməkdən ibarətdir. 

3) əməkdaşlıq olmayan və ya zəif olan ənənəvi təlimdə “yaxşı şagird” müəllimin 

evə verdiyi şifahi və yazılı tapşırıqları yaxşı öyrənən, bunu müəllimə danışan və 

bunların müqabilində yüksək qiymət alan şagirddir. Pedaqoji dəstəyin olduğu, müasir 

əməkdaşlıq şəraitində təşkil edilən dərslərdə isə bütün dərs boyu fəal və öz fikri olan, 

fərziyyələrlə işləməyi bacaran, təşəbbüs göstərən, özünü fəallaşdıra bilən şagird  

yaxşı şagirddir. 

Bu müqayisələr onu deməyə əsas verir ki, pedaqoji dəstək təkcə geridə qalan, 

zəif şməktəblilərin fəallaşdırılması, onlara müəyyən bilik, bacarıq və vərdişlərin 

aşılanmasından ibarət deyildir. Pedaqoji dəstək bütövlükdə təlim prosesinə fəallıq, 

işgüzarlıq, şagirlərin subyekt səviyyəsinə qaldırlması, onların bacarıq və 

qabiliyyətlərinin inkişafına, özünüinkişafa və özünüdərkə kömək edən, səbəb olan bir 

prosesdir. 

Dərs prosesində müəllimin pedaqoji dəstəyi, bir sıra pedaqoji ədəbiyyatda 

göstərildiyi kimi, fərdi və qrup formasında təşkil edilir.  

Fərdi və qrup formasında aparılan pedaqoji dəstək zamanı müəllimin istifadə 

edə biləcəyi bir sıra metodik priyomlar vardır. Bunlardan elələri seçilməlidir ki, onlar 

şagirdlərin həm idrakı maraqlarının inkişafına, həm də fəaliyyətə təhrik olunmalarına 

şərait yarada bilsin. Məsələn dərsin gedişi zamanı müəllimin: “Gəlin birlikdə 

düşünək”, “Hər birinizin fikrini bilmək maraqlı olar”, “Sən necə fikirləşirsən”, 

“Buradan iki məsələni ayırmaq olar”, “Nəticələri rəqəmlərlə işarə edək” və s. kimi 

stimullaşdırıcı və təhrikedici müraciətlər şagirdlər üçün həm də dəstək rolunu oynaya 

bilir ki, bu da onların pedaqoji prosesin iştirakçılarına – subyektinə çevrilməsinə 

yaxşı təsir göstərə bilir. 

Fərdi dəstək şagirdə bir fərd, şəxsiyyət kimi güclü təsir etməklə yanaşı, 

kollektivə də güclü təsir göstərir. Belə ki, ayrı-ayrı şagirdlə müəllimin inamlı 

davranışı, onların zəif cəhətlərinin inkişaf etdirilməsinə maraq göstərməsi, ona dəstək 

verməsi yalnız həmin şagirdə təsir etməklə məhdudlaşmır. Belə dəstək başqa 

şagirdlərə də təsirsiz ötüşmür. Onlar görəndə ki, müəllim sinifdə olan ən zəif şagirdə 

də diqqətlidir, onun da yaxşı oxumasına çalışır, onlar özlərində də müəyyən 

məsuliyyət, həm də rahatlıq hissi keçirirlər. 

Son illər praktik və yenilikçi müəllimlərin dərslərində tətbiq etdikləri bir sıra 

yeni təlim metodları və tərzləri vardır ki, bunlar təlim zamanı şagirdləri 

fəallaşdırmaqla yanaşı, həm də əlverişli pedqoji dəstək rolunu oynaya bilir. Bunların 

arasında “Venn diaqramı”, “İntellektual auksion”, “Şaxələndirmə”, “Ziqzaq” və digər 

bir sıra texnikalar geniş imkanlara malikdir. Məsələn, “Venn diaqramı”nın tətbiqi ilə 

aparılan dərsdə müəllim aşağıdakı kimi hərəkət edə bilər: Müəllim lövhədəki plakat 

üzərində çəkilmiş diaqramda keçəcəyi mövzu ilə bağlı müqayisə ediləcək şəxslər və 

ya hadisələr haqqında bildiklərini soldakı dairədə yazmağı şagirdlərə tapşırır. Sonra 

sağdakı dairədə ikinci şəxs və ya hadisələr haqqında nə bilirlərsə onları yazmağı 

tapşırır. Məktəblilər hər iki halda bildiklərini deyir və müəllim və ya başqa bir şagird 

onları müvafiq dairələrdə qeyd edirlər. Bundan sonra müəllim hər iki şəxs və ya 

hadisələrin oxşar cəhətlərini hər iki dairənin kəsişməsindən alınan üçüncü – ortadakı 

dairədə qeyd etməyi şagirdlərə tapşırır.  

Tapşırığın bu şəkildə müqayisəli həll edilməsi aşağıdakı nəticələrlə müşayiət 

olunur: 

-şagirdlər dərsdə fəallıq göstərirlər və müəyyən məsələ haqqında öz fikirlərini 

bildirirlər; 

- məktəblilərdə hər hansı bir məsələ, problem, hadisə üzərində düşünmə imkanı 

yaranır; 

- məktəblilər öz fikirlərini sərbəst şəkildə, çəkinmədən ifadə edə bilirlər; 

- müəllimin onların şəxsiyyətinə və fikirlərinə hörmətlə yanaşdığını şagirdlər 

anlayırlar; 

- şagirdlərdə müqayisə aparmaq, tutuşdurmaq, bir məsələni digərindən 

fərqləndirə bilmək və onların oxşar cəhətlərini ayırd edə bilmək assosasiyaları 

meydana gəlir; 

- məktəblilərdə öyrənməyə, daha geniş biliklər əldə etməyə həvəs yaranır; 

- nəhayət, şagirdlər təlim prosesində müəllimin onlara dəstək durduğunu, 

müvəffəqiyyətə yönəltdiyini, hər bir şagirdin öyrənməsində maraqlı olduğunu görür 

və anlayırlar. Bu da onların gələcəkdə daha yaxşı öyrənmələrinə, təlim maraqlarının 

inkişafına əlverişli təsir göstərir.  

Qeyd edək ki, müasir, interaktiv və ya fəal təlim metodları adlandırılan bir çox 

metodlar şagirdlərə pedaqoji dəstəyin verilməsində ənənəvi təlim metodlarından 

fərqli olaraq daha geniş imkanlara malikdir. Bu bir tərəfdən də müasir təlim 

metodlarının tətbiqində müəllimin daha çox humanist pedaqogikanın prinsipləriinə 

əsaslanması, bu tipli dərslərin keçirilməsində daha çox demokratik ünsiyyət tərzinə 

əməl etməsi ilə bağlıdır. Başqa sözlə desək, interaktiv təlim metodlarının tətbiqi ilə 

aparılan təlim prosesi özü elə bir şərait tələb edir ki, müəllim istər-istəməz burada 

məktəblilərə humanist münasibət bəsləyir və onlara pedaqoji dəstək göstərir. Çünki 

müasir təlim metodlarının tətbiqi ilə keçilən dərslərin özünün quruluşu, təlim 

mərhələlərinin ardıcıllığı, bir-birini tamamlaması və məzmun xətti elə şəkildə bir 

sistem təşkil edir ki, burada pedaqoji dəstək hökmən zəruri bir amil kimi önə çıxır. 

Bu imkan ənənəvi təlim prosesində heç də bu səviyyədə, bu genişlikdə deyildir. Odur 

ki, interaktiv təlim metodlarının tətbiqi ilə aparılan təlim məşğələləri şagirdlərin 

fəallığını təmin etməklə yanaşı, həm də pedaqoji dəstəyin olması baxımından da 

faydalı nəticələnir. Məsələn, BİBÖ metodunun tətbiq olunduğu dərslərdə müəllim üç 

mühüm istiqamətdə iş aparır ki, bunların da hər birində pedaqoji dəstəkdən istifadə 

olunur. Daha doğrusu, burada pedaqoji dəstək öz əhəmiyyətli nəticələrini göstərir. 

Müəllim öncə şagirdlərin yeni öyrənəcəkləri mövzu haqqında nəyi bildiklərini, 

əvvəlllər qazandıqları təcrübələrdən hansı məlumatlara və biliklrə malik olduqlarını 

üzə çıxarmağa çalışır.  

O, şagirdlərə belə bir təkliflə müraciət edir: 

Uşaqlar, bu məsələ (və ya, mövzu) haqqında nəyi bilirsinizsə deyin.  

Şagirdlərə imkan yaradılır ki, onlar bu məsələ haqqında hansı məlumata, biliyə 

malik olduqlarını sərbəst şəkildə ifadə edə bilsinlər. Burada əsas məqsəd və məsələ 

şagirdlərin yeni öyrənəcəkləri problemin mahiyyətini fəal surətdə qoşulmalarını 

təmin etməkdən ibarətdir. Həmçinin bu prosesdə müəllimin əsas işlərindən biri 

məktəblilərin problemi dərk etmələrinə yardım göstərə bilməsidir. O, müəyyən 

yardımçı sualların köməyi ilə məktəbliləri problemin həllində fəal olmağa, yaxından 

iştirak etməyə yönəltməyə çalışır ki, bu da onlarda təlim motivlərinin güclənməsinə 

öz köməyini göstərir. 

Şagirdlərin cavabları lövhədə çəkilmiş, yaxud asılmış plakatdakı sxemin 

“Bilirəm” bölməsində yazılır. Onların ötən dərslərdən öyrəndikləri və əvvəllər 

qazandıqlrı təcrübələr əsasında qeyd etdikləri bilgilər sonrakı gedişdə daha çox nələrə 

diqqət yetirməyin lazım gəldiyi haqqında müəllimə də geniş imkanlar yaradır. 

Fəal təlim metodundan istifadənin bu mərhələsində şagirdlərin müəllimin onları 

dəstəkləmək meylini, bu prosesdə onların fikir və düşüncələrinə hörmət bəslədiyini, 

onları qiymətləndirdiyini və qəbul etdiyini görmələri  pedaqoji prosesin gedişini daha 

da fəallaşdırır. 

İnteraktiv yönümdə aparılan təlim prosesi öz növbəsində məktəblilərin 

şəxsiyyətinin formalaşmasında təsirsiz qalmır. Yaradılmış motivləşdirici və 

emosional-psixoloji təlim mühiti şagirdlərdə inam, fikrini sərbəst və açaq formada 

ifadə edə bilmə, fəaliyyətə qoşulmaq risqini çoxaldır və onları daha da ruhlandırır, 

onlarda özünə inamı gücləndirir. Bu, eyni zamanda şagirdlərdə müəllimə inam, etibar 

hissini də gücləndirir. BİBÖ texnikasının bu mərhələsində şagirdlərin hiss etdiklri, 

gördükləri pedaqoji dəstək bu metodun ikinci mərhələsinin də şagirdyönlü və 

nəticəyönlü aparılmasına böyük zəmin yaradır. Şagirdlər “İstəyirəm biləm” 

mərhələsinə də fəal qoşulurlar. 

Müəllim şagirdlərə müraciət edir: “Uşaqlar, mən gördüm ki, bu mövzu haqqında 

sizin bilikləriniz heç də az deyildir. Buna baxmayaraq, bu mövzu ilə bağlı 

öyrənilməsi vacib olan məsələlər, problemlər də az deyil. Belə olduqda halda gəlin 

görək daha nəyi bilmək istəyirsiniz?” 

Məktəblilərin mövzu ilə bağlı bilmək istədikləri problemlər, onları düşündürən 

suallar sxemin ikinci bölməsində müəllim tərəfindən qeyd edilir. Müəllimin fərdi 

şəkildə və ya cütlərlə, yaxud da qrup şəklində  təşkil etdiyi bu işlər şagirdlərin 

düşüncələrini üzə çıxarmağa, mövzunun mahiyyətini nə dərəcədə dərk edib - 

etmədiklərini öyrənmək sahəsində müəllimə xeyli materiallar və məlumatlar verir. 

Müəllimin səriştəliliyi və pedaqoji ustalığı ondan ibarət olur ki, o, şagirdlərin 

öyrənmək istədikləri sualları cavablandırmaq, problemləri həll etməklə yanaşı, 

mövzunun mahiyyəti, məqsədi və məzmunu ilə bağlı olan və bilavasitə onu 

aydınlaşdıran, lakin məktəblilərin toxunmadığı, yaxud da toxuna bilmədikləri 

məsələləri də onlara çatdıra bilsin. Bu metodun tətbiqinin üçüncü mərhləsi məhz 

təhsilalanların nəyi öyrəndiklərinin həm müəllim tərəfindən üzə çıxarılması, həm də 

şagirdlərin özləri tərəfindən ümumiləşdirmə və sistemləşdirmə bacarıqlarının 

formalaşdırılmasına böyük kömək göstərir.  

Qazanılmış biliklərin nəticəyönlülüyünün reallaşdırılmasında bu mərhələdə də 

müəllimin pedaqoji dəstəyi həm təlim, həm də tərbiyəvi cəhətdən yüksək əhəmiyyət 

və təsirə malikdir. Burada da  müəllim-şagird, şagird-müəllim, şagird-şagird qarşılıqlı 

əməkdaşlığına müəllim tərəfindən geniş imkan və şərait yaradılması, eyni zamanda, 

onun reallaşdırılması son dərəcə mühüm əhəmiyyət daşıyır. 

Texnologiya fənnindən “Yumurtadan yeməklərin hazırlanma texnologiyası” (V 

sinif) mövzusunu tədrisi zamanı Bakı şəhəri, 240 nömrəli tam orta məktəbin 

texnologiya müəllimi Gülşən Mirizadə lövhədə BİBÖ cədvəlini çəkdikdən sonra 

şagirdlərdən “Yumurta haqqında nə bilirsiniz?” sualına aldığı cavabları (Yumurta 

qiymətli ərzaqdır. Ondan müxtəlif yeməklər hazırlanmasında istifadə olunur) 

cədvəlin ”Bilirik” bölməsində ardıcıllıqla qeyd edir. Bundan sonra müəllim 

məktəblilərin nəyi bilmək istədiklərinə aid köməkçi suallar verilir və onların bilmək 

istədikləri (“Yumurtanın keyfiyyətini necə müəyyənləşdirmək olar? Yumurtadan 

yeməklərin hazırlanmasında iş ardıcıllığını və düzgün emal texnologiyasını necə 

seçmək olar?”) cədvəlin ikinci sütununda (“İstəyirik bilək”) öz əksini tapır. Bu 

sualların xarakteri və məzmunu ondan xəbər verir ki, bunların yaranmasında və 

şagirdlərin onların müəyyənləşdirilməsində müəllimin köməyi, dəstəyi mütləq 

lazımdır. Daha sonra müəllim proyektor vasitəsilə ekranda məktəblilərin yumurta 

haqqında indiyədək bilmədikləri, lakin şəkillərin məzmunu ilə əlaqədar onların tapa 

biləcəkləri müxtəlif şəkillər diqqət mərkəzinə gətirilir. Sonra şagirdlərə yönəldici 

suallar verilir (“Uşaqlar, yumurta haqqında daha nələri bilirsiniz?”) və lövhədə 

“Yumurta” sözü yazılır, şagirdlərə yumurta haqqında bildiklərini qarşılarında olan 

vərəqlərə yazıb, həmin sözün ətrafında yapışdırmaq tapşırılır. Məktəblilərin yumurta 

“Zülal ilə zəngindir”, “Zehni möhkəmləndirir”, “Ən tez bişən ərzaqdır”, “Kalisium və 

proteinlə zəngindir” cavabları lövhədə öz əksini tapır.  

Bundan sonra müəllim şagirdlərə “Ev şəraitində yumurtanın keyfiyyətini necə 

müəyyənləşdirmək mümkündür?” – sualını verir. O, şagirdlərin “Duzlu sudan istifadə 

edirlər” cavabını dəqiqləşdirir. “Bunu belə edirlər: Duzlu su düzəldilir, yumurta suya 

salınır. Yumurta təzədirsə suyun dibinə düşür. Əgər yumurta istifadəyə yararsızdırsa, 

suyun üzərinə çıxır. Uzun müddət saxlanılan yumurta isə suyun içində üzür. Ev 

şəraitində yumurtanın keyfiyyətini karton və yaxud qalın kağızdan düzəldilmiş 

borucuq ilə də bilmək olar.. Həmin borucuğu işığa tutub onun keyfiyyətini bilmək 

mümkündür. Yumurtanı asıq günəşli havada işığa tutmaqla da yoxlamaq 

mümkündür. Uzun müddət qalan yumurta bulanıq və tünd rəngə çalır, ləkəli görünür. 

Yumurta təzədirsə, onun ağı aydın olur, sarısı çətinliklə görünür.” 

Müəllim şagirdləri iki qrupa bölür və yumurtanın keyfiyyətini müəyyənləş-

dirmək üçün duzlu suda yoxlamağı, bir qrupa, kartondan hazırlanmış borucuq 

vasitəsilə təyin etməyi digər qrupa tapşırır. Tapşırıq bitdikdən sonra məktəblilər onu 

qrup şəklində nümayiş etdirirlər.  Müəllim yumurtadan hazırlanmış yeməklərə aid 

slayddakı sxemi sinifdə nümayiş etdirir və məktəblilərə yumurtadan hazırlanan 

yeməklər, onların hazırlanması qaydası, yumurtanın nələrlə zəngin olması, 

yumurtanın saxlanılması haqqında test tapşırıqları verir və cavablar alındıqdan sonra  

şagirdlərdən alına cavablar əsasında BİBÖ cədvəlinin üçüncü -“Öyrəndik” sütunu 

doldurulur (Yumurtanın keyfiyyətini düzgün müəyyənləşdirməyi, Yumurtadan 

yeməklərin hazırlanmasında iş ardıcıllığının müəyyənləşdirilməsini və emal 

texnologiyasının düzgün seçilməsini) [68, s.121-123]. 

Göründüyü kimi, dərs zamanı belə texnikalardan faydalanan şagirdlərə pedaqoji 

dəstəyin verilməsi, bununla həm də onların intellektual səviyyəsini, nəzəri və praktik 

bacarıqlarını  inkişaf etdirmək imkanlarını artıra bilir. 

Pedaqoji dəstək təkcə müəllim - şagird münasibətlərilə məhdudlaşmır. 

Müəllimlə bərabər, sinif rəhbərlərinin məktəblilərlə, şagirdlərin bir-birlərilə olan 

qarşılıqlı münasibətlərində və əməkdaşlıqlarında da pedaqoji dəstəyin müxtəlif 

tərzləri meydana çıxır ki, əsas məsələ ondan düzgün istifadə edə bilməkdən ibarətdir. 

Bu baxımdan dərs prosesində şagirdlərin qarşılıqlı əməkdaşlığı pedaqoji dəstəyə 

geniş yol açır.  

Təlim prosesində şagird kollektivində əməkdaşlığın yüksək səviyyədə təşkili 

şagirdlər arasında pedaqoji dəstəyin də məzmunlu və məqsədyönlü təşkilinə geniş 

imkan verir. Müəllimin rəhbərliyi ilə təşkil edilən belə bir proses bir tərəfdən 

məktəbliləri qarşıya qoyulan problemin həllinə istiqamətləndirilir, digər tərəfdən də 

onların problemin mahiyyətini dərk etmələrinə müəllim və fəal şagirdlər vasitəsilə 

müəyyən yardım göstərilir. Bu proses elə təşkil edilir ki, burada fərdi və kollektiv 

işlər, tapşırıqlar bir-biri ilə uzlaşdırılır və sonda bacarıq və qabiliyyətlərindən asılı 

olmayaraq bütün şagirdlər qarşıya qoyulmuş problemin həllində bu və ya digər 

səviyyədə iştirak edə bilirlər. Məktəblilər həm özlərinin, həm də yoldaşlarının 

cavablarına nəzarət edir, özlərini və yoldaşlarını qiymətləndirə bilirlər. Belə bir 

metodik priyomu(tərzi) nəzərdən keçirək: 

Müəllim sinifdə yeni mövzunun adını deyir və məktəblilərə bu mövzuya aid 

ağıllarına gələn sözlər deməyi tapşırır. Bir neçə şagird növbə ilə bəzi sözləri deyirlər. 

Müəllim onları yazı taxtasında yazır. Bir neçə söz deyildikdən sonra müəllim 

şagirdləri hər bir qrupda beş nəfər olmaqla qruplara bölür. Müəllim məktəblilərə belə 

bir tapşırıq: onlar yazı taxtasındakı sözləri oxumaqla yeni mövzunun mənasını 

anlasınlar. Daha sonra şagirdlərə yeni mövzunu öyrənmək, dərk etmək üçün hansı 

məsələlərin vacib olduğunu, nələrə diqqət verirmək lazım gəldiyini aydınlaşdırmaq 

və qeyd etmək tapşırlır. Şagirdlər bu əməliyyatları yerinə yetirdikdən sonra müəllim 

onlara nəyi daha çox bəyəndikləri, nələri yaxşı başa düşmədikləri, nələrdə çətinlik 

çəkdikləri haqqında suallarla müraciət edir və sualları cavablandırmağı tapşırır. 

Bundan sonra müəllim sinfə daha hansı əlverişli metodlardan, tərzlərdən və yollardan 

istifadə etmək olardı? sualını verir. Onların hər biri bu suallara öz münasibətini 

bildirir. 

Müəllim məşğələ prosesini elə qurur ki, qruplardakı məktəblilər lazım gəldikdə 

müəllimdən yardım almaqla bərabər, bir-birlərinə də kömək, yardım edə bilsinlər. 

Sonda müəllim şagirdlərin hər birinin özlərinin dərsdəki fəaliyyətinə və  yoldaşlarının 

fikirlərinə və fəaliyyətinə, bir-birlərini dinləmə qabiliyyətlərinə, qrupdakı fərdi 

işlərinə münasibət bildirmələrini tapşırır. 

Dərsdə belə tərzlərdən faydalanmaq şagirdlərin təlim fəallığını yüksəltməklə 

yanaşı, qarşıya qoyulmuş problemin başa düşülməsinə köməyə, dəstəyin təşkilinə, 

məktəblilərin öz yoldaşlarının və özünün fəaliyyətini qiymətləndirməyə imkan verir. 

Problemin dərk edilməsinə yönəldilən suallar, yaradılan iş prosesi şagirdlər arasında 

qarşılıqlı münasibətlərin  də inkişafına mühüm təsir göstərə bilir. Müəllimin prosesə 

səriştəli yanaşması şagird kollektivində pedaqoji dəstəyin bir sıra yeni 

istiqamətlərinin, yeni tərzlərdən istifadə edə bilmə formalarının meydana çıxmasına 

səbəb olur. Bütün bunlar onu göstərir ki, təlim prosesində məktəblilərə pedaqoji 

dəstəyin verilməsinin bir sıra özünəməxsus səciyyəvi xüsusiyyəti olduğunu müəllim 

nəzərdən qaçırmamalı və yeri gəldikcə, bunlardan yaradıcılıqla faydalanmalıdır. 

Həmin xüsusiyyətlər aşağıdakılardan ibarətdir: 

1. Pedaqoji dəstəyin birbaşa verilməsi. Bu xüsusiyyətin mahiyyəti ondan 

ibarətdir ki, müəllim təlim zamanı şagirdin çətinliklə üzləşdiyini görür, yardımçı 

vasitələrdən (köməkçi suallardan, yada salmadan, yoldaşlarının bilavasitə 

müdaxiləsindən və s.) faydalanmaqla şagirdlərə yardım göstərir. 

2. Müəllimin təhrik və inandırmadan istifadə etməsi, məktəblinin daha dərindən 

düşünməsinə istiqamət verməsi. Bu zaman əsas “ağırlıq” şagirdin öz üzərinə düşür ki, 

o, düzgün nəticəni özünün potensial imkanları hesabına əldə edir. Buna görə də bu 

prosesdə müəllimin həmin şagirdlərin potensial imkanlarını, fərdi xüsusiyyətlərini 

bilməsi çox önəmlidir. 

3. Dərsdə əlverişli təlim mühitinin yaradılması. Bunun çoxtərəfli faydası ilə 

yanaşı, şagirdlərə dəstək verilməsi kimi də əhəmiyyəti böyükdür. Müəllimin yaratdığı 

işgüzar şərait, ünsiyyətində demokratik tərzdən istifadə, şagirdlər arasında 

əməkdaşlığın düzgün təşkili (cütlərlə, qruplarla və kollektivlə iş), müəllimin 

öyrətməyə maraqlı olması, fassilitator bacarığı, dərsdə emosional fonun yaradılması, 

lazım olan avadanlıqlardan və resurslardan istifadəvə s. kimi amillər bu prosesdə 

mühüm rol oynayır. 

4. Müəllimin məktəblilərin diqqətini problemin həllinə yönəldə bilməsi. Burada 

öyrənmə prosesində şagirdlərin fəal iştirakının təmin edilməsi, məşğələnin 

mərhələləri arasında əlaqənin və keçidin düzgün təşkili, qarşıya qoyulan problemin, 

sualın həllinə istiqamətləndirilən əsas hədəfin müəyyənləşdirilməsi, alınan nəticəni 

təhlil etmək və qiymətləndirmək bacarıqlarının formalaşdırılması və s. vacib 

amillərdəndir. 

5. Fərdi və ya cütlərlə işin ümumsinif işi ilə əlaqələndirilməsi. Fərdi, cütlərlə və 

qruplarla iş ümumsinif işinin tərkib hissəsidir. Bunları müəllim elə təşkil etməyi 

bacarmalıdır ki, sonda həmin işlər öz həllini problemin, mövzunun və ya  sualın 

cavablandırılmasına xidmət göstərmiş olsun. Müəllimin bu prosesi düzgün 

əlaqələndirə bilməsi, istiqamətverici və köməkçi tərzlərdən faydalanması pedaqoji 

dəstəyin mühüm əlamətlərindən biri kimi dəyəndirilməlidir. 

Müəllimin şagirdlərin öz gücünə inam yaratması pedaqoji dəstəyin ən mühüm 

əlamətlərindən biridir. Təlim prosesində şagirdləri inamsızlığa sövq edən, verilən 

tapşırığın həllindən çəkindirən sözlərə, hərəkətlərə yol verməməlidir. Məktəblilərdə 

öyrənmə motivlərini gücləndirməli, onlarda öyrənməyə, daha yaxşı bilməyə stimullar 

formalaşdırmalıdır. 

Müəllimin şagirdlərdə öz güclərinə inam yaratmaq üçün aşağıdakı məsələləri 

yerinə yetirməsi məqsədəmüvafiqdir: 

1) öz qüvvətli cəhətləri ilə məktəblilərin özlərini tanış etmək; 

2) şagirdləri ən kiçik nailiyyətlərinə görə tərifləmək, onların gələcəyinə böyük 

ümidləri olduğunu onlara çatdırmaq; 

3) nöqsanlarının məktəblilərin özləri tərəfindən aşkarlanmasına imkan və şərait 

yaratmaq;  

4) istedadlı, qabiliyyətli şagirdləri nəzərdən qaçırmamaq, onlara xüsusi şərait 

yaratmaq; 

5) hər bir şagirdin daxili aləminə nüfuz etməklə onların zəif və qüvvətli 

cəhətlərinə bələd olmaq 

6) şagirdlərdə hər bir çətinliyin onların özləri tərəfindən dəf edə biləcəklərinə 

inam formalaşdırmaq və s. 

İbtidai siniflərdə Azərbaycan dili və riyaziyyar dərslərində tətbiq edilə biləcək 

yeni yanaşma tərzləri ilə bağlı belə bir nümunəyə diqqət yetirək.  

Sinifdəki olan hər bir şagird tərəfindən yoxlanılmış və qiymət yazılmış tapşırıq 

alır. Lakin yoxlanılmış işlərdə müəllimin heç bir qeydi yoxdur. Buraxılmış heç bir 

səhv göstərilməmişdir. Yazı taxtasında isə bütün yazı işlərində buraxılan səhvlər və 

düzgün cavablar qeyd olunmuşdur. Həmçinin hər bir səhvə müvafiq evdə həll 

edilməli tapşırıqlar da öz əksini tapmışdır. 

Lövhədəki qeydlərə əsasən şagirdlərə öz tapşırıqlarındakı səhvləri aşkara 

çıxarmaq tapşırılır. Çətinlik zamanı onlar sinifdə yaxşı oxuyan şagirdlərdən 

əvvəlcədən təyin olunmuş məsləhətçiyə müraciət edə bilmələri diqqətə çatdırılır. 

Əgər bu halda da şagird tapşırığı yerinə yetirə bilməsə, onda bildirilir ki, daha geniş 

izahat üçün müəllimə müraciət edə bilər. Lakin bu halda da tapşırığı şagird özü həll 

etməlidir. 

Bütün səhvlər düzəldildikdən sonra şagirdlər səhvlərin səbəblərini dəftərlərində 

qeyd edir onları bir də yoxlamağı və məsləhətçidən xahiş edirlər. Məsləhətçi işi 

yoxlayıb qiymətləndirir. Bundan sonra şagirdlər müəllimdən eyni məzmunlu 

tapşırıqlar alırlar. 

Təlim prosesində bu kimi iş tərzlərindən istifadə şagirdlərin özünüdərkinə, 

özünüidarənin həyata keçirilməsinə və özü-özünü yoxlamağa səbəb olur. Eyni 

zamanda məktəblilərin müəllimlə birgə iş formlarını seçə bilmələrinə, öz işlərinin 

nəticəsini qiymətləndirməyə və fəaliyyətlərinin nələrdən ibarət olduğunu başa 

düşmələrinə gətirib çıxarır. Burada əsas stimul ondan ibarət olur ki, yazılarında 

səhvlər edən şagird sərbəst şəkildə özü öz səhvlərini düzəldə bilir və əvvəlcədən 

aldıqları qiymətləri yüksəldə bilirlər. 



86 

Təlim zamanı belə texnikalardan və iş tərzlərindən ev tapşırıqlarının 

yoxlanılması zamanı da geniş istifadə etmək mükündür. Bu zaman hər bir şagirdə 

digər yoldaşının yoxlanılmayan ev tapşırığı verilir və onun yoxlanılması tapşırılır. Bu 

hallda da yazı taxtasında daha çox gözlənilən səhvlər qeyd olunmalıdır. Bu prosesə  

görülən işin nəticələrinin və səhvlərin birgə təhlili də əlavə edilməlidir. 

Müəllim təlim prosesində şagirdlərin pedaqoji dəstəyə nə zaman ehtiyacları 

olduğunu və ya ola biləcəyini əvvəlcədən müəyyənləşdirməlidir. Fənnin 

planlaşdırılmasından başlayaraq müəllim burada rast gəlinən çətinlikləri 

proqnozlaşdırdığı kimi, konkret bir mövzuya hazırlaşarkən də yarana biləcək 

çətinlikləri özü üçün aydınlaşdırmalıdır. Eyni zamanda tədris məşğələsinin mövzusuna, 

məqsəd və vəzifəsinə uyğun olaraq təlim metodlarını, vasitələrini, resursları 

müəyyənləşdirərkən də yarana biləcək çətinlikləri, şagirdlərə göstərəcək dəstəyin 

xarakterini aydın başa düşməlidir. 

 

2.2. Dərsdənkənar tədbirlərdə müəllim-şagird əməkdaşlığının şəxsiyyətin 

inkişafına təsiri 

 

Pedaqoji dəstək şagirdlərin bir şəxsiyyət, vətəndaş, insan kimi özlərini dərk 

etməsi, insanlara səmimi münasibətə, davranış mədəniyyətinə, norma və 

prinsiplərinə, mənəvi sərvət meylinə və əxlaq normalarına yiyələnməyə, özlərinin 

həyat planlarını qurmağa kömək edir. 

Pedaqoji dəstək elə bir pedaqoji təsir üsuludur ki, bu təkcə təlim keyfiyyətinin 

yüksəldilməsinə deyil, bütövlükdə şagird şəxsiyyətinin formalaşmasına və inkişafına 

öz təsirini göstərir. Odur ki, dərsdənkənar tədbirlər təlim prosesinin davamı, onun 

təsir imkanlarının günişləndirilməsi və dərinləşdirilməsinə xidmət göstərən bir proses 

olduğundan pedaqoji dəstəyin burada da verilməsi təlim və tərbiyə prosesinin 

tamlığını təmin edir və şagird şəxsiyyətinin inkişafına yönəlir.  

Dərsdənkənar tədbirlər özünün mahiyyət və məzmununa görə təlim prosesində 

məktəblilərin yiyələndikləri bilik, bacarıq və vərdişlərin, eləcə də bir sıra mənəvi 

keyfiyyətlərin daha da dərinləşməsi və genişlənməsinə kömək edən vasitələr 

sistemindən ibarətdir. Aydın məsələdir ki, gənc nəslin təhsili və tərbiyəsi qarşısında 

duran mühüm əhəmiyyətli vəzifələrin yerinə yetirilməsini təkcə dərs prosesi ilə 

məhdudlaşdırmaq mümkün deyildir. Dərs pedaqoji prosesin mühüm sahəsi və 

şagirdlərin bir şəxsiyyət kimi formalaşmasının əsası olsa da, onun vaxt və konkret 

məqsədi baxımından bəzi məhdud cəhətləri burada aparılan işlərin dərsdənkənar 

vaxtlarda da genişləndirilməsinə və dərinləşdirilməsinə ehtiyac vardır. Bu baxımdan 

pedaqoji dəstəyin həm dərs prosesində, həm də dərsdənkənar vaxtlarda, daha doğrusu 

pedaqoji prosesin bütün sahələrində göstərilməsi vacib və əhəmiyyətlidir. Başlıca 

məsələ təlim prosesində olduğu kimi, sinifdənxaric tədbirlərdə də müəllimlərlə 

şagirdlər arasında münasibətlərin humanist xarakter daşımasıdır. O.S. Qazman 

yazırdı ki, tərbiyə uşağın özü özünü təkmilləşdirmək arzusu olmadan mümkün 

deyildir. Kiçik yaşlı məktəblilər bunu şamil etmək bir qədər doğru olmasa da, bizcə, 

bunu bütün şagirdlərə aid etmək mümkündür.  

Uşaqların arzu və istəyinin ardınca getmək heç də həmişə müvəffəqiyyətlə 

nəticələnmir. Pedaqoji dəstək zəruri problemlərin həlli istiqamətində olmalı və 

düşünülmüş xarakter daşımalıdır.  

O.S. Qazman göstərirdi ki, tərbiyə prosesində müəllimlərlə uşaqlar arasında 

qarşılıqlı münasibətlər humanist prinsiplər əsasında qurulmalıdır. Buna əsaslanaraq o, 

tərbiyəçilərə pedqoji fəaliyyətdə  aşağıdakı qaydaları gözləməyi tövsiyə edirdi: 

1. Pedaqoji məqsədə çatmaqda uşaq vasitə ola bilməz. 

2. Müəllimin özünüreallaşdırması- uşağın yaradıcı özünüreallaşdırmasıdır. 

3. Uşağı hər zaman,  həmişə dəyişmədə, necə varsa eləcə də qəbul edin. 

4. Bütün xoşagəlməz çətinlikləri mənəvi vasitələrlə aradan qalxır. 

5. Öz ləyaqətini və uşaqların ləyaqətini aşağı salma. 

6. Uşaqlar gələcək mədəniyyətin daşıyıcısıdılar. Öz mədəniyyətini böyüyən 

nəslin mədəniyyəti ilə müqayisə et. Tərbiyə - mədəniyyətlərin dialoqudur. 

7. Heç kimi heç kimlə müqayisə etmə, fəaliyyətin nəticəsini müqayisə etmək 

mümkündür. 

8. Etibar et - yoxlama! 

9. Səhv etmək haqqını qəbul et və buna görə mühakimə etmə. 

10. Öz səhvini etiraf etməyi bacar. 

11. Uşağı müdafiə etmək, ona müdafiə olunmağı öyrətməkdir [101]. 

Bu qaydalar  özündə elə humanist çalarları birləşdirir ki, onların yerinə 

yetirilməsi pedqoji dəstəyin əsl mahiyyətini özündə əks etdirir. Məktəblilərin 

müəllimlərlə, tərbiyəçilərlə daha yaxın ünsiyyətdə olduğu bu tədbirlərdə pedaqoji 

dəstəyə daha çox ehtiyac olduğundan bunların dərsdənkənar tədbirlərdə 

gözlənilməsinə ehtiyac vardır. 

Özünün xarakterinə görə dərsdənkənar tədbirləri iki yerə bölünür: 1) 

dərsdənkənar təlim işləri; 2) dərsdənkənar tərbiyəvi işlər.  

Dərsdənkənar təlim işləri əlavə məşğələlər, fənn dərnəkləri, fənlər üzrə 

keçiriləcək olimpiadalara hazırlıq, şagirdlərin yaradıcılıq işlərinə kömək və s. kimi 

təlim xarakterli fəaliyyət proseslərini əhatə edir. Bunların hər birində müəllimin 

pedaqoji dəstəyinə ehtiyac olduğundan, həm də təkcə ehtiyac yox, bunun əlverişli 

təsir imkanları olduğundan onların hər biri üzrə verilə bilən pedaqoji dəstəyin 

imkanlarını nəzərdən keçirək: 

Şagirdlərlə əlavə məşğələlərin təşkili. Əlavə məşğələlər əsasən müəyyən 

obyektiv və subyektiv səbəblərə görə təlimdə geridə qalan şagirdlərlə təşkil edilir və 

aparılır. İbtidai siniflərdə müəllimlər bu işə xüsusi maraq göstərsələr də, nədənsə son 

illər bəzi  müəllimlərin buna marağı zəifləmişdir. Bizcə, bunun əsas səbəblərindən 

biri yuxarı sinif şagirdlərinin əksəriyyətinin repititorlardan köməyindən 

faydalanmalarıdır. Digər bir səbəb də müəllimlərin öz fəaliyyətlərini yalnız dərslərlə 

məhdudlaşdırmalarıdır. Bu səbəbləri araşdırmadan əlavə məşğələlərdə aparılan 

pedaqoji dəstəyin texnoloji tərəflərinə diqqət yetirsək görərik ki, bu, çox əlverişli təsir 

imkanlarına malik  pedaqoji prosesləri əhatə edir. Gözlənilən nəticələri aşağıdakı 

kimi ümumiləşdirmək mümkündür:  

- geridə qalan şagirdin öz gücünə inamını artırır;  

- məktəbli müəllimin ona inandığına, ona etibar etdiyinə inam formalaşdırır; 

- təhsil alan müəllimin xeyirxah məqsədini anlayaraq bu məqsədin 

reallaşdırılmasına öz gücünü sərf etməkdə maraqlı olur; 

- təlim motivləri güclənir və şagirddə oxumağa, öyrənməyə həvəs, maraq 

güclənir; 

- şagirdin daxilində rəqabətədavamlılıq motivləri artır, yoldaşlarından geridə 

qalmamaq üçün onda tələbat yaranır; 

- məktəbli məsuliyyət hissləri güclənir və o, təlim prosesinə daha məsuliyyətli 

münasibət bəsləyir; 

- müəllim – şagird münasibətləri daha intensiv və yaradıcı xarakter alır və s. 

İstər müəyyən obyektiv səbəblərdən, yəni xəstəlik səbəbindən dərsdən 

qalmasından, psixofizioloji imkanlarının məhdudluğundan, istərsə də subyektiv 

səbəblərdən, yəni şagirdin dərsə məsuliyyətsiz münasibətindən, üzürsüz səbəbdən 

dərsdən qalmasından, yaxud, təlim prosesinin onun maraqlarını ifadə edə bilməməsi 

və s. səbəblərdən yaranan geridəqalmalarda şagirdlərin özünəinamı zəifləyir. Buna 

görə də pedaqoji dəstəyin göstərilməsində ilk növbədə şagirdlərdə yaranan 

inamsızlığı aradan qaldırmaq lazım gəlir.  

Müəllim bütün imkanlardan faydalanaraq məktəblilərdə öz güclərinə inam 

yaratmağa çalışmalıdır. Onları çətinlikləri aradan qaldıra biləcəklərinə inandırmalıdır.  

Söz, təlqin və s. metodlarla yanaşı, müəllim şagirdləri yerinə yetirmədikləri 

tapşırıqların icrasına yönəltməklə onları öyrənməyə təhrik etməyi də bacarmalıdır. 

Şagird müəllimin xeyirxah məqsədini anladıqca bu təhriklər və təlqinlər onları daha 

da ruhlandırır və öyrənmək həvəsini çoxalır. Buna görə də müəllimin bu və ya digər 

şagirdin ən kiçicik belə müvəffəqiyyətini, irəliləməsini qeyd etməsi, həvəsləndirici 

sözlərdən istifadə etməklə qiymətləndirməsi bu inamı daha da artırır və gücləndirir. 

Müəllimin şagirdləri tərifləməsi, onların müvəffəqiyyətini qiymətləndirməsi geridə 

qalan məktəblilərdə irəliəmək həvəsini artırır. 

Əlavə məşğələlər bilavasitə şagirdlərin təlimdə geridəqalmalarını aradan 

qaldırmaq məqsədi daşıdığından burada müəllimin pedaqoji dəstəyinin böyük 

əhəmiyyəti və məktəbliyə psixoloji təsiri vardır. Şagird müəllimin xeyirxah 

məqsədini başa düşür, onun sinifdə geridə qalmasını istəmədiyini, yaxşı oxumasına 

yardımçı olduğunu dərk etməklə özü də bu prosesə maraqlı olur və müəllimin 

köməyindən daha çox yararlanmağa çalışır. Belə bir ikitərəfli münasibət pedaqoji 

dəstəyin daha məqsədli, daha məhsuldar və nəticəyönlü olmasına imkan verir.  

Əlavə məşğələlər zamanı müəllimin şagirdlərə həssas, qayğıkeş münasibəti və 

onlara kömək göstərməsi şagirdləri tez bir zamanda öz bilik, bacarıq və vərdişlərində 

olan kəsirləri aradan qaldırmağa yönəldir. Onlar müəllimin yaratdığı bu imkanlardan 

yararlanırlar. Buna görə də müəllimin bu prosesdə şagirdlərlə səmimi münasibəti, 

onları daha da ruhlandırmaqla həm də onların şəxsiyyətinə müsbət təsir göstərilir. 

Fənn dərnəkləri. Özünün mahiyyət və məzmununa görə bu dərnəklər şagirdlərin 

fənn və peşə və ixtisas maraqlarının təmin olunmasında geniş imkanlara malikdir. 

Şagirdlərin bu dərnəklərdə könüllü iştirakı, onun işində yaxından və fəal çalışması 

həm  istədiyi fənn üzrə biliyinin dərinləşdirilməsində, həm də gələcək peşə və ixtisas 

seçiminin düzgün müəyyənləşməsində mühüm rol oynayır. Lakin çox hallarda 

məktəblilərin müəllimin köməyinə, yardımına ehtiyacları olduğundan burada 

göstərilən pedaqoji dəstək onları daha da ruhlandırır və yeni-yeni biliklər əldə etməyə 

stimullaşdırır.  

Fənn dərnəklərində şagirdlərə verilən mövzularla bağlı materialların toplanması, 

mənbələrdən faydalanması, mövzunun planının tutulması, çıxışın əsas məzmununun 

müəyyənləşdirilməsi, çıxış zamanı gətiriləcək arqumentlərin müəyyən edilməsi  və s. 

bütün bunlar dərnək rəhbərinin, müəllimin pedaqoji dəstəyi ilə daha məzmunlu, daha 

maraqlı olduğundan buna xüsusi diqqət yetirmək lazım gəlir.  

Apardığımız müşahidələr göstərir ki, bunlara laqeyd yanaşdıqda hətta yüksək 

hazırlıqlı şagird belə müəyyən çətinliklərlə qarşılaşdığından dərnəklərdən imtina 

edirlər. Yaxud da elə bir uğur qazana bilmir. Bütün bunlar onu  deməyə əsas verir ki, 

fənn dərnəklərində məktəblilərə verilən pedaqoiji dəstək onlarda idrakı və sosial 

motivlərin gücləndirilməsində əsas vasitələrdən birinə çevrilir. Belə təsirlər 

şagirdlərin peşə seçiminin də reallaşmasına əlverişli dərəcədə kömək göstərir. Onlar 

dərnək məşğələlərində öz üzərlərində çalışdıqca, yeni-yeni bilik, məlumat əldə 

etdikcə, onları başqa yoldaşlarına ötürdükcə  və bu zaman müəllimdən dəstək aldıqca 

həmin sahədə olan peşə və ixtisaslara da maraq göstərmiş olurlar. Müəllimin 

məsləhəti, onun  seçimində də mühüm rol oynayır. Başlıca məsələ şagirdin belə bir 

dəstəyi görməsi, müəllimin, sinif rəhbərinin, dərnək rəhbərinin ona inam, etimad 

göstərdiyini hiss etməsi, görməsidir. Gəncə şəhəri 15 nömrəli tam orta məktəbində 

təşkil edilən “Xarici dil” dərnəyində bu məsələ həmişə diqqət mərkəzində 

saxlandığından şagirdlər dərnək məşğələlərinə həvəslə gəlir və maraqlı çıxışlar 

edirlər. Heç vaxt onlara - “sən bunu bacarmazsan” demədiyimdən məktəblilərin 

kömək üçün müraciətləri həmişə müsbət həll olunur. Məşğələlər canlı, şagirdlərin 

fəallığı şəraitində keçdiyindən onların bir çoxuna məşğələlərdən əvvəl, ona hazırlıq 

prosesində göstərilən pedaqoji dəstək məşğələ prosesində özünün müsbət nəticəsini 

verir. Hazırki, məşğələdə çıxış edən şagirdlərlə yanaşı, gələcək məşğələlərdə çıxış 

edəcək şagirdlər də fəaliyyətə qoşulurlar.   

Olimpiadalara hazırlıq. Pedaqoji dəstəyin səmərə verdiyi bu tədbirlərin də 

mütəşəkkil şəkidə olması verilən dəstəyin xarakterindən  və növündən çox asılıdır. 

Müəllimin şagirdə inamı, onu özünün qüvvə və bacarığına inandıra bilməsi və öz 

üzərində işləməsinə motivləşdirə bilməsi bu prosesin əsas mahiyyətini təşkil edir.  

Pedaqoji dəstək şagirdi daha inamlı olmağa, özünü qarşıdakı çətin mübarizəyə həm 

də psixoloji cəhətdən hazırlamağa imkan verir. Şagirdlərin olimpiada sualları, 

çalışmaları və məsələləri üzərində işləmələrinə şəraitin yaradılması, onları hər gün 

müəyyən tapşırıqların yerinə yetirilməsinə istiqamətləndirilməsi vacibdir və bu 

prosesə seyrçi kimi deyil, bilavasitə özünün də maraqlı olduğunu nümayiş etdirə 

bilməsi də dolayısı yolla olsa da şagirdlərə pedaqoji dəstəkdir. Buna görə də müəllim 

təkcə özünün sözü ilə deyil, praktik fəaliyyəti, hərəkət və davranışı ilə də şagirdlərə 

dəstək olduğunu nümayiş etdirə bilməlidir.  

Olimpiadaya hazırlıq elə təşkil edilməli və aparılmalıdır ki, şagirdlər bu prosesə 

məsuliyyətlə yanaşsınlar, qarşıda duran çətin mübarizənin asan olmadığını dərk 

etməklə ona ciddi yanaşsınlar. Belə hazırlıq gələcəkdə qalib olub-olmayacağından 

asılı olmayaraq şagirdlərin öz qüvvə və bacarıqlarına inamı artırır, onları inkişaf 

etdirir və yeni biliklər öyrənməyə, çətinlikləri dəf etməyə, qalib gəlməyə, özünü 

inkişafa və təkmilləşdirməyə geniş yol açır. 

Şagirdlərin yaradıcılıq işlərinə dəstək. Uşaqlar arasında istedadlı, yaradıcılığa 

meylli və qabiliyyəti olanlar heç də az deyildir. Başlıca məsələlərdən biri onların 

aşkarlanması və üzə çıxarılması olamaqla yanaşı, onlara pedaqoji dəstəyin 

verilməsidir. Bəzən və çox hallarda belə dəstəyin olmaması üzündən bir çox istedad 

sahibləri inkişaf edə və öz istedadlarını üzə çıxara bilmirlər. Buna görə də belə 

şagirdlərə xüsusi qayğının və diqqətin göstərilməsi, onlara psixoloji və pedaqoji 

dəstəyin verilməsi son dərəcə təsirli nəticələrin qazanılmasına səbəb olur. 

Müxtəlif sahələr üzrə yaradıcılıq fəaliyyətinə istiqamət verilməsi, onların 

işlərində olan azacıq da olsa fərdiliyin müşahidə edilməsi və bunların inkişafına 

istiqamətləndirmək şagirdlərin bir şəxsiyyət kimi təşəkkülünə səbəb olmaqla yanaşı, 

özünəinamı artırır və onları ruhlandırır.  

Şagirdlərdə rəsm, quraşdırma, musiqi, riyazi hesablama, apilikasiya, idman, 

bədii və digər sahələrdə müşahidə olunan yaradıcılıq meyillərinə müəllimin dəstək 

durması, onları yönəltməsi pedaqoji dəstəyin təzahür forması kimi müsbət nəticələrin 

əldə olunmasına imkan verir. Prof. V.C. Xəlilovun bir çox onilliklər öncə balaca bir 

məktəbli qızın istedadlı olduğunu görüb ona peşəyönümündə pedaqoji dəstək olması 

və bu dəstəyin nəticəsi kimi həmin qızın (hazırda Azərbaycan Respublikasının xalq 

artisti Səkinə İsmayılova) sonralar istedadlı müğənni kimi tanınması və xalqımız 

tərəfindən sevilməsi məhz belə bir dəstəyin nəticəsi kimi  mühüm nümunədir. 

 “Deyilənə görə, Əbu Əli ibn Sina dəmirçixanada oturub tay-tuşları ilə söhbət 

edirdi. Bİr balaca oğlan ədəb-ərkanla dəmirçiyə yanaşıb ondan od istəyir. Dəmirçi 

deyir: “Qab gətir, içərisinə od qoyub apar”. Balaca oğlan tez yerə əyilib bir ovuc 

torpaq götürür və dəmirçiyə deyir: “Odu bu qaba qoy”.... 

 Uşağın dərrakəsi Əbu Əli ibn Sinanı valeh edir və onu özünə şagird götürür. 

Bu ağıllı uşaqƏbu Əli ibn Sina məktəbində dövrün böyük filosofu və psixoloqu kimi 

formalaşmış Bəhmənyar idi” [25, s.155]. 

 Prof. Ə.Ə. Əlizadənin psixoloji problem kimi çox gözəl təhlil etdiyi bu 

heyrətamiz əhvalat həm də pedaqoji hadisə kimi, istedada olan dəstəyin bariz 

nümunəsi kimi də qiymətlidir. 

 Dərsdənkənar tərbiyəvi işlərin də aparılmasında müəllimin, sinif rəhbərinin, 

şagird özünüidarə orqanları rəhbərlərinin pedaqoji dəstəyi mühüm tərbiyəvi təsir 

imkanlarına malikdir. Burada müəllimin, sinif rəhbərinin şagirdlərlə yaxın 

münasibəti, onlara məsləhətçi, yoldaş kimi yardım göstərmələri, prosesdə birgə 

çalışmaları “müəllim-şagird” münasibətlərinin daha da demokratik olmasına səbəb 

olmaqla yanaşı, həm də onları yaradıcı fəaliyyəti, daha yaxşı fəaliyyət göstərməyə 

sövq edir. 

Şagirdlərin dərsdə bir qədər avtoritar, tələbkar olan müəllimin hadisə və 

proseslərdə onların köməkçisi, məsləhətçisi və istiqamətləndirici rolunda  görmələri, 

onun qayğı və diqqətini hiss etmələri pedaqoji dəstəyin gücünü daha da artırır, onu 

daha da məzmunlu edir. Bu baxımdan dərsdənkənar təlim–tərbiyə işlərinin bir sıra 

özünəməxsus  xüsusiyyətləri vardır ki, hər bir müəllim, sinif rəhbəri pedaqoji 

dəstəyin verilməsində bu xüsusiyyətləri hökmən nəzərə almalıdır. Bunlar əsasən 

ondan ibarətdir ki, sinifdənkənar tədbirlərdə müəllimin avtoroitarlığı bu tədbirlərin 

əhəmiyyətini aşağı sala biləcəyindən müəllim belə yanaşma tərzinə yol verməməlidir. 

Müəllimin belə tədbirlərdə şagirdlərə məsləhətçi, dost və köməkçi kimi münasibəti, 

ünsiyyət tərzi məktəblilərdə ona inamı, etibarı daha da möhkəmləndirir və aparılan 

işlərin təsir gücünü daha da artırır. Uşaqlar (şagirdlər) müəllimin onların xeyirxahı, 

məsləhətçisi, onların gələcəkləri üçün “can yandırmasını” görür, dərk edir və bundan 

ruhlanaraq daha yaxşı olmağa, səmərəli fəaliyyət göstərməyə ruhlanırlar. 

 Dərsdənkənar tədbirlər zamanı şagirdlərlə müxtəlif məzmunlu tərbiyəvi 

söhbətlərin aparılması, onlara müəyyən qısa məzmunlu inşaların, esselərin 

yazdırılması, müzakirələrin keçirilməsi, yuxarı siniflərdə dəyirmi masaların təşkili, 

debatlar disputlar, kitab müzakirələri, “Açıq mikrafon”un təşkili və s. kimi maraqlı və 

məzmunlu tədbirlərin təşkilinin yüksək nəticələrə səbəb olması bir sıra amillərlə 

yanaşı, müəllimin pedaqoji dəstəyinin də düzgün, səmərəli təşkilindən çox asılıdır. 

Şagirdlərə bu işlərin təşkili, hazırlıq prosesində onlara verilən pedaqoji dəstək onların 

belə tədbirlərdə sadəcə tamaşaçı, iştirakçı kimi deyil, onun təşkilatçısı, fəalı, bu 

prosesin məsul şəxsi kimi keyfiyyətlərin formalaşmasına yaxından təsir etdiyindən 

müəllim belə tədbirlərin keçirilməsinə şagirdlərin fəal şəkildə qoşulmasına yaxından 

yardım etməli, kömək göstərməlidir. 

 Dərsdənkənar işlərin digər bir mühüm xüsusiyyəti də ondan ibarətdir ki, burada 

pedaqoji dəstək məktəblilər arasında qarşılıqlı münasibəti, əməkdaşlığı, ümumi 

məqsəd üçün birgə fəaliyyət göstərmək meylini daha da artıran, gücləndirən bir 

proses olduğundan müəllim bu istiqaməti də daim diqqət mərkəzində saxlamalıdır. 

Bu zaman müəllimin pedaqoji dəstəyi özünün müsbət təsiri ilə faydalı olur, həm də 

onun səmərəsi bütün pedaqoji prosesə, o cümlədən təlim prosesinə də müsbət təsir 

göstərə bilir. 

 İşlədiyim Gəncə şəhər 15 nömrəli tam orta məktəbində yeniyetmələrlə 

müəllimlərin pedaqoji dəstəyini şagirdlərin necə anlamasını və hiss etmələrini 

öyrənmək məqsədilə “Müəllimdə ən çox qiymətləndirdiyiniz keyfiyyət nədir?” 

mövzusunda söhbət və müsahibə keçirdim. Söhbət zamanı daha çox yəqin etdiyim 

məsələ bundan ibarət oldu ki, şagirdlər müəllimin verdiyi pedaqoji dəstəyin 

xarakterini və səviyyəsini deyil, müəllimlərin şəxsiyyətinə və onlara yanaşma 

tərzlərinə daha çox diqqət yetirirlər. Onlar müəllimin dərin biliyə malik olmasını, 

öyrətməyi bacarmasını qeyd etsələr də, daha çox onun şəxsiyyəti ilə bağlı məsələlərə, 

keyfiyyətlərə üstünlük verirdilər.Şagirdlərin ən çox üstünlük verdikləri keyfiyyətlər 

aşağıdakılardan ibarət idi: 

 - şagirdləri başa düşmək;  

 - məktəblilərin şəxsiyyətinə və fikrinə hörmət etmək; 

 - təşkilatçılıq və idarəedicilik qabiliyyətinə malik olmaq; 

 - ünsiyyətcil olmaq və şagirdlərlə ünsiyyət qura bilmək; 

 - ixtisasını dərindən bilmək; 

 - öyrətmə qabiliyyətinə malik olmaq; 

 - uşaqları sevmək; 

 - sözü ilə işi bir olmaq; 

 - şagirdlər arasında fərq qoymamaq , onların hamısına eyni gözlə baxmaq; 

 - nümunəvi şəxsiyyət olmaq və s. 

 Göründüyü kimi, şagirdlər müəllimdə elə keyfiyyətlərə üstünlük verirlər ki, 

bunlar əslində hər bir müəllimdə olmalı və müəllim adını daşıyan hər bir kəs bu 

keyfiyyətlərə yiyələnməlidirlər. Burada belə bir sual meydana çıxdı: “Bəs nə üçün 

şadgirdlər müəllimlərin onlara dəstək verməsini, müəyyən məqamlarda onlara kömək 

etməsini qeyd etməmişlər?” Araşdırmalarımız və əlavə suallarla uşaqlara 

müraciətimiz onu göstərdi ki, məktəblilər bir çox müəllimlərində sadəcə olaraq 

bunları görə bilmirlər. Belə ki, “Çətin məqamlarda kimlərə müraciət edirsiniz?”; 

“Daha çox kimlərdən məsləhət alırsınız?”; “Sizi ən yaxşı kimlər başa düşür?”; 

“Özünə ən yaxın məsləhətçi kimi hesab edirsən?” və s. kimi suallara aldığımız 

cavablarda şagirdlərin ən çox valideynlərinin adlarını çəkmələri onu göstərdi ki, 

müəllimlər heç də həmişə məktəblilərin məsləhətçisi, onların müvəffəqiyyətinə 

çalışan şəxslər kimi çıxış edə bilmirlər. Bütün bunlar isə belə bir nəticəyə gəlməyə 

əsas verir ki, pedaqoji dəstək təlim prosesində nə qədər zəruridirsə, dərsdənkənar 

vaxtlarda da o qədər lazımdır. 

 

2.3. Şagirdlərlə peşəyönümü işlərinin aparılmasında pedaqoji dəstəyin təşkili 

 

Şagirdlərin həyatında mühüm yer tutan və onların pedaqoji dəstəyə daha çox 

ehtiyacları olan problemlərdən biri onların gələcək həyat yollarının və peşə planla-

rının dəqiqləşdirilməsidir. Bu baxımdan onların düzgün qərar çıxara bilmələrinin 

əhəmiyyəti böyükdür.  

 Hansı peşə və ixtisası seçməli? Şagirdlərin ən çox fikirləşdikləri, ən çox 

tərəddüd etdikləri və ən çox köməyə ehtiyac olduqları bu problem pedaqoji dəstəksiz 

çox çətin bir problemə çevrilir ki, bir çox hallarda qəbul edilən qərarların sonradan 

düzgün olmaması, şagirdin psixoloji və fizioloji imkanlarına uyğun gəlmədiyi üzə 

çıxır. A.S. Makarenko bu münasibətlə “Peşə seçmək” adlı məqaləsində yazırdı: 

“Yollar çoxdur, imkanlar genişdir. Çox vaxt gənc oğlan və ya qız geniş üfüqlər 

qarşısında özünü itirib qalır, müəyyən bir tərəfə atıldıqdan sonra daha cəzbedici 

sahə görür. Sonra məlum olur ki, öz istedadına görə o, təyyarəçi deyil, mühəndis 

deyil, musiqişünas, yaxud həkimdir. Ona görə də hazırda valideynin və tərbiyəçinin 

yardımı daha böyük əhəmiyyətə malikdir” [61, s.24]. Bu da onu göstərir ki, peşə 

seçmək astanasında olan şagirdlərə, xüsusən 8-9-cu sinif şagirdlərinə bu sahədə 

köməklik göstərilməsi olduqca mühüm əhəmiyyət daşıyır. “Təcrübə göstərir ki, peşə 

seçmək astanasında olan yeniyetmə və gənclərin bir qismi öz peşə maraqlarını, bir 

qismi bacarıq və qabiliyyətlərini, bəziləri daha çox vacib olan peşələri, bir qismi isə 

bunların hamısını müəyyənləşdirməkdə çətinlik çəkirlər” [49,  s.193]. 

 A.S. Makarenko daha sonra bildirirdi: “Tərbiyəçi tərbiyə etdiyi uşağa 

öyrənilməsi lazım gələn obyekt kimi deyil, tərbiyə edilməsi lazım gələn obyekt kimi 

baxmalıdır” [63, s.90]. Bu baxımdan şagirdlərin gələcək həyat yollarını düzgün 

müəyyənləşdirə bilmələri üçün pedaqoji dəstək tərbiyəedici xarakter daşımalı və 

praktik nəticəyə səbəb olmalıdır. Respublikamızda və xarici ölkələrdə aparılmış bir 

çox tədqiqatlar göstərir ki, müəllimlərdən fərqli olaraq valideynlər bu prosesdə 

şagirdlərə dəstək olmaq əvəzinə, övladlarına daha çox özlərinin istədikləri peşə və 

ixtisasları seçməyi məsləhət bilirlər. Buna görə də bu prosesdə müəllimlərin 

şagirdlərə dəstək durmaları paralel olaraq valideynlərlə iş aparmaları şagirdlərin 

seçiminin düzgünlüyünə çalışmaları son dərəcə böyük əhəmiyyətə malikdir.  

 Yeniyetməlik dövründə, xüsusən peşə, ixtisas seçimi qarşısında qalanda 

şagirdlərə pedaqoji dəstəyin verilməsi çox əhəmiyyətli olur. Çünki şagirdlərin özləri 

öz qabiliyyıtlərı və bacarıqlarını düzgün qiymətləndirmədikdə çox vaxt seçimləri 

bacarıq və qabiliyyətlərindən çox yüksək olur. Bu da onların daha çox çətinliklərlə 

üzləşmələri və oradan çıxmaq üçün daha çox əmək, vaxt sərf eləmələri ilə nəticələnir. 

Odur ki, müəllimlərin və valideynlərin bu prosesdə onlara kömək etmələri, yardım 

göstərmələri son dərəcə yaxşı nəticələnir. Peşə seçmək astanasında olan “şagirdlər 

müəllimlərin, valideynlərin, yaşlıların məsləhətinə daha çox ehtiyac hiss edirlər. 

Burada valideynlərin ağıllı məsləhətləri, onların gələcək həyat yollarını aydın görə 

bilmələri həlledici əhəmiyyət kəsb edir.  ... valideynlərin məsləhət və yardımı ilk 

növbədə uşağın bacarıq və qabiliyyətinə əsaslanmalı, onun müəyyənləşdirilməsindən, 

öyrənilməsindən sonra verilməlidir” [49,  s.276]. 

 Peşə seçimi qarşısında olan şagirdlərə pedaqoji dəstək necə olmalı və necə 

verilməlidir? 

 Fikrimizcə, burada üç məsələyə xüsyusi diqqət yetirilməlidir: birincisi, çətinlik 

haradadır, yəni problem nədədir?, ikincisi, dəstək zamanı hansı taktikadan faydalı 

anmaq olar?, üçüncüsü, pedaqoji dəstəyin texnikası və texnologiyası necə olmalıdır? 

 Əsas problemin harada və nədə olmasını müəyyən etmək təhsilverənlər və 

valideynlər tərəfindən gələcəkdə hansı istiqamətdə iş aparacaqlarını proqnozlaşdır-

maqda çox əhəmiyyətlidir. Burada problemlər çoxluğu, yəni şagirdin öz qüvvə və 

bacarığını düzgün müəyyənləşdirə bilməməsi, valideynlərin təkidi ilə qarşılaşmaları, 

arzu və maraqları ilə bacarıq və qabiliyyətlərinin uzlaşmaması və s. müəyyən 

çətinliklər yaratdığından yardım edəcək şəxs bunların hansının son dərəcə dəqiq 

müəyyənləşdirməlidir. Problem məlum olduqdan sonra ikinçi, üçüncü məsələlərə 

keçmək lazım gəlir.  

 Araşdırmalarımız göstərdi ki, burada pedaqoji dəstəyin ən çox “yardım 

taktikası”ndan faydalanma daha çox faydalıdır. Düzdür, bu zaman “müdafiə 

taktikası”na da, “kömək” və “qarşılıqlı təsir” taktikalarına da müraciət olunur. Lakin 

ən çox “yardım taktikası” şagirdlər üçün düzgün seçimdir. Hədəf düzgün seçildiyinə 

görə müəllim daha çox yardım taktikasından faydalanmaqla məktəblilərin 

qarşılaşdıqları çətinlikləri aradan qaldırmağa çalışırlar ki, bu da artıq konkret olaraq 

hansı işlərin görülməsi ilə müşayiət edilir. Görüləcək işlərin texnikası və 

texnologiyasının məzmunu konkret şəkildə müəyyənləşir və fəaliyyətə keçilir ki, bu 

da  şagirdlərə yönəldilmiş işlərin aparılması ilə nəticələnir. 

 Peşəyönümü məqsədilə məktəblilərə verilən pedaqoji dəstəyin əsas ideyası 

ondan ibarət olur ki, bu zaman edilən kömək və  verilən dəstək prosesində onların 

şüurunda özünüdərkə və özünümüəyyənləşdirməyə keçid daha intensiv xarakter alır, 

sözdən fəaliyyətə keçilir və onlar məsələnin həllinə daha yaxın olurlar. Görkəmli rus 

pedaqoqu K.D. Uşinski yazırdı: “Fəaliyyət o zaman şüurlu sayılır ki, onun məqsədini 

müəyyən edək, üzərində işlədiyimiz materialı bilək, dərk etdiyimiz məqsədə çatmaq 

üçün lazım olan vasitələri yoxlayıb seçək. Bu şərtləri yerinə yetirməyən fəaliyyət, 

maddi tələbatımızı təmin etməyə də istiqamət almış olsa belə, insan fəaliyyəti adlana 

bilməz; insanın əxlaqi və zehni inkişafına aid olan fəaliyyət üçün isə bu, xüsusilə 

zəruridir” [83, s. 38]. 

Peşəyönümü məqsədilə verilən pedaqoji dəstək də fəaliyyət haqqında deyilən bu 

fikirlərdəbn kənarda qala bilməz. Təşkil edilən fəaliyyət prosesində şagirdləri dərindən 

öyrənmək və kömək üçün zəruri sayılan vasitələri düzgün seçmək çox faydalıdır. 

 Şagirdlərlə peşəyönümü işlərinin aparılmasında pedaqoji dəstəyin əsas 

məzmununu aşağıdakı kimi səciyyələndirilir:  

 - müxtəlif diaqnostik metodlardan istifadə etməklə şagirdlərin maraq və 

meyillərinin öyrənilməsi; 

 - çətinliklərin xarakterinin meydana çıxarılması; 

 - pedaqoji dəstək üçün edilən müraciətin mahiyyətinin nələrdən ibarət 

olduğunun təhlil edilməsi; 

 - pedaqoji dəstək üçün metodların və texnologiyaların seçilməsi; 

 - fəaliyyət planının hazırlanması və şagirdin maraq və imkanları ilə 

uyğunlaşdırılması; 

 - əməli fəaliyyətə keçilməsi, müxtəlif fəaliyyət növlərindən faydalanmaqla 

məktəblilərin qarşılaşdıqları çətinliklərin dəf edilməsi; 

 - görülmüş işlərin nəticəsinin yoxlanılması və şagirdlərin seçiminin düzgün, 

onların və valideynlərinin arzusuna müvafiq olub-olmadığının öyrənilməsi. 

 

2.4. Şagird şəxsiyyətinin formalaşmasında pedaqoji dəstək üzrə                     

təcrübi-eksperimental işlərin təşkili 

 

Pedaqoji eksperiment 2015-2023-cü illərdə tədqiqat bazası olan Gəncə 

şəhərindəki 15, 20, 33 nömrəli tam orta məktəblərində və Goranboy rayonundakı 

Xanqərvənd kənd tam orta məktəbdə keçirilmişdir. Eksperimentdə 318 şagird iştirak 

etmişdir. 

Pedaqoji eksperimen aşağıdakı mərhələlər üzrə aparılmışdır: 

Birinci mərhələ: 2015-2017-ci illər. Bu mərhələdə elmi-pedaqoji və psixoloji 

əsərlər, problem üzrə məktəblərdə mövcud vəziyyət öyrənilmiş, nəzəri təhlillər 

aparılmış və müəyyənedici eksperimentlər keçirilmişdir.  

İkinci mərhələ: 2017-2019-cu illər. Tədqiqatın bu mərhələsində öyrədici-

dəyişdirici eksperimentlər aparılmış, pedaqoji dəstəyin metodikası və səmərəlilik 

meyarları müəyyənləşdirilmiş və eksperimentin nəticələri təhlil edilmişdir. 

“Üçüncü mərhələ: 2019- 2022-ci illər. Bu mərhələdə yoxlayıcı eksperiment 

aparılmış, tədqiqatın nəticələri ümumiləşdirilmiş, işlənmiş metodika sınaqdan 

keçirilmişdir. 

Müəyyənedici eksperiment zamanı ümumtəhsil məktəblərində təlim və tərbiyə 

prosesində müşahidələr aparmış, müəllimlər və məktəb rəhbərlərilə söhbətlər edilmiş, 

ibtidai sinif şagirdlərinin sənədləri ilə tanış olmuşuq. Eksperimental və kontrol 

siniflər müəyyənləşdirilmişdir. 

 Müşahidə nəticələrinə və apardığımız eksperimental işlərin məqsədinə müvafiq 

olaraq kiçik yaşlı məktəblilərə pedaqoji dəstəyin hansı vaxtda, hansı formada və 

metodlarla veriləcəyinin meyarları müəyyənləşdirmiş, oxu, Azərbaycan dili, 

riyaziyyat, həyat bilgisi kimi bir sıra dərsərdə iştirak edilmiş, çəktəblilərin yazı 

dəftərləri, onların əl işləri nəzərdən keçirilmişdir. Müşahidə nəticəsində müəllimlərin 

şagirdlərlə münasibətlərinə xüsusi diqqət yetirdiyindən onların xüsusiyyətlərini 

araşdırmış, müəllim-şagird münasibətlərində pedaqoji dəstəyin nə səviyyədə yer 

aldığı öyrənilmişdir. 

Seçdiyimiz metodlara uyğun olaraq müəllimlərlə anket sorğusu aparılmış, 

şagirdlərlə söhbətlər keçirilmişdir. Müəllimlərin təlim prosesində yaratdıqları 

motivasiyanın pedaqoji dəstək üçün nə dərəcədə əlverişli olduğu müəyyənləşdirilmiş 

və bunun şagirdlərin idrakı inkişafına hansı səviyyədə təsir etməsi öyrənilmişdir.  

Aşağıdakı fərziyyəni müəyyənləşdirmiş, o, sınaqdan keçirilmişdir. 

Pedaqoji prosesdə şagird şəxsiyyətinin inkişafına istiqamətlənən və təhsil 

prosesinin humanistləşdirilməsi prinsipinə əsaslanan pedaqoji dəstək mövcud olarsa, 

hər bir şagird üçün əlverişli təlim şəraitinə nail olunarsa – məktəblilərin təlimə, biliyə 

münasibətlərində, təlim motivlərində nəzərə çarpacaq səviyyədə inkişaf yaranar və  

bunların nəticəsində şagirdin təhsil və tərbiyə prosesində müvəffəqiyyət qazanması, 

şəxsiyyətinin inkişaf etdirilməsi istiqamətində aparılan işlər daha yüksək nəticələrə 

gətirib çıxarar. 

 Müəyyənedici eksperiment zamanı məktəblərdə və müəllimlərin fəaliyyətində 

bir sıra çatışmazlıqların olduğunu müşahidə etdik. Bunlar əsasən aşağıdakılardan 

ibarətdir: 

 -şagirdlərə hələ də pedaqoji prosesin iştirakçısı, subyekti deyil, obyekt kimi 

baxılması; 

 - müəllim-şagird münasibətlərində avtoritarizmin üstünlük təşkil etməsi; 

 - sinifdə yaxşı oxuyan şagirdlərlə daha çox işlənilməsi, zəif şagirdlərə diqqətin 

azlığı; 

 - pedaqoji dəstəyin müasir metodlarından – motivləşdirmə, stimullaşdırma, 

təhriketmə, öz gücünə inam yaratma, şagirdlərə əməli kömək göstərmə və s. kimi 

halların zəifliyi; 

 - vaxtdan səmərəli istifadə etməmə, dərsin ayrı-ayrı mərhələləri üçün ayrılan 

vaxta riayət edilməsi; 

 - şagirdlərin bir qisminin fərdi-psixoloji xüsusiyyətlərinin nəzərə alınmaması; 

 - dərs prosesində şagirdləri problemlərlə qarşılaşdırmanın zəifliyi; 

- təhsilin şəxsiyyətyönlülüyünün təmin edilməsində səthilik və s.                  

Öyrədici mərhələ olan ikinci mərhələdə ibtidai siniflərdə şagirdlərə göstərilən 

pedaqoji dəstəyin nəzəri məsələlərini əsaslandırmağa diqqət yetirildi. Həmçinin 

birinci mərhələdə aparılan müşahidələrin nəticələri ümumiləşdirildi.  

 Eksperimentin bu mərhələsində müəllimlər üçün metodik tövsiyyələr 

hazırlanmış və təlim-tərbiyə prosesində pedaqoji dəstəyin verilməsi üçün daha çox 

nələrə fikir verməyin lazım olduğu onlara çatdırılmışdır. Bu sahədə müəllimlərlə 

müəyyən söhbətlər seminar xarakterli yığıncaqlar  keçirilmişdir. 

 Formalaşdırıcı eksperimentin (3-cü mərhələ) əsas özəlliyi ondan ibarət 

olmuşdur ki, burada müəyyənləşdirdiyimiz metodika aprobasiyadan keçirilmiş və 

onun müsbət nəticələri aşkara çıxmışdır. Bu prosesdə müəllimlərin bir sıra dərsləri 

müşahidə edilmiş, müəllimlərlə və şagirdlərlə söhbətlər, anket sorğuları keçirilmişdir. 

 Eksperimentin dördüncü mərhələsində eksperimentin nəticələri bir daha 

sınaqdan keçirilmişdir. Bu zaman da müxtəlif tədqiqat metodlarından, müşahidə, 

müsahibə, anket sorğusu, testlər və s. istifadə edilmişdir. Məlum olmuşdur ki, 

eksperimental siniflərdə nəticələr kontrol siniflərə nisbətən daha yüksəkdir. 

Şagirdlərin idrakı inkişaflarında, onların gündəlik dərslərə daha maraqla, daha 

həvəslə qoşulmalarında, təlim prosesində daha çox subyekt qismində iştirak 

etmələrində əsaslı irəlıləyişlər olmuşdur. Dərs prosesində motivləşdirmə, şagirdlərin 

diqqətinin müəyyən məsələyə yönəldilməsi onların daha çox fəallığına səbəb olmuş 

və bu dərslərdə onlarla müəllimlər arasında münasibətlər daha demokratik, daha 

əməkdaşlıq xarakter daşımışdır. 

 Müəyyənedici eksperiment zamanı aşağı siniflərdə kiçikyaşlı məktəblilərin 

pedaqoji dəstəyə münasibətlərini öyrənmək, üzə çıxarmaq üçün müəyyən söhbətlər, 

sual – cavablar, yeniyetmələrlə, 7-8-ci siniflərdə oxuyan şagirdlərlə isə aşağıdakı 

anket üzrə sorğular keçirilmişdir: 

 1. Necə oxuyursan: əla, yaxşı, orta, zəif ? (Altından xətt çəkməli). 

 2. Müəllimlərin sənə necə münasibət bəsləyir: yaxşı, qənaətbəxş, pis, yoxsa necə? 

 3. Ən çox hansı dərslərdə müəllimin köməyinə ehtiyac hiss edirsən? Bu 

köməyi ondan hansı formada ala bilirsən? 

 4. Hansı fənləri daha yaxşı oxuyursan və nə üçün? 

 5. Yaxşı oxuduğun fənnin müəlliminə münasibətin necədir və nə üçün? 

 6. Hansı fənlərdən xoşun gəlmir və nə üçün? 

 7. Hansı şəkildə keçilən dərslərdən xoşun gəlir və nəyə görə? 

 8. Sinifinizdə olan müəllim – şagird münasibətləri səni qane edirmi? 

 9. Müəllimlərin sizə olan münasibətlərini necə görmək istərdin. 

 10. Sinifdə müstəqil işləyərkən müəllimə tez-tezmi müraciət edirsən? 

 11. Müəllimin köməyinə ən çox nə zaman ehtiyacın olur? 

 Suallara cavablar göstərdi ki, şagirdlərin ən çox xoşladıqları müəllim onlarla 

daim ünsiyyətdə olan, onlara şəxsiyyət kimi yanaşan, onlara kömək edən müəllimlər, 

dərslərdən isə daha çox interaktiv metodlarla keçilən, onlara daha çox sərbəstlik 

verilən dərslərdir. Məktəblilərin bir qismi öz cavablarında bildirmişlər ki, o fənləri 

daha yaxşı oxuyurlar ki, onların müəllimlərindən daim yaxşı münasibət görür, hər 

zaman onların dəstəyini hiss edir və ehtiyac duyduqda onlardan kömək ala bilirlər. 

 Pedaqoji dəstəyin mahiyyətinə və xarakterinə müəllimlərin münasibətini, ona 

necə yanaşdıqlarını və məktəblərdə bu işin vəziyyətini öyrənmək üçün 104 nəfər 

məktəb müəllimi ilə aşağıdakı məzmunda anket sorğuları keçirildi: 

Anket 1. Pedaqoji dəstəyin mahiyyəti və vəzifələrinə müəllimlərin münasibəti 

 1. “Pedaqoji dəstək” nə deməkdir? 

 2. “Təhsilin humanistləşdirilməsi” prinsipinin mahiyyəti nədən ibarətdir? 

 3.Təhsilin humanistləşdirilməsi ilə pedaqoji dəstəyin əlaqəsi varmı? Varsa 

(yoxsa) necə?  Əsaslandırın. 

 4. Pedaqoji dəstək hansı şagirdlərə göstərilməlidir? 

 5. Dərsdə pedaqoji dəstəyi necə təşkil etmək olar? 

 6. Siz pedaqoji dəstəkdən hansı hallarda faydalanırsınız? 

 7. Pedaqoji dəstəyin verilməsi şagirdləri hər vaxt kömək gözləməyə vadar 

etmirmi? 

 8. Pedaqoji dəstəyə daha çox kimlərin, hansı şagirdlərin ehtiyacı olduğunu necə 

bilirsiniz? 

 9. Pedaqoji dəstək şagird şəxsiyyətinin inkişafına necə təsir göstərir? 

 10. Təlimdənkənar vaxtlarda pedaqoji dəstək necə həyata keçirilə bilər? 

 11. Pedaqoji dəstək çətinliyə düşən şagirdə köməkdən nə ilə fərqlənir? 

 12. İstedadlı, yüksək qabiliyyətə malik şagirdlərə pedaqoji dəstəyin verilməsini 

nə dərəcədə vacib hesab edirsiniz? 

 13. Müəllimin hansı qabiliyyətlərini pedaqoji dəstəyin reallaşması üçün 

əlverişli hesab edirsiniz? 

 Anket 2.  Şagird pedqoji prosesin subyekti kimi 

 1. Pedaqoji prosesdə “Suyekt-subyekt” münasibətlərinin mahiyyətini nələr 

təşkil edir? 

 2. Şagirdi pedaqoji prosesin subyekti etmək üçün konkret nələrdən 

faydalanmaq olar? 

 3. Dərs dediyiniz şagirdlrin qüvvətli və zəif cəhətlərini, həmçinin potensial 

imkanlarını bilirsinizmi? 

 4. Pedaqoji prosesin “subyekt-subyekt” münasibətlərində təşkili zamanı 

müəllimin rolunu nədə görürsünüz? 

 5. Dərs prosesində zəif oxuyan şagirdlərə münasibətiniz necə olur? 

 6. Dərsdə fərdi yanaşmadan hansı hallarda və necə istifadə edirsiniz? 

 7. Dərsdə müəllimin hansı funksiyasını əsas hesab edirsiniz? 

 8. Sizə belə gəlmir ki, şagird pedaqoji prosesin subyekti olduqda müəllimin 

rəhbər rolu azalır? 

 9. Dərsdə fərdiləşdirmənin mahiyyəti nədən ibarətdir? 

 10. Şagirdin pedaqoji prosesin subyekti olması üçün müəllimn hansı ünsiyyət 

tərzinə yiyələnməsi vacibdir? 

 11. Dərsdə interaktiv metodlra üstünlük verməyinizi nə ilə izah edərdiniz? 

 12. Təlim prosesində ən çox üstünlük verdiyiniz prinsip hansıdır?  

 Anket sorğusunun nəticələri göstərdi ki, müəllimlərin heç də hamısı müəllim-

şagird ünsiyyətində şagirdləri pedaqoji prosesin subyekti görə bilməmişlər. Belə ki, 

müəllimlərin 48 faizi belə hesab etmişdir ki, müəllimin başlıca vəzifəsi ixtisasını 

yaxşı bilmək və onu yaxşı öyrədə bilməkdir. Müəllim şagirdlərə bilik, bacarıq və 

vərdişlər aşılamalı və şagirdləri həyata hazırlamalıdır. Müəllim 54 faizlərin belə 

hesab etmişdir ki, müəllim şagirdlərlə əməkdaşlıq şəraitində işləməli, onlarla 

əməkdaşlıq etməli və pedaqoji prosesdə bələdçi funksiyasını yerinə yetirməlidir.  

Lakin sorğuda iştirak edən müəllimlərin digərləri də müəllim-şagird 

əməkdaşlığının faydalı olduğunu vurğulamış və bu əməkdaşlığı lazım bildiklərini 

qeyd etmişlər. Buna baxmayaraq, pedaqoji prosesdə “subyekt-subyekt” 

əməkdaşlığının mahiyyətini açmaqda müəllimlərin xeyli qisminin cavabları qaneedici 

olmamışdır. Onların əksəriyyəti sadəcə olaraq bunu şagirdlərlə birgə işləmək kimi 

aydınlaşdırılmış, onun daxili mahiyyətinin nələrdən ibarət olduğunu əsaslandırmaqda 

çətinlik çəkmişlər. 

 Müəllimlərin bir qismi (61 faizi) yeni təlim metodlarının üstünlüklərini qeyd 

etmiş, onun faydalı olduğunu vurğulamışlar. Lakin bu müəllimlərin bir qismi (52 

faizi) bu metodlardan istifadədə çətinliklərlə qarşılaşdıqlarını bildirmişlər. Onlar bu 

çətinlikləri aşağıdakı kimi xarakterizə etmişləır: qruplarla işdə fərdi yanaşmanın zəif 

olması; dərs mərhələlərinin çoxluğu ilə əlaqədar olaraq ayrı-ayrı şagirdlərə pedaqoji 

dəstəyin verilməsinə imkanın az olması; müasir metodları səciyyələndirən resursların 

azlığı; qrup işində hər qrupda bir-iki şagirdin fəal, qalanlarının passiv qalması və s. 

 Rəyi soruşulan müəllimlərin 81 faizi təlim prosesində fərdiləşdirmə ilə təlimdə 

fərdi yanaşma  məsələlərinin eyni bir proses olduğunu bildirmiş, onların fərqlərini 

göstərməmişlər. Bunların da 52 faizi hər iki prosesi təlim prosesində məktəblilərə 

fərdi şəkildə yanaşıb, onlara pedaqoji dəstək göstərmək, təlim prosesində kömək 

etmək kimi başa düşdüklərini demişlər. 

 1-ci anketdə verilən “Pedaqoji dəstək nə deməkdir?” sualına cavablar aşağıdakı 

məzmunda r:  

 - çətinlik çəkən şagirdlərə köməklik göstərilməsi – 54% 

 - müəllimlərlə şagirdlərin əməkdaşlıq etməsi –16% 

 - şagirdlərin bilik, bacarıq və vərdişlərinin korreksiya edilməsi – 13% 

 - şagirdlərə şəxsiyyət kimi yanaşılma – 10% 

 - şagirdlərin inkişafına nail olunması-  7 % 

 Cavablardan göründüyü kimi, respondetlərin çox az hissəsi bu suala düzgün 

cavab vermişlər. Bu da onu göstərir ki, müəllimlərin xeyli qisminin pedaqoji dəstəyin 

mahiyyət və məzmununa dair bilikləri kifayətləndirici səviyyədə deyildir. 

 “Təhsilin humanistləşdirilməsi prinsipinin mahiyyəti nələrdən ibarətdir?” – 

sualına aldığımız cavab da oz məzmun və xarakterinə görə maraqlı idi.  Müəllimlərin 

cavabları aşağıdakılardan ibarət olmuşdur:  

 - şagirdlərin fərdi xüsusiyyətlərinin nəzərə alınması – 24% 

 - təlim prosesinin “subyekt- subyekt” əsasında təşkili - 20% 

 - şagirdlərə şəxsiyyət kimi yanaşılması – 15% 

 - dərsin şəxsiyyətyönlü təşkili – 13% 

 - şagird şəxsiyyətinə dəyər verilməsi – 12% 

 - şəxsiyyətin hərtərəfli inkişafına nail olunması – 9% 

 - dərsdə əxlaqi keyfiyyətlərin tərbiyə edilməsi - 7% 

 Cavablardan göründüyü kimi, müəllimlərin əksəriyyəti təhsilin humanistləşdi-

rilməsi məsələsinin izahı zamanı onun mahiyyətini bütün dərinliyi ilə aça 

bilməmişlər. Onlar humanistləşmənin müəyyən detallarını sadalasalar da, prinsip 

kimi onun mahiyyətinin nədən ibarət olduğunu açıqlamaq çətinlik çəkmişlər. 

 “Təhsilin humanistləşdirilməsi ilə pedaqoji dəstəyin əlaqəsi varmı?” sualına 

cavabda da müəllimlərin bir qismi bunların bir məqsəddən irəli gəldiyini bildirsələr 

də ( 34%-i), xeyli qismi onları ayrı-ayrı problemlər kimi səciyyələndirmişlər. Bu da 

onu göstərir ki, hələ müəllimlərin bir çoxu pedaqoji dəstəyin təhsilin 

humanistləşdirilməsi prinsipindən doğduğunu, onun reallaşdırılmasının bir və mühüm 

hissəsi olduğunu bir o qədər də dərindən bilmirlər. 

 Digər suallara cavablarda da buna bənzər hallar müşahidə edilmişdir. Belə ki, 

“Siz pedaqoji dəstəkdən hansı hallarda istifadə edirsiniz?” sualına verilən 

cavablardan aydın oldu ki, müəllimlərin xeyli hissəsi pedaqoji dəstəyi yalnız təlimdə 

geridə qalan şagirdlərə kömək kimi qəbul edirlər. Elə bu baxımdan da “Pedaqoji 

dəstək hansı şagirdlərə verilməlidir” və “Pedaqoji dəstəyə daha çox kimlərin, hansı 

şagirdlərin ehtiyacı olduğunu necə bilirsiniz?” suallarına müəllimlər birmənalı 

şəkildə təlimdə geridə qalan şagirdləri qeyd etmişlər. İstedadlı, yüksək qabiliyyətli 

şagirdlərə pedaqoji dəstəyin göstərilməsini onlara mürəkkəbləşdirilmiş tapşırıqların 

verilməsi kimi aydınlaşdırmışlar. 

 “Müəllimin hansı qabiliyyətlərini pedaqoji dəstəyin reallaşması üçün əlverişli 

hesab edirsiniz?” sualına cavablardan görünür ki, müəllimlərin müəyyən qismi 

müəllimlərin peşə qabiliyyətləri ilə peşə keyfiyyətlərini eyni bir məsələ kimi başa 

düşdüklərindən bunları bir-birindən ayırmamaış və müəlimin idrakı qabiliyyətlərini 

onların xeyirxahlıq, humanistlik keyfiyyətləri ilə birləşdirmişlər. 

 “Pedaqoji dəstək şagirdləri hər vaxt kömək gözləməyə vadar etmirmi?” sualına 

cavablar da maraqlı idi. Belə ki, müəllimlərin xeyli hissəsi vurğulamışdır ki, pedaqoji 

dəstək elə həcmdə olmalıdır ki, o, şagirdlərin hər vaxt kömək gözləməsinə səbəb 

olmasın. 

 Beləliklə, müəllimlərlə keçirdiyimiz anket sorğusunun cavablarını 

ümumiləşdirərək belə bir qənaətə gəldik ki, müəllimlərin bir qismi pedaqoji dəstəyin 

mahiyyətini və vəzifələrini düzgün izah etsələr də, bir qismi onun haqqında kifayət 

qədər məlumatlı deyillər (Cədvəl 2.4.1). 

Cədvəl 2.4.1. 

Anket 1.  Pedaqoji dəstəyin mahiyyəti və vəzifələrinə müəllimlərin münasibəti 

 

№ Anket sualları 

Cavablar 

Qənaətbəxş 

(%-lə) 

Qənaətbəxş 

olmayan (%-lə) 

1 “Pedaqoji dəstək” nə deməkdir? 45, 4 54,6 

2 “Təhsilin humanistləşdirilməsi” prinsipinin mahiyyəti 

nədən ibarətdir? 
37,6 62,4 

3 Təhsilin humanistləşdirilməsi ilə pedaqoji dəstəyin 

əlaqəsi varmı? Varsa (yoxsa) necə?  Əsaslandırın. 
42, 5 57,5 

4  Pedaqoji dəstək hansı şagirdlərə verilməlidir? 36,0 64,0 

5  Dərsdə pedaqoji dəstəyi necə təşkil etmək olar? 35,3 64, 7 

6 Siz pedaqoji dəstəkdən hansı hallarda istifadə 

faydalanmısınız? 
44, 6 55,4 

7 Pedaqoji dəstək şagirdləri hər vaxt kömək gözləməyə 

vadar etmirmi?  
58, 7 41,3 

8 Pedaqoji dəstəyə daha çox kimlərin, hansı şagirdlərin 

ehtiyacı olduğunu necə bilirsiniz? 
59, 6 40, 4 

9 Pedaqoji dəstək şagird şəxsiyyətinin inkişafına necə 

təsir göstərə bilir? 
78,6 21,4 

10 Təlimdənkənar proseslərdə pedaqoji dəstəyin 

göstərilməsi necə həyata keçirilə bilər? 
51,2 48, 8 

11  Pedaqoji dəstək çətinliyə düşən şagirdə köməkdən nə 

ilə fərqlənir? 
58, 9 41, 1 

12 İstedadlı, yüksək qabiliyyətə malik şagirdlərə  

pedaqoji dəstəyin verilməsini nə dərəcədə vacib hesab 

edirsiniz? 

36,5 63,5 

13 Müəllimin hansı qabiliyyətləri pedaqoji dəstəyin 

reallaşması üçün əlverişlidir? 
34,5 65,5 

2-ci anketdə ki “Dərsdə müəllimin hansı funksiyasını əsas hesab edirsiniz? - 

sualına cavablarda, demək olar ki, müəllimlərin yenə də avtoritar rolu önə çəkilmişdir. 

Cavabları diqqət mərkəzinə gətirək. Müəllimin: 

 - mövzunu şagirdlərə yaxşı öyrədə bilməsi – 41% 

  - sinfi idarə edə bilməsi –28% 

 - şagirdlərin müstəqil işlərinə rəhbərlik edə bilməsi –12% 

 - müəllim-magird münasibətlərini düzgün qura bilməsi - 10% 

 - dərsdə yeni təlim texnologiyalarından istifadə etməsi – 9% 

 Maraq və bir qədər də narahatlıq doğuran cavablardan biri də 2-ci anketdə ki, 

“Təlim prosesində ən çox üstünlük verdiyiniz prinsip hansıdır?” sualına alınan cavab 

idi. Müəllimlərin əksəriyyəti (67%-İ) öz cavablarında əyanilik, biliklərin 

möhkəmləndirilməsi, elmilik prinsiplərinə geniş yer ayırdıqları halda, “Pedaqoji 

əməkdaşlıq”, “Təhsilin humanistləşdirilməsi” kimi prinsiplərin adlarını çox az 

hallarda çəkmişlər. 

 “Dərsdə interaktiv metodlra üstünlük verməyinizi nə ilə izah edərdiniz?” 

sualına alınan cavablarla tanış olaq:  

 - şagirdlərin fəallaşdırılması – 62% 

 - zəif oxuyan, geridə qalan şagirdlərin də dərsdə yaxından iştirakı – 15% 

 - məktəblilərin müstəqilliyinin inkişaf etdirilməsi - 10%   

 - şagirdlərin təfəkkürünün inkişaf etdirilməsi – 7% 

 - təlim zamanı inteqrasiyaya nail olunması – 4% 

 - məktəblilərin şəxsiyyətinin inkişaf etdirilməsi – 2%  

 Cavablardan görünür ki, bir çox müəllimlər şagirdlərin şəxsiyyətinin inkişafı 

üçün deyil, təlimin məqsədli olduğunu, yəni, dərsdə şagirdlərin fəallığı olmaları üçün 

zəruri olduğunu qeyd etmişlər. 

 “Pedaqoji prosesin “subyekt-subyekt” münasibətlərinin təşkili zamanı 

müəllimin rolunu nədə görürsünüz?” sualına da müəllimlərin cavabı birmənalı 

deyildi. Belə ki, onların xeyli hissəsi (56 faizi) bunu şagirdlərin fərdi xüsusiyyətlərini 

nəzərə almaqla təlim işinin diferensial şəkildə qurulmasında, bir qismi (24 faizi) 

onlara kömək göstərilməsində, digər bir qismi isə (20 faizi) dərsdə interaktiv təlim 

metodlarının tətbiq edilməsilə, eyni zamanda motiv yarada bilən situasiyalardan 

faydalanmaqla şagirdlərin fəallaşdırılmasında  gördüklərini bildirmişlər.    

 “Şagird pedaqoji prosesin subyekti kimi” mövzusunda anket sorğusu zamanı 

da müəllimlərin suallara fərqli münasibətdə olduqlarını gördük. Belə ki, aydınlaşdı ki, 

“subyet” anlamına müəllimlərin heç də hamısı “subyekt-subyekt” kimi yanaşmırlar. 

 Ayrı-ayrı suallara alınan cavabları nəzərdən keçirdikdə aşağıdakı nəticələr 

özünü göstərdi: 

 “Pedaqoji prosesdə “subyekt-subyekt”münasibətlərinin mahiyyətini nələr təşkil 

edir?” sualına cavablar göstərdi ki, müəllimlərin bir qismi onu  şagirdlərlə daim 

qarşılıqlı şəkildə işləmək, pedaqoji prosesdə onları prosesin qarşılıqlı tərəfdaşına 

çevirə bilmək kimi anlasalar da, bir qismi buna pedaqoji prosesdə nail olmağın çox 

çətin olduğunu bildirmişlər. Başqa sözlə onun mahiyyətinin müəllim-şagird 

münasibətlərində şagirdləri şəxsiyyət kimi qəbul etmək kimi aydınlaşdırmışlar. 

  “Şagirdi pedaqoji prosesin subyekti etmək üçün konkret nələrdən istifadə 

etmək olar?” sualına cavablardan görünür ki, bir çox müəllimlər bu prosedə qruplarla 

işin üstünlüklərini önə çəkmiş, yeni təlim metodlarından faydalanmağı bunun üçün ən 

əlverişli hesab etmişlər. Lakin bəzi müəllimlər bunu sadəcə şagirdlərlə əks əlaqənin 

gücləndirilməsi, onların daha çox sual-cavabda iştirakının təmin olunması kimi 

aydınlaşdırmışlar. 

 “Dərs dediyiniz şagirdlərin qüvvətli və zəif cəhətlərini, həmçinin potensial 

imkanlarını bilirsinizmi?” sualına cavablar göstərdi ki, müəllimlərin xeyli hissəsi 

buna “Əsasən” cavabını vermişlər. Bir sıra müəllimlər isə məktəblilərin potensial 

imkanlarını bilmədiklərini açıq şəkildə etiraf etmişlər. 

 “Pedaqoji prosesin “subyekt-subyekt”münasibətlərində təşkili zamanı 

müəllimin rolunu nədə görürsünüz?” sualına cavablardan görünür ki, müəllimlərin bir 

qismi özlərini “fasilitator” rolunda görsələr də, xeyli qismi müəlimin pedaqoji 

prosesdə “əsas sima”olduğunu vurğulamışlar. 

 Müəllimlərin əksəriyyətinin “Dərs prosesində zəif oxuyan şagirdlərə 

münasibətiniz necə olur?” sualına cavabları göstərdi ki, onlara fərdi yanaşmaya 

üstünlük verirlər. Bəzi müəllimlər siniflərdə şagirdlərin çoxluğuna görə onlarla 

sinifdə deyil, əlavə saatlarda məşğul olurlar. 

 “Dərsdə fərdi yanaşmadan hansı hallarda və necə istifadə edirsiniz?” sualına 

müəllimlərin çox hissəsi yalnız zəif oxuyan şagirdlərə fərdi yanaşdıqlarını 

bildirmişlər. Müəllimlərin çox az hissəsi istedadlı, xüsusi fərqlənən şagirdlərlə işdə 

fərdi yanaşmadan istifadə etdilkərini bildirmişlər. 

 “Dərsdə müəllimin hansı funksiyasını əsas hesab edirsiniz?” sualına verilən 

cavablardan görünür ki, müəllimlərin az bir hissəsi müəllimi “fasilitator” rolunda 

görsələr də, bir çoxu onun aparıcı, təşkilatçı, biliyin daşıyıcısı kimi funksiyalarına 

daha çox üstünlük vermişlər.  

 Müəllimlərin demək olar ki, əksəriyyəti “Dərsdə fərdiləşdirmənin mahiyyəti 

nədən ibarətdir?” sualına cavablardan görünür ki, “fərdi yanaşma” ilə 

“fərdiləşdirməni” eyni cür başa düşmüş və bunu fərdi yanaşma kimi qeyd etmişlər. 

 “Şagirdin pedaqoji prosesin subyekti olması üçün müəllimn hansı ünsiyyət 

tərzinə malik olması vacibdir?” sualına cavabların təhlili göstərdi ki, müəllimlərin bir 

çoxu müəllimin demokratik ünsiyyət tərzinə, şagirdlərlə mehriban münasibətə 

üstünlük vermişlər.  

 “Dərsdə interaktiv metodlra üstünlük verməyinizi nə ilə izah edərdiniz?” sualı 

ilə bağlı cavablar göstərdi ki, müəllimlərin çox hissəsi bunun şagirdlərin 

fəallaşdırılması məqsədilə edildiyini bildirmişlər. Az sayda müəllim bunu şagirdlərin 

həm də təfəkkürünün inkişaf etdirilməsi, pedaqoji prosesdə şagirdlərin axtarışa 

qoşulması, bilik əldə edilməsinə cəlb olunması kimi aydınlaşdırmışlar. 

Cavabların ümumiləşdirilmiş nəticəsi aşağıdakı cədvəldə öz ifadəsini 

tapmışdır: (Cədvəl 2.4.2). 

Cədvəl 2.4.2. 

Anket 2.  Şagird pedqoji prosesin subyekti kimi (faizlə) 

 

№ Anket sualları 

Cavablar 

Qənaətbəxş 
Qənaətbəxş 

olmayan 

1 Pedaqoji prosesdə “Subyekt-subyekt” 

münasibətlərinin mahiyyətini nələr təşkil edir? 
24,6 75, 4 

2 Şagirdi pedaqoji prosesin subyekti etmək üçün 

konkret nələrdən istifadə etmək olar? 
61, 5 38, 5 

3 Dərs dediyiniz şagirdlərin qüvvətli və zəif 

cəhətlərini, həmçinin potensial imkanlarını 

bilirsinizmi? 

69, 3 30, 7 

4 Pedaqoji prosesin “subyekt-subyekt” 

münasibətlərində təşkili zamanı müəllimin rolunu 

nədə görürsünüz? 

24, 7 75, 3 

5 Dərs prosesində zəif oxuyan şagirdlərə 

münasibətiniz necə olur? 
50, 4 49, 6 

6 Dərsdə fərdi yanaşmadan hansı hallarda və necə 

istifadə edirsiniz? 
23, 8 76, 2 

7 Dərsdə müəllimin hansı funksiyasını əsas hesab 

edirsiniz? 
32, 8 67, 2 

8 Dərsdə fərdiləşdirmənin mahiyyəti nədən ibarətdir? 92, 4 7, 6 

9 Şagirdin pedaqoji prosesin subyekti olması üçün 

müəllimn hansı ünsiyyət tərzinə yiyələnməsi 

vacibdir? 

86,6 13, 4 

10  Dərsdə interaktiv metodlra üstünlük verməyinizi nə 

ilə izah edərdiniz? 
27, 5 72, 5 

  

Cavablar pedaqoji eksperimentin ikinci mərhələsində müəllimlərlə də müəyyən 

işlərin aparılmmasına zərurət yaratdı. Şagirdlərə pedaqoji dəstəyin verilməsi 

istiqamətində müəllimlərin gördükləri işlərlə bərabər, həm də onların özlərinin bu 

problem üzrə maarifləndirilməsi lazımdır. Hər iki istiqamətdə görülən işlər özünün  

müsbət nəticəsini verdi. 

 Müşahidə və təhlillər göstərdi ki, sinif müəllimlərinin şagirdlərə pedaqoji 

dəstəyi xarakterinə və səviyyəsinə görə bir-birindən fərqli xüsusiyyətlərə malikdir. 

Belə ki, müxtəlif vaxtlarda və müxtəlif müəllimlər tərəfindən verilən pedaqoji dəstək 

I sinifdə 94 faiz, II sinifdə 86 faiz, III sinifdə 82, 5 faiz, IV sinifdə isə 80, 5 faiz 

olmaqla bərabər, onların əksəriyyəti (90 faizə qədəri) yalnız təlim prosesində 

göstərilən köməkdən, yardımdan ibarət idi. 

 Müşahidə etdiyimiz 107 dərsdə müəllimlərin şagirdlərə verdikləri pedaqoji 

dəstəyin xarakteri aşağıdakı kimi olmuşdur (Cədvəl2.4. 3). 

Cədvəl  2.4.3. 

Dərsdə verilən pedaqoji dəstəyin xarakteri 

№  

Dəstəyin növü 

Siniflər üzrə dəstəyin sayı 

I II III IV 

1 Təlqinetmə   + + 

2 Təkid etmə    + + 

3  İnandırma + + + + 

4 Əməli yardım etmə + + + + 

5 Stimullaşdırma   + + 

6. Ruhlandırma + + +  

7 Tədqiqata yönəltmə   + + 

8 Müzakirəyə cəlb etmək   + + 

9 Fərdi yanaşma + + + + 

10 Nəticəyönlü situasiyanın yaradılması   + + 

11 Tərifləmə + +   

  

Cədvəldən göründüyü kimi, yuxarı siniflərə keçdikcə pedaqoji dəstəyin 

xarakteri də dəyişilmiş və o, şagirdləri daha çox fəaliyyətə cəlb etməklə 

əlaqələnmişdir. Belə ki, I-II siniflərdə əməli yardım etmə, tərifləmə, fərdi yanaşma və 

ruhlandırma daha çox yer tutduğu halda, III-IV siniflərdə təlqinetmə, təkidetmə, 

tədqiqata yönəltmə, müzakirəyə cəlb etmək kimi fəaliyyət növləri daha çox üstünlüyə 

malikdir. Bu da onu göstərir ki, pedaqoji dəstəyin verilməsində şagirdlərin yaş 

xüsusiyyətləri, oxuduqları sinfin xarakteri və s. kimi amillər də nəzərə alınmalıdır. 

 Eksperiment zamanı interaktiv dərs modelinin ayrı-ayrı mərhələləri üzrə 

şagirdlərə veriləcək pedaqoji dəstəyin nələrdən ibarət olduğunu modelləşdirmək 

mühüm əhəmiyyət daşıyır. Bu zaman müəllim həm də qarşıya qoyduğu məqsəddən 

gözlənilən nəticəyədək nə iş görəcəyini, nəyə görə edəcəyini özü üçün dəqiq 

müəyyənləşdirmiş olur. Eyni zamanda pedaqoji dəstəkdən harada, nə zaman istifadə 

edəcəyini düzgün proqnozlaşdıra bilir (Cədvəl 2.4.4). 

Cədvəl 2.4.4. 

Pedqoji dəstəkdə nəticəyönümlülüyün gözlənilməsi 

 

Dərsin mərhələləri Gözlənilən çətinliklər 
Pedaqoji dəstəyin 

növü 
Gözlənilən nəticələr 

Motivasiya 
tədqiqat sualının  

formalaşdırılması 

istiqamətləndirici 

suallar; cavabların 

qeydə alınması 

fərziyyələr irəli 

sürülür və tədqiqat 

sulalı müəy-

yənləşdirilir 

Tədqiqatın aparılması 
şagirdlərin bir 

qisminin qeyri-fəallığı 

bütün şagirdlərin 

fəaliyyətə qoşul-

masına  şərait yarat 

tədqiqat işi aparılır 

və yeni faktlar 

meydana çıxır 

İnformasiya 

mübadiləsi 

yeni informasiyaların 

natamamlığı və 

qarışıq olması 

emosional münasibət; 

müsbət yanaşma 

müzakirə üçün yeni 

informasiyalar əldə 

edilir. 

İnformasiyanın 

müzakirəsi və təşkili 

sistemin komponent-

lərinin ardıcıllığı 

təlqin; inam; müsbət 

münasibət 

informasiyalar 

sistemləşdirilir 

Nəticələr və 

ümumiləşdirmə 

yeni biliklərin 

ümumiləşdirilməsi 

müsbət təsir; 

modelləşdirmə 

yeni biliklər üzə çıxır 

və ümumiləşdirilir 

Yaradıcı tətbiq etmə 

nəzəri fikirlə təc-

rübənin uyğunsuz-

luğu 

diskusiya, praktik iş; 

rollu oyun 

yeni biliklərin tətbiqi 

ilə onun yolları dərk 

edilir 

Qiymətləndirmə və 

refleksiya 

təlim vərdişlərində 

yaradıcılıq və 

qiymətləndirmədə 

obyektivlik 

stimullaşdırma; 

tərifləmə; 

özünü və yoldaş-

larını qiymətləndirə 

bilmə və müstəqil 

təlim  vərdişləri 

yaranır 

 Beləliklə, apardığımız tədqiqatın nəticələrinə əsaslanaraq “Şagirdlərin bir 

şəxsiyyət kimi formalaşmasına istiqamətləndirilən pedaqoji dəstək hansı nəticələrə 

səbəb ola bilər?” sualını aşağıdakı kimi cavablandıra bilərik:   

 - şagirddə özünə, öz gücünə inamın yaranması, özünün “Mən”ini anlaya 

bilməsi;  

 - oyun fəaliyyətindən təlim fəaliyyətinə keçidin məsuliyyətinin başa düşülməsi; 

 - müəllimlərlə, o cümlədən başqa adamlarla qarşılıqlı münasibətin inkişafı; 

 - əşya və hadisələrin daxili mahiyyətinə varmaq və onların dərk edilməsi; 

 - sözlü-məntiqi təfəkkürün formalaşdırılması; 

 - ixtiyari diqqətin möhkəmləndirilməsi; 

 - böyüklərin dünyasına və fəaliyyətinə marağın artması; 

 - təlimdə geridə qalan şagirdlərin sayının azalması və təlim motivlərinin 

güclənməsi; 

 - qrupdaxili kömək və yardım mədəniyyətinin yüksəldilməsi; 

 - çətinlikləırdən qorxmamaq və başlanmış işlərin axıra çatdırılması meylinin 

artması; 

 - əxlaqi və kommunikativ keyfiyyətlərin inkişafı; 

 - böyüklərlə, xüsusən müəllimlərlə əməkdaşlığın güclənməsi və qarşılıqlı təsir 

taktikasının inkişafı; 

 - özünümüdafiə edə bilmək mədəniyyətinə və müdafiə taktikasına malik 

olmaq; 

 - hədəfə çatmaq arzusunun gücləndirilməsi, özünə və başqalarına inamın 

artması; 

 - müəllimlərin onların xeyirxahlı olduğunun dərk edilməsi; 

 - tədris fəaliyyətinin güclənməsi, inkişafı  və özünütəsdiqə can atma; 

 - özünüinkişafa meyil, fərdi tələbatların, özünüaktuallaşdırma  marağının təmin 

olunması və s. 

 Burada biz humanist pedaqogikanın prinsiplərinin və tələblərinin reallaşdığını 

görürük. Yuxarıda sadalanan keyfiyyətlərin formalaşdırılması onu göstərir ki, 

pedaqoji dəstək bir tərəfdən şagirdlərin həyat və fəaliyyətinin tənzimlənməsiində 



114 

onlara yardım, kömək funksiyasını yerinə yetirirsə, digər və əsas tərəfdən isə, onların 

bir şəxsiyyət, vətəndaş kimi formalaşmalarına və inkişafına əsaslı dərəcədə təsir 

göstərir. İnkişafı tənzimləyən, ona istiqamət verən və səbəb olan bir potensial qüvvə 

kimi şagirdlərin təhsil, tərbiyə və inkişafını bir istiqamətdə inteqrasiya edə bilir. 

Şagirdlərdə özünəinam hissini artırır, daha yaxşı nəticələr əldə edə bilməyə onları 

ruhlandırır. 

NƏTİCƏ 

 

 Son dərəcə mürəkkəb bir proses olan şagird şəxsiyyətinin formalaşdırılmasına 

təsir göstərən sosial amillər arasında pedaqoji dəstəyin mühüm rolu və əhəmiyyəti 

vardır. Pedaqoji dəstək elə bir təsir gücünə malik metoddur ki, onun tətbiqi hər zaman 

faydalıdır və müsbət nəticələrə malikdir, təhsil və tərbiynin şəxsiyyətyönlülüyünü, 

nəticəyönlülüyünü reallaşdıra bilən imkanlarla zəngindir. Bu baxımdan apardığımız 

tədqiqat işi aşağıdakı bir sıra nəticələrə gəlməyə əsas vermişdir: 

 1.  Şagirdlərə pedaqoji dəstəyin göstərilməsi problemi nəticə etibarilə faydalı 

və bu istiqamətdə məktəblərdə və müəllimlərin fəaliyyətində müəyyən təcrübələrin 

olmasına baxmayaraq pedaqoji nəzəriyyədə lazımınca öz həllini tapmamaışdır. Onun 

təkcə məktəblilərə təlim prosesində edilən yardım, kömək kimi məhdud dairədə 

qalması pedaqoji dəstəyin şagird şəxsiyyətinin inkişafı və formalaşmasında mühüm 

yer tutması imkanlarının reallaşdırılmasını respublikamızda aparılan elmi-pedaqoji 

tədqiqatlardan kənarda qoymuşdur.  

 2. Pedaqoji dəstəyin müxtəlif aspektlərdən nəzərdən keçirilməsi onun 

mahiyyətinin, məqsəd və vəzifələrinin nələrdən ibarət olmasını aydınlaşdırmağa 

imkan vermişdir.  Müxtəlif tədqiqatçıların bu problemə münasibəti birmənalı olmasa 

da, onun nəticəsinin səmərəli olması haqqında bütün fikirlər, faydalı bir metod olması 

haqqında bütün nəzəriyyələr birmənalıdır. O.S. Qazman onu şagirdlərin fərdi 

problemlərini həll etməkdə müəllimin onlara məqsədyönlü kreativ kömək göstərmək 

fəaliyyəti, uşaqların fərdi problemlərinin həllinə yönələrək onlara qoruyucu 

(qabaqlayıcı, qabaqcadan) və operativ (müasir, təcili) kömək kimi, T.V. Anoxina 

şagirdlərin inkişafına bu və ya digər tərəfdən edilən pedaqoji yardım kimi, V.P. 

Bederxanova ayrı-ayrı-fərdin formalaşma prosesinə təsir göstərən fəaliyyət prosesinin 

təşkili kimi, A.S. Makarenko, S.A. Rasçotina şagirdlərin davranışında olan müəyyən 

çətinliklərin, nöqsanların aradan qaldırılmasına istiqamətlənən təsir prosesi kimi 

nəzərdən keçirmişlər. Ümumiyyətlə götürüldükdə, əksər tədqiqatlarda bu problemə 

müəyyən bir fəaliyyət və situasiyalarda uşağa, şagirdə konkret kömək, yardım kimi 

yanaşılmışdır. Bizim tədqiqatımızda bu məziyyətləri ilə yanaşı, pedaqoji dəstək 

şagird şəxsiyyətinin formalaşması amili kimi də araşdırılmış və onun şəxsiyyətin 

formalaşmasına təsir imkanları üzə çıxarılmışdır. 

 3. Təhsilalanların inkişafına, onun bir şəxsiyyət, gələcək bir vətəndaş və 

mütəxəssis kimi formalaşmasına maneçilik törədən hər hansı bir amilin aradan 

qaldıırılması, onlar üçün rahat, komfort psixoloji və pedaqoji şəraitin yaradılması, 

uşaq şəxsiyyətinə humanist yanaşma, pedaqoji prosesin humanist istiqamətliliyi, 

təhsilverənlərə etimad göstərilməsi, onlara güvənilməsi müəllim, tərbiyəçi və sinif 

rəhbərinin pedaqoji dəstəyinin əsas mahiyyətini təşkil edir. 

 4. Təlim-tərbiyə prosesində humanizm prinsipinə əsaslanan pedaqoji dəstək 

müəllimdən peşəkarlıq, səriştəlilik, uşaqlara, pedaqoji prosesə, öz işinə, fənninə 

müəllimdən böyük sevgi tələb edən bir metod kimi pedaqoji prosesin səmərəliliyinə 

yönələn geniş təsir imkanlarına malikdir. 

5. Pedqoji dəstək həmişə faydalıdır. Ona zərurət isə, aşağıdakı hallarda daha 

qabarıq surətdə özünü göstərir: təhsilasanların psixi və fiziki sağlamlıqlarındakı 

müəyyən problemlərin aradan qaldlrlması; məktəblilərin həyat yolu və peşəseçiminin 

müəyyən olunmasındakı çətinliklərin aradan qaldlrlması; uşaqların fərdi bacarıq və 

qabiliyyətlərinin üzə çıxarılması və formalaşdırılması məqsədilə pedaqoji fəaliyyətin 

təşkil edilməsi; şagirdlərin təlim çətinliklərinin, qarşılaşdıqları problemlərin həll 

edilməsi; təhsilalanların davranışında olan qüsurlara, xoşagəlməz davranış 

vərdişlərinə səbəb  ola biləcək maneələrin aradan qaldırılması; psixoloji yardıma 

ehtiyacı olan şagirdlərə pedaqoji dəstəyin göstərilməsi; uşaq hüquqlarının qorunması 

məqsədi daşıyan tədbirlərin keçirilməsi; məktəblilərin hətta kiçik də olsa, hər hansı 

bir təlim, təhsil, tərbiyə, idman və s. nailiyyətlərinin müsbət qiymətləndirilməsi; 

təhsilalanlarla müvəffəqiyyətə istiqamətlənən, ona səbəb ola biləcək motivləşdirici, 

təhrikedici işlərin aparılması; uşaqlara inam, etimad göstərilməsi; uşaq şəxsiyyətinə 

hörmətlə yanaşılması, onların şəxsiyyət kimi qəbul edilməsi; pedaqoji prosesdə 

müəllim-şagird əməkdaşlığına geniş yer verilməsi və s. 

 6. Pedaqoji dəstəyin səmərəliliyini təmin edən amillər içərisində mühüm yer 

tutan məsələlərdən biri onun müəllim-şagird əməkdaşlığı prosesində reallaşmasına 

nail olmaqdır. Müəllim-şagird əməkdaşlığı pedaqoji dəstəyin şagird şəxsiyyətinin 

inkişafına təsirini gücləndirən amillrdən biri, bəlk də birincisidir. Müəllim-şagird 

əməkdaşlığı demokratik, humanist münasibətlər fonunda olduqda müəllimin təsiri, 

pedaqoji dəstək özünün həm də mənəvi-estetik təsirliliyi ilə də yaddaqalan və faydalı 

nəticələrə gətirib çıxarır. Demokratik ünsiyyət tərzi müəllimin dəstəyinin təsir 

gücünü daha da artırmaqla şagirdlərdə öz gücünə inamı, müəllimə etimadı, özünün 

zəif cəhətlərini aradan qaldırmağa səy göstərməyi daha da gücləndirir. Pedaqoji 

dəstək səmərəli nəticələrə yol açır. 

 7. Pedaqoji dəstəyin həm zəruri, həm də daha geniş imkanlarının olduğu yer 

təlim prosesidir. Təlim elə bir prosesdir ki, burada pedaqoji dəstəyə həmişə zərurət 

vardır. Təlim prosesinda verilən pedaqoji dəstək şagirdlərin inkişafına şərait yaradır 

biləcək iki mühüm funksiyanın reallaşmasına səbəb olur: 1) pedaqoji dəstək şagirdin 

hər hansı bir problemin həllində qarşılaşdığı situasiyanı həll etməkdə yardımçı olur; 

2) bu proses məktəbliləri oxumağa, öyrənməyə, çətinlikləri aradan qaldırmağa 

stimullaşdırır, onlarda yüksək nəticələr əldə etməyə motivlər yaradır. Bütün bunlar 

isə şagirdlərin bir insan, şəxsiyyət kimi inkişaflarına əsaslı təsir göstərir. Onun 

reallaşdırılması isə müəllimdən yüksək peşəkarlıq və səriştəlilik tələb edir. 

 8. Pedaqoji proses təkcə təlim prosesi ilə məhdudlaşmadığı kimi, pedaqoji 

dəstək də dərs prosesi ilə yekunlaşmır. Şagirdlər əlavə təlim məşğələləri ilə, sinifdən 

və məktəbdənkənar təhsil-tərbiyə prosesləri ilə məşğul olduqlarından pedaqoji dəstək 

də bu proseslərdə davam etdirilməlidir. Dərsdənkənar tədbirlərdə müəllim həm 

tərbiyəçi, həm dost, həm də əməkdaş kimi rolları yerinə yetirdiyindən onun pedaqoji 

dəstəyi şagirdlərin öz bacarıq və qabiliyyətlərini düzgün qiymətləndirməyə, potensial 

imkanlarından maksimum faydalanmağa, yaradıcılıq qabiliyyətlərinin inkişafına 

əlverişli dərəcədə kömək göstərir.  

 9. Pedaqoji dəstək məktəbdə təlim-tərbiyə prosesinin şəxsiyətyönlüyünün 

təmin edilməsi və pedaqoji prosesin şəxsiyətəyönəlmiş xarakter daşıması ilə 

bilavasitə bağlıdır. Pedaqoji dəstək səmərəli və məzmunlu olduqda onun şəxsiyyətin 

inkişafı və formalaşmasına da təsiri və güclü xarakter daşıyır.  

 10. Pedaqoji dəstək taktikalı və mərhələli bir prosesdir. Problemin 

xarakterindən asılı olaraq həm taktikanın (müdafiə, yardım, kömək, qarşılıqlı təsir), 

həm də onun mərhələlərinin (siqnal, yaradıcılıq əlaqəsi, diaqnostik, layihə, fəaliyyət 

və analitik nəticə) düzgün seçilməsi və onların reallaşdırılması istiqamətində 

məzmunlu fəaliyyətin təşkili və aparılması problemin həllində mühüm əhəmiyyətə 

malikdir. 

 11. Təhsil tərbiyə prosesində pedaqoji dəstək başlıca nəticə pedaqoji 

əməkdaşlıq, şagirdlərin aldıqları biliklərin müstəqil surətdə yeni situasiyalara gətirilə 

bilməsi bacarıqlarının formalaşdırılması, təhsilalanların özünüdərki və özünü inkişaf 

etdirə bilməsi, sosial təcrübənin mənimsənilməsi və pedaqoji prosesin humanist 

istiqamətinin yüksək nəticələrə malik olmasını təmin etməkdən ibarətdir. 

